
adhyAtmarAmAyaNe ayodhyAkANDam

அத்⁴யாத்மராமாயணே அயோத்⁴யாகாண்ட³ம்

॥ ப்ரத²ம:ஸர்க:³ ॥
ஏகதா³ஸுக²மாஸீநம் ராமம் ஸ்வாந்த:புராஜிரே ।
ஸர்வாப⁴ரணஸம்பந்நம் ரத்நஸிம்ஹாஸநே ஸ்தி²தம் ॥ 1॥
நீலோத்பலத³லஶ்யாமம் கௌஸ்துபா⁴முக்தகந்த⁴ரம் ।
ஸீதயா ரத்நத³ண்டே³ந சாமரேணாத² வீஜிதம் ॥ 2॥
விநோத³யந்தம் தாம்பூ³லசர்வணாதி³பி⁴ராத³ராத் ।
நாரதோ³ऽவதரத்³த்³ரஷ்டுமம்ப³ராத்³யத்ர ராக⁴வ: ॥ 3॥
ஶுத்³த⁴ஸ்ப²டிகஸங்காஶ: ஶரச்சந்த்³ர இவாமல: ।
அதர்கிதமுபாயாதோ நாரதோ³ தி³வ்யத³ர்ஶந: ॥ 4॥
தம் த்³ரு’ஷ்ட்வா ஸஹஸோத்தா²ய ராம: ப்ரீத்யா க்ரு’தாஞ்ஜலி: ।
நநாம ஶிரஸா பூ⁴மௌ ஸீதயா ஸஹ ப⁴க்திமாந் ॥ 5॥
உவாச நாரத³ம் ராம: ப்ரீத்யா பரமயா யுத: ।
ஸம்ஸாரிணாம் முநிஶ்ரேஷ்ட² து³ர்லப⁴ம் தவ த³ர்ஶநம் ।
அஸ்மாகம் விஷயாஸக்தசேதஸாம் நிதராம் முநே ॥ 6॥
அவாப்தம் மே பூர்வஜந்மக்ரு’தபுண்யமஹோத³யை: ।
ஸம்ஸாரிணாபி ஹி முநே லப்⁴யதே ஸத்ஸமாக³ம: ॥ 7॥
அதஸ்த்வத்³த³ர்ஶநாதே³வ க்ரு’தார்தோ²ऽஸ்மி முநீஶ்வர ।
கிம் கார்யம் தே மயா கார்யம் ப்³ரூஹி தத்கரவாணி போ: ⁴ ॥ 8॥
அத² தம் நாரதோ³ऽப்யாஹ ராக⁴வம் ப⁴க்தவத்ஸலம் ।
கிம் மோஹயஸி மாம் ராம வாக்யைர்லோகாநுஸாரிபி: ⁴ ॥ 9॥
ஸம்ஸார்யஹமிதி ப்ரோக்தம் ஸத்யமேதத்த்வயா விபோ⁴ ।
ஜக³தாமாதி³பூ⁴தா யா ஸா மாயா க்³ரு’ஹிணீ தவ ॥ 10॥
த்வத்ஸந்நிகர்ஷாஜ்ஜாயந்தே தஸ்யாம் ப்³ரஹ்மாத³ய: ப்ரஜா: ।

த்வதா³ஶ்ரயா ஸதா³ பா⁴தி மாயா யா த்ரிகு³ணாத்மிகா ॥ 11॥
ஸூதேऽஜஸ்ரம் ஶுக்லக்ரு’ஷ்ணலோஹிதா:ஸர்வதா³ ப்ரஜா: ।
லோகத்ரயமஹாகே³ஹே க்³ரு’ஹஸ்த²ஸ்த்வமுதா³ஹ்ரு’த: ॥ 12॥
த்வம் விஷ்ணுர்ஜாநகீ லக்ஷ்மீ: ஶிவஸ்த்வம் ஜாநகீ ஶிவா ।
ப்³ரஹ்மா த்வம் ஜாநகீ வாணீ ஸூர்யஸ்த்வம் ஜாநகீ ப்ரபா⁴ ॥ 13॥
ப⁴வாந் ஶஶாங்க:ஸீதா து ரோஹிணீ ஶுப⁴லக்ஷணா ।
ஶக்ரஸ்த்வமேவ பௌலோமீ ஸீதா ஸ்வாஹாநலோ ப⁴வாந் ॥ 14॥
யமஸ்த்வம் காலரூபஶ்ச ஸீதா ஸம்யமிநீ ப்ரபோ⁴ ।
நிர்ரு’திஸ்த்வம் ஜக³ந்நாத² தாமஸீ ஜாநகீ ஶுபா⁴ ॥ 15॥
ராம த்வமேவ வருணோ பா⁴ர்க³வீ ஜாநகீ ஶுபா⁴ ।
வாயுஸ்த்வம் ராம ஸீதா து ஸதா³க³திரிதீரிதா ॥ 16॥
குபே³ரஸ்த்வம் ராம ஸீதா ஸர்வஸம்பத்ப்ரகீர்திதா ।
ருத்³ராணீ ஜாநகீ ப்ரோக்தா ருத்³ரஸ்த்வம் லோகநாஶக்ரு’த் ॥ 17॥
லோகே ஸ்த்ரீவாசகம் யாவத்தத்ஸர்வம் ஜாநகீ ஶுபா⁴ ।
புந்நாமவாசகம் யாவத்தத்ஸர்வம் த்வம் ஹி ராக⁴வ ॥ 18॥
தஸ்மால்லோகத்ரயே தே³வ யுவாப்⁴யாம் நாஸ்தி கிஞ்சந ॥ 19॥
த்வதா³பா⁴ஸோதி³தாஜ்ஞாநமவ்யாக்ரு’தமிதீர்யதே ।
தஸ்மாந்மஹாந்ஸ்தத:ஸூத்ரம் லிங்க³ம் ஸர்வாத்மகம் தத: ॥ 20॥
அஹங்காரஶ்ச பு³த்³தி⁴ஶ்ச பஞ்சப்ராணேந்த்³ரியாணி ச ।
லிங்க³மித்யுச்யதே ப்ராஜ்ஞைர்ஜந்மம்ரு’த்யுஸுகா²தி³மத் ॥ 21॥
ஸ ஏவ ஜீவஸம்ஜ்ஞஶ்ச லோகே பா⁴தி ஜக³ந்மய: ।
அவாச்யாநாத்³யவித்³யைவ காரணோபாதி⁴ருச்யதே ॥ 22॥
ஸ்தூ²லம் ஸூக்ஷ்மம் காரணாக்²யமுபாதி⁴த்ரிதயம் சிதே: ।
ஏதைர்விஶிஷ்டோ ஜீவ:ஸ்யாத்³வியுக்த: பரமேஶ்வர: ॥ 23॥
ஜாக்³ரத்ஸ்வப்நஸுஷுப்த்யாக்²யா ஸம்ஸ்ரு’திர்யா ப்ரவர்ததே ।
தஸ்யா விலக்ஷண:ஸாக்ஷீ சிந்மாத்ரஸ்த்வம் ரகூ⁴த்தம ॥ 24॥
த்வத்த ஏவ ஜக³ஜ்ஜாதம் த்வயி ஸர்வம் ப்ரதிஷ்டி²தம் ।

த்வய்யேவ லீயதே க்ரு’த்ஸ்நம் தஸ்மாத்த்வம் ஸர்வகாரணம் ॥ 25॥
ரஜ்ஜாவஹிமிவாத்மாநம் ஜீவம் ஜ்ஞாத்வா ப⁴யம் ப⁴வேத் ।
பராத்மாஹமிதி ஜ்ஞாத்வா ப⁴யது:³கை²ர்விமுச்யதே ॥ 26॥
சிந்மாத்ரஜ்யோதிஷா ஸர்வா:ஸர்வதே³ஹேஷு பு³த்³த⁴ய: ।
த்வயா யஸ்மாத்ப்ரகாஶ்யந்தே ஸர்வஸ்யாத்மா ததோ ப⁴வாந் ॥ 27॥
அஜ்ஞாநாந்ந்யஸ்யதே ஸர்வம் த்வயி ரஜ்ஜௌ பு⁴ஜங்க³வத் ॥ 28॥
த்வத்பாத³ப⁴க்தியுக்தாநாம் விஜ்ஞாநம் ப⁴வதி க்ரமாத் ।
தஸ்மாத்த்வத்³ப⁴க்தியுக்தா யே முக்திபா⁴ஜஸ்த ஏவ ஹி ॥ 29॥
அஹம் த்வத்³ப⁴க்தப⁴க்தாநாம் தத்³ப⁴க்தாநாம் ச கிங்கர: ।
அதோ மாமநுக்³ரு’ஹ்ணீஷ்வ மோஹயஸ்வ ந மாம் ப்ரபோ⁴ ॥ 30॥
த்வந்நாபி⁴கமலோத்பந்நோ ப்³ரஹ்மா மே ஜநக: ப்ரபோ⁴ ।
அதஸ்தவாஹம் பௌத்ரோऽஸ்மி ப⁴க்தம் மாம் பாஹி ராக⁴வ ॥ 31॥
இத்யுக்த்வா ப³ஹுஶோ நத்வா ஸ்வாநந்தா³ஶ்ருபரிப்லுத: ।
உவாச வசநம் ராம ப்³ரஹ்மணா நோதி³தோऽஸ்ம்யஹம் ॥ 32॥
ராவணஸ்ய வதா⁴ர்தா²ய ஜாதோऽஸி ரகு⁴ஸத்தம ।
இதா³நீம் ராஜ்யரக்ஷார்த²ம் பிதா த்வாமபி⁴ஷேக்ஷ்யதி ॥ 33॥
யதி³ ராஜ்யாபி⁴ஸம்ஸக்தோ ராவணம் ந ஹநிஷ்யஸி ।
ப்ரதிஜ்ஞா தே க்ரு’தா ராம பூ⁴பா⁴ரஹரணாய வை ॥ 34॥
தத்ஸத்யம் குரு ராஜேந்த்³ர ஸத்யஸந்த⁴ஸ்த்வமேவ ஹி ।
ஶ்ருத்வைதத்³க³தி³தம் ராமோ நாரத³ம் ப்ராஹ ஸஸ்மிதம் ॥ 35॥
ஶ‍்ரு’ணு நாரத³ மே கிஞ்சித்³வித்³யதேऽவிதி³தம் க்வசித் ।
ப்ரதிஜ்ஞாதம் ச யத்பூர்வம் கரிஷ்யே தந்ந ஸம்ஶய: ॥ 36॥
கிந்து காலாநுரோதே⁴ந தத்தத்ப்ராரப்³த⁴ஸங்க்ஷயாத் ।
ஹரிஷ்யே ஸர்வபூ⁴பா⁴ரம் க்ரமேணாஸுரமண்ட³லம் ॥ 37॥
ராவணஸ்ய விநாஶார்த²ம் ஶ்வோ க³ந்தா த³ண்ட³காநநம் ।
சதுர்த³ஶ ஸமாஸ்தத்ர ஹ்யுஷித்வா முநிவேஷத்⁴ரு’க் ॥ 38॥
ஸீதாமிஷேண தம் து³ஷ்டம் ஸகுலம் நாஶயாம்யஹம் ।

adhyaatmaRamAyo.pdf 3



அத்⁴யாத்மராமாயணே அயோத்⁴யாகாண்ட³ம்

ஏவம் ராமே ப்ரதிஜ்ஞாதே நாரத:³ ப்ரமுமோத³ஹ ॥ 39॥
ப்ரத³க்ஷிணத்ரயம் க்ரு’த்வா த³ண்ட³வத்ப்ரணிபத்ய தம் ।
அநுஜ்ஞாதஶ்ச ராமேண யயௌ தே³வக³திம் முநி: ॥ 40॥
ஸம்வாத³ம் பட²தி ஶ‍்ரு’ணோதி ஸம்ஸ்மரேத்³வா
யோ நித்யம் முநிவரராமயோ:ஸப⁴க்த்யா ।
ஸம்ப்ராப்நோத்யமரஸுது³ர்லப⁴ம் விமோக்ஷம்
கைவல்யம் விரதிபுர:ஸரம் க்ரமேண ॥ 41॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ ப்ரத²ம:ஸர்க:³ ॥ 1॥

॥ த்³விதீய:ஸர்க:³ ॥
அத² ராஜா த³ஶரத:² கதா³சித்³ரஹஸி ஸ்தி²த: ।
வஸிஷ்ட²ம் ஸ்வகுலாசார்யமாஹூயேத³மபா⁴ஷத ॥ 1॥
ப⁴க³வந் ராமமகி²லா: ப்ரஶம்ஸந்தி முஹுர்முஹு: ।
பௌராஶ்ச நிக³மா வ்ரு’த்³தா⁴ மந்த்ரிணஶ்ச விஶேஷத: ॥ 2॥
தத:ஸர்வகு³ணோபேதம் ராமம் ராஜீவலோசநம் ।
ஜ்யேஷ்ட²ம் ராஜ்யேऽபி⁴ஷேக்ஷ்யாமி வ்ரு’த்³தோ⁴ऽஹம் முநிபுங்க³வ ॥ 3॥
ப⁴ரதோ மாதுலம் த்³ரஷ்டும் க³த: ஶத்ருக்⁴நஸம்யுத: ।
அபி⁴ஷேக்ஷ்யே ஶ்வ ஏவாஶு ப⁴வாந்ஸ்தச்சாநுமோத³தாம் ॥ 4॥
ஸம்பா⁴ரா:ஸம்ப்⁴ரியந்தாம் ச க³ச்ச² மந்த்ரய ராக⁴வம் ।
உச்ச்²ரீயந்தாம் பதாகாஶ்ச நாநாவர்ணா:ஸமந்தத: ॥ 5॥
தோரணாநி விசித்ராணி ஸ்வர்ணமுக்தாமயாநி வை ।
ஆஹூய மந்த்ரிணம் ராஜா ஸுமந்த்ரம் மந்த்ரிஸத்தமம் ॥ 6॥
ஆஜ்ஞாபயதி யத்³யத்த்வாம் முநிஸ்தத்தத்ஸமாநய ।
யௌவராஜ்யேऽபி⁴ஷேக்ஷ்யாமி ஶ்வோபூ⁴தே ரகு⁴நந்த³நம் ॥ 7॥
ததே²தி ஹர்ஷாத்ஸ முநிம் கிம் கரோமீத்யபா⁴ஷத ।
தமுவாச மஹாதேஜா வஸிஷ்டோ² ஜ்ஞாநிநாம் வர: ॥ 8॥

4 sanskritdocuments.org



அத்⁴யாத்மராமாயணே அயோத்⁴யாகாண்ட³ம்

ஶ்வ: ப்ரபா⁴தே மத்⁴யகக்ஷே கந்யகா:ஸ்வர்ணபூ⁴ஷிதா: ।
திஷ்ட²ந்து ஷோட³ஶ க³ஜா:ஸ்வர்ணரத்நாதி³ பூ⁴ஷிதா: ॥ 9॥
சதுர்த³ந்த:ஸமாயாது ஐராவதகுலோத்³ப⁴வ: ।
நாநாதீர்தோ²த³கை: பூர்ணா:ஸ்வர்ணகும்பா:⁴ ஸஹஸ்ரஶ: ॥ 10॥
ஸ்தா²ப்யந்தாம் நவவையாக்⁴ரசர்மாணி த்ரீணி சாநய ।
ஶ்வேதச்ச²த்ரம் ரத்நத³ண்ட³ம் முக்தாமணிவிராஜிதம் ॥ 11॥
தி³வ்யமால்யாநி வஸ்த்ராணி தி³வ்யாந்யாப⁴ரணாநி ச ।
முநய:ஸத்க்ரு’தாஸ்தத்ர திஷ்ட²ந்து குஶபாணய: ॥ 12॥
நர்தக்யோ வாரமுக்²யாஶ்ச கா³யகா வேணுகாஸ்ததா² ।
நாநாவாதி³த்ரகுஶலா வாத³யந்து ந்ரு’பாங்க³ணே ॥ 13॥
ஹஸ்த்யஶ்வரத²பாதா³தா ப³ஹிஸ்திஷ்ட²ந்து ஸாயுதா: ⁴ ।
நக³ரே யாநி திஷ்ட²ந்தி தே³வதாயதநாநி ச ॥ 14॥
தேஷு ப்ரவர்ததாம் பூஜா நாநாப³லிபி⁴ராவ்ரு’தா ।
ராஜாந: ஶீக்⁴ரமாயாந்து நாநோபாயநபாணய: ॥ 15॥
இத்யாதி³ஶ்ய முநி:ஶ்ரீமாந் ஸுமந்த்ரம் ந்ரு’பமந்த்ரிணம் ।
ஸ்வயம் ஜகா³ம ப⁴வநம் ராக⁴வஸ்யாதிஶோப⁴நம் ॥ 16॥
ரத²மாருஹ்ய ப⁴க³வாந் வஸிஷ்டோ²முநிஸத்தம: ।
த்ரீணி கக்ஷாண்யதிக்ரம்ய ரதா²த்க்ஷிதிமவாதரத் ॥ 17॥
அந்த: ப்ரவிஶ்ய ப⁴வநம் ஸ்வாசார்யத்வாத³வாரித: ।
கு³ருமாக³தமாஜ்ஞாய ராமஸ்தூர்ண: க்ரு’தாஞ்ஜலி: ॥ 18॥
ப்ரத்யுத்³க³ம்ய நமஸ்க்ரு’த்ய த³ண்ட³வத்³ப⁴க்திஸம்யுத: ।
ஸ்வர்ணபாத்ரேண பாநீயமாநிநாயாஶு ஜாநகீ ॥ 19॥
ரத்நாஸநே ஸமாவேஶ்ய பாதௌ³ ப்ரக்ஷால்ய ப⁴க்தித: ।
தத³ப: ஶிரஸா த்⁴ரு’த்வா ஸீதாயா ஸஹ ராக⁴வ: ॥ 20॥
த⁴ந்யோऽஸ்மீத்யப்³ரவீத்³ராமஸ்தவ பாதா³ம்பு³தா⁴ரணாத் ।
ஶ்ரீராமேணைவமுக்தஸ்து ப்ரஹஸந் முநிரப்³ரவீத் ॥ 21॥
த்வத்பாத³ஸலிலம் த்⁴ரு’த்வா த⁴ந்யோऽபூ⁴த்³கி³ரிஜாபதி: ।
ப்³ரஹ்மாபி மத்பிதா தே ஹி பாத³தீர்த²ஹதாஶுப: ⁴ ॥ 22॥

இதா³நீம் பா⁴ஷஸே யத்த்வம் லோகாநாமுபதே³ஶக்ரு’த் ।
ஜாநாமி த்வாம் பராத்மாநம் லக்ஷ்ம்யா ஸஞ்ஜாதமீஶ்வரம் ॥ 23॥
தே³வகார்யார்த²ஸித்³த்⁴யர்த²ம் ப⁴க்தாநாம் ப⁴க்திஸித்³த⁴யே ।
ராவணஸ்ய வதா⁴ர்தா²ய ஜாதம் ஜாநாமி ராக⁴வ ॥ 24॥
ததா²பி தே³வகார்யார்த²ம் கு³ஹ்யம் நோத்³கா⁴டயாம்யஹம் ।
ததா² த்வம் மாயயா ஸர்வம் கரோஷி ரகு⁴நந்த³ந ॥ 25॥
ததை²வாநுவிதா⁴ஸ்யேऽஹம் ஶிஷ்யஸ்த்வம் கு³ருரப்யஹம் ।
கு³ருர்கு³ரூணாம் த்வம் தே³வ பித்ரூ’ணாம் த்வம் பிதாமஹ: ॥ 26॥
அந்தர்யாமீ ஜக³த்³யாத்ராவாஹகஸ்த்வமகோ³சர: ।
ஶுத்³த⁴ஸத்த்வமயம் தே³ஹம் த்⁴ரு’த்வா ஸ்வாதீ⁴நஸம்ப⁴வம் ॥ 27॥
மநுஷ்ய இவ லோகேऽஸ்மிந் பா⁴ஸி த்வம் யோக³மாயயா ।
பௌரோஹித்யமஹம் ஜாநே விக³ர்ஹ்யம் தூ³ஷ்யஜீவநம் ॥ 28॥
இக்ஷ்வாகூணாம் குலே ராம: பரமாத்மா ஜநிஷ்யதே ।
இதி ஜ்ஞாதம் மயா பூர்வம் ப்³ரஹ்மணா கதி²தம் புரா ॥ 29॥
ததோऽஹமாஶயா ராம தவ ஸம்ப³ந்த⁴காங்க்ஷயா ।
அகார்ஷம் க³ர்ஹிதமபி தவாசார்யத்வஸித்³த⁴யே ॥ 30॥
ததோ மநோரதோ² மேऽத்³ய ப²லிதோ ரகு⁴நந்த³ந ।
த்வத³தீ⁴நா மஹாமாயா ஸர்வலோகைகமோஹிநீ ॥ 31॥
மாம் யதா² மோஹயேந்நைவ ததா²குரு ரகூ⁴த்³வஹ ।
கு³ருநிஷ்க்ரு’திகாமஸ்த்வம் யதி³ தே³ஹ்யேததே³வ மே ॥ 32॥
ப்ரஸங்கா³த்ஸர்வமப்யுக்தம் ந வாச்யம் குத்ரசிந்மயா ।
ராஜ்ஞா த³ஶரதே²நாஹம் ப்ரேஷிதோऽஸ்மி ரகூ⁴த்³வஹ ॥ 33॥
த்வாமாமந்த்ரயிதும் ராஜ்யே ஶ்வோऽபி⁴ஷேக்ஷ்யதி ராக⁴வ ।
அத்³ய த்வம் ஸீதயா ஸார்த⁴முபவாஸம் யதா²விதி⁴ ॥ 34॥
க்ரு’த்வா ஶுசிர்பூ⁴மிஶாயீ ப⁴வ ராம ஜிதேந்த்³ரிய: ।
க³ச்சா²மி ராஜஸாந்நித்⁴யம் த்வம் து ப்ராதர்க³மிஷ்யஸி ॥ 35॥
இத்யுக்த்வா ரத²மாருஹ்ய யயௌ ராஜகு³ருர்த்³ருதம் ।

ராமோऽபி லக்ஷ்மணம் த்³ரு’ஷ்ட்வா ப்ரஹஸந்நித³மப்³ரவீத் ॥ 36॥
ஸௌமித்ரே யௌவராஜ்யே மே ஶ்வோऽபி⁴ஷேகோ ப⁴விஷ்யதி ।
நிமித்தமாத்ரமேவாஹம் கர்தா போ⁴க்தா த்வமேவ ஹி ॥ 37॥
மம த்வம் ஹி ப³ஹி:ப்ராணோ நாத்ர கார்யா விசாரணா ।
ததோ வஸிஷ்டே²ந யதா² பா⁴ஷிதம் தத்ததா²கரோத் ॥ 38॥
வஸிஷ்டோ²ऽபி ந்ரு’பம் க³த்வா க்ரு’தம் ஸர்வம் ந்யவேத³யத் ।
வஸிஷ்ட²ஸ்ய புரோ ராஜ்ஞா ஹ்யுக்தம் ராமாபி⁴ஷேசநம் ॥ 39॥
யதா³ ததை³வ நக³ரே ஶ்ருத்வா கஶ்சித்புமாந் ஜகௌ³ ।
கௌஸல்யாயை ராமமாத்ரே ஸுமித்ராயை ததை²வ ச ॥ 40॥
ஶ்ருத்வா தே ஹர்ஷஸம்பூர்ணே த³த³துர்ஹாரமுத்தமம் ।
தஸ்மை தத: ப்ரீதமநா: கௌஸல்யா புத்ரவத்ஸலா ॥ 41॥
லக்ஷ்மீம் பர்யசரத்³தே³வீம் ராமஸ்யார்த²ப்ரஸித்³த⁴யே ।
ஸத்யவாதீ³ த³ஶரத:² கரோத்யேவ ப்ரதிஶ்ருதம் ॥ 42॥
கைகேயீவஶக:³ கிந்து காமுக: கிம் கரிஷ்யதி ।
இதி வ்யாகுலசித்தா ஸா து³ர்கா³ம் தே³வீமபூஜயத் ॥ 43॥
ஏதஸ்மிந்நந்தரே தே³வா தே³வீம் வாணீமசோத³யந் ।
க³ச்ச² தே³வி பு⁴வோ லோகமயோத்⁴யாயாம் ப்ரயத்நத: ॥ 44॥
ராமாபி⁴ஷேகவிக்⁴நார்த²ம் யதஸ்வ ப்³ரஹ்மவாக்யத: ।
மந்த²ராம் ப்ரவிஶஸ்வாதௌ³கைகேயீம் ச தத: பரம் ॥ 45॥
ததோ விக்⁴நே ஸமுத்பந்நே புநரேஹி தி³வம் ஶுபே⁴ ।
ததே²த்யுக்த்வா ததா² சக்ரே ப்ரவிவேஶாத² மந்த²ராம் ॥ 46॥
ஸாபி குப்³ஜா த்ரிவக்ரா து ப்ராஸாதா³க்³ரமதா²ருஹத் ।
நக³ரம் பரிதோ த்³ரு’ஷ்ட்வா ஸர்வத:ஸமலங்க்ரு’தம் ॥ 47॥
நாநாதோரணஸம்பா³த⁴ம் பதாகாபி⁴ரலங்க்ரு’தம் ।
ஸர்வோத்ஸவஸமாயுக்தம் விஸ்மிதா புநராக³மத் ॥ 48॥
தா⁴த்ரீம் பப்ரச்ச² மாத: கிம் நக³ரம் ஸமலங்க்ரு’தம் ।
நாநோத்ஸவஸமாயுக்தா கௌஸல்யா சாதிஹர்ஷிதா ॥ 49॥

த³தா³தி விப்ரமுக்²யேப்⁴யோ வஸ்த்ராணி விவிதா⁴நி ச ।
தாமுவாச ததா³ தா⁴த்ரீ ராமசந்த்³ராபி⁴ஷேசநம் ॥ 50॥
ஶ்வோ ப⁴விஷ்யதி தேநாத்³ய ஸர்வதோऽலங்க்ரு’தம் புரம் ।
தச்ச்²ருத்வா த்வரிதம் க³த்வா கைகேயீம் வாக்யமப்³ரவீத் ॥ 51॥
பர்யங்கஸ்தா²ம் விஶாலாக்ஷீமேகாந்தே பர்யவஸ்தி²தாம் ।
கிம் ஶேஷே து³ர்ப⁴கே³மூடே⁴ மஹத்³ப⁴யமுபஸ்தி²தம் ॥ 52॥
ந ஜாநீஷேऽதிஸௌந்த³ர்யமாநிநீ மத்தகா³மிநீ ॥ 53॥
ராமஸ்யாநுக்³ரஹாத்³ராஜ்ஞ: ஶ்வோऽபி⁴ஷேகோ ப⁴விஷ்யதி ।
தச்ச்²ருத்வா ஸஹஸோத்தா²ய கைகேயீ ப்ரியவாதி³நீ ॥ 54॥
தஸ்யை தி³வ்யம் த³தௌ³ஸ்வர்ணநூபுரம் ரத்நபூ⁴ஷிதம் ।
ஹர்ஷஸ்தா²நே கிமிதி மே கத்²யதே ப⁴யமாக³தம் ॥ 55॥
ப⁴ரதாத³தி⁴கோ ராம: ப்ரியக்ரு’ந்மே ப்ரியம்வத:³ ।
கௌஸல்யாம் மாம் ஸமம் பஶ்யந் ஸதா³ ஶுஶ்ரூஷதே ஹி மாம் ॥ 56॥
ராமாத்³ப⁴யம் கிமாபந்நம் தவ மூடே⁴ வத³ஸ்வ மே ।
தச்ச்²ருத்வா விஷஸாதா³த²குப்³ஜாऽகாரணவைரிணீ ॥ 57॥
ஶ‍்ரு’ணு மத்³வசநம் தே³வி யதா²ர்த²ம் தே மஹத்³ப⁴யம் ।
த்வாம் தோஷயந் ஸதா³ ராஜா ப்ரியவாக்யாநி பா⁴ஷதே ॥ 58॥
காமுகோऽதத்²யவாதீ³ ச த்வாம் வாசா பரிதோஷயந் ।
கார்யம் கரோதி தஸ்யா வை ராமமாது:ஸுபுஷ்கலம் ॥ 59॥
மநஸ்யேதந்நிதா⁴யைவ ப்ரேஷயாமாஸ தே ஸுதம் ।
ப⁴ரதம் மாதுலகுலே ப்ரேஷயாமாஸ ஸாநுஜம் ॥ 60॥
ஸுமித்ராயா:ஸமீசீநம் ப⁴விஷ்யதி ந ஸம்ஶய: ।
லக்ஷ்மணோ ராமமந்வேதி ராஜ்யம் ஸோऽநுப⁴விஷ்யதி ॥ 61॥
ப⁴ரதோ ராக⁴வஸ்யாக்³ரே கிங்கரோ வா ப⁴விஷ்யதி ।
விவாஸ்யதே வா நக³ராத்ப்ராணைர்வா ஹாப்யதேऽசிராத் ॥ 62॥
த்வம் து தா³ஸீவ கௌஸல்யாம் நித்யம் பரிசரிஷ்யஸி ।
ததோऽபி மரணம் ஶ்ரேயோ யத்ஸபத்ந்யா: பராப⁴வ: ॥ 63॥

அத: ஶீக்⁴ரம் யதஸ்வாத்³ய ப⁴ரதஸ்யாபி⁴ஷேசநே ।
ராமஸ்ய வநவாஸார்த²ம் வர்ஷாணி நவ பஞ்ச ச ॥ 64॥
ததோ ரூடோ⁴ऽப⁴யே புத்ரஸ்தவ ராஜ்ஞி ப⁴விஷ்யதி ।
உபாயம் தே ப்ரவக்ஷ்யாமி பூர்வமேவ ஸுநிஶ்சிதம் ॥ 65॥
புரா தே³வாஸுரே யுத்³தே⁴ ராஜா த³ஶரத:²ஸ்வயம் ।
இந்த்³ரேண யாசிதோ த⁴ந்வீ ஸஹாயார்த²ம் மஹாரத:² ॥ 66॥
ஜகா³ம ஸேநயா ஸார்த⁴ம் த்வயா ஸஹ ஶுபா⁴நநே ।
யுத்³த⁴ம் ப்ரகுர்வதஸ்தஸ்ய ராக்ஷஸை:ஸஹ த⁴ந்விந: ॥ 67॥
ததா³க்ஷகீலோ ந்யபதச்சி²ந்நஸ்தஸ்ய ந வேத³ஸ: ।
த்வம் து ஹஸ்தம் ஸமாவேஶ்ய கீலரந்த்⁴ரேऽதிதை⁴ர்யத: ॥ 68॥
ஸ்தி²தவத்யஸிதாபாங்கி³ பதிப்ராணபரீப்ஸயா ।
ததோ ஹத்வாஸுராந் ஸர்வாந் த³த³ர்ஶ த்வாமரிந்த³ம: ॥ 69॥
ஆஶ்சர்யம் பரமம் லேபே⁴ த்வாமாலிங்க்³ய முதா³ந்வித: ।
வ்ரு’ணீஷ்வ யத்தே மநஸி வாஞ்சி²தம் வரதோ³ऽஸ்ம்யஹம் ॥ 70॥
வரத்³வயம் வ்ரு’ணீஷ்வ த்வமேவம் ராஜாவத³த்ஸ்வயம் ।
த்வயோக்தோ வரதோ³ ராஜந் யதி³ த³த்தம் வரத்³வயம் ॥ 71॥
த்வய்யேவ திஷ்ட²து சிரம் ந்யாஸபூ⁴தம் மமாநக⁴ ।
யதா³ மேऽவஸரோ பூ⁴யாத்ததா³ தே³ஹி வரத்³வயம் ॥ 72॥
ததே²த்யுக்த்வா ஸ்வயம் ராஜா மந்தி³ரம் வ்ரஜ ஸுவ்ரதே ।
த்வத்த: ஶ்ருதம் மயா பூர்வமிதா³நீம் ஸ்ம்ரு’திமாக³தம் ॥ 73॥
அத: ஶீக்⁴ரம் ப்ரவிஶ்யாத்³ய க்ரோதா⁴கா³ரம் ருஷாந்விதா ।
விமுச்ய ஸர்வாப⁴ரணம் ஸர்வதோ விநிகீர்ய ச ॥ 74॥
பூ⁴மாவேவ ஶயாநா த்வம் தூஷ்ணீமாதிஷ்ட² பா⁴மிநி ।
யாவத்ஸத்யம் ப்ரதிஜ்ஞாய ராஜாபீ⁴ஷ்டம் கரோதி தே ॥ 75॥
ஶ்ருத்வா த்ரிவக்ரயோக்தம் தத்ததா³ கேகயநந்தி³நீ ।
தத்²யமேவாகி²லம் மேநே து:³ஸங்கா³ஹிதவிப்⁴ரமா ॥ 76॥
தாமாஹ கைகேயீ து³ஷ்டா குதஸ்தே பு³த்³தி⁴ரீத்³ரு’ஶீ ।
ஏவம் த்வாம் பு³த்³தி⁴ஸம்பந்நாம் ந ஜாநே வக்ரஸுந்த³ரி ॥ 77॥

ப⁴ரதோ யதி³ ராஜா மே ப⁴விஷ்யதி ஸுத: ப்ரிய: ।
க்³ராமாந் ஶதம் ப்ரதா³ஸ்யாமி மம த்வம் ப்ராணவல்லபா⁴ ॥ 78॥
இத்யுக்த்வா கோபப⁴வநம் ப்ரவிஶ்ய ஸஹஸா ருஷா ।
விமுச்ய ஸர்வாப⁴ரணம் பரிகீர்ய ஸமந்தத: ॥ 79॥
பூ⁴மௌ ஶயாநா மலிநா மலிநாம்ப³ரதா⁴ரிணீ ।
ப்ரோவாச ஶ‍்ரு’ணு மே குப்³ஜே யாவத்³ராமோ வநம் வ்ரஜேத் ॥ 80॥
ப்ராணாந்ஸ்த்யக்ஷ்யேऽத² வா வக்ரே ஶயிஷ்யே தாவதே³வ ஹி ।
நிஶ்சயம் குரு கல்யாணி கல்யாணம் தே ப⁴விஷ்யதி ॥ 81॥
இத்யுக்த்வா ப்ரயயௌ குப்³ஜா க்³ரு’ஹம் ஸாऽபி ததா²கரோத் ॥ 82॥
தீ⁴ரோऽத்யந்தத³யாந்விதோऽபி ஸகு³ணாசாராந்விதோ வாத²வா
நீதிஜ்ஞோ விதி⁴வாத³தே³ஶிகபரோ வித்³யாவிவேகோऽத²வா ।
து³ஷ்டாநாமதிபாபபா⁴விததி⁴யாம் ஸங்க³ம் ஸதா³ சேத்³ப⁴ஜேத்
தத்³பு³த்³த்⁴யா பரிபா⁴விதோ வ்ரஜதி தத்ஸாம்யம் க்ரமேண ஸ்பு²டம் ॥ 83॥
அத:ஸங்க:³ பரித்யாஜ்யோ து³ஷ்டாநாம் ஸர்வதை³வ ஹி ।
து:³ஸங்கீ³ ச்யவதே ஸ்வார்தா²த்³யதே²யம் ராஜகந்யகா ॥ 84॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ த்³விதீய:ஸர்க:³ ॥ 2॥

॥ த்ரு’தீய:ஸர்க:³ ॥
ததோ த³ஶரதோ² ராஜா ராமாப்⁴யுத³யகாரணாத் ।
ஆதி³ஶ்ய மந்த்ரிப்ரக்ரு’தீ:ஸாநந்தோ³ க்³ரு’ஹமாவிஶத் ॥ 1॥
தத்ராத்³ரு’ஷ்ட்வா ப்ரியாம் ராஜா கிமேததி³தி விஹ்வல: ।
யா புரா மந்தி³ரம் தஸ்யா: ப்ரவிஷ்டே மயி ஶோப⁴நா ॥ 2॥
ஹஸந்தீ மாமுபாயாதி ஸா கிம் நைவாத்³ய த்³ரு’ஶ்யதே ।
இத்யாத்மந்யேவ ஸஞ்சிந்த்ய மநஸாதிவிதூ³யதா ॥ 3॥
பப்ரச்ச² தா³ஸீநிகரம் குதோ வ:ஸ்வாமிநீ ஶுபா⁴ ।

நாயாதி மாம் யதா²பூர்வம் மத்ப்ரியா ப்ரியத³ர்ஶநா ॥ 4॥
தா ஊசு: க்ரோத⁴ப⁴வநம் ப்ரவிஷ்டா நைவ வித்³மஹே ।
காரணம் தத்ர தே³வ த்வம் க³ச்ச² நிஶ்சேதுமர்ஹஸி ॥ 5॥
இத்யுக்தோ ப⁴யஸந்த்ரஸ்தோ ராஜா தஸ்யா:ஸமீபக:³ ।
உபவிஶ்ய ஶநைர்தே³ஹம் ஸ்ப்ரு’ஶந்வை பாணிநாப்³ரவீத் ॥ 6॥
கிம் ஶேஷே வஸுதா⁴ப்ரு’ஷ்டே² பர்யங்காதீ³ந் விஹாய ச ।
மாம் த்வம் கே²த³யஸே பீ⁴ரு யதோ மாம் நாவபா⁴ஷஸே ॥ 7॥
அலங்காரம் பரித்யஜ்ய பூ⁴மௌ மலிநவாஸஸா ।
கிமர்த²ம் ப்³ரூஹி ஸகலம் விதா⁴ஸ்யே தவ வாஞ்சி²தம் ॥ 8॥
கோ வா தவாஹிதம் கர்தா நாரீ வா புருஷோऽபி வா ।
ஸ மே த³ண்ட்³யஶ்ச வத்⁴யஶ்ச ப⁴விஷ்யதி ந ஸம்ஶய: ॥ 9॥
ப்³ரூஹி தே³வி யதா² ப்ரீதிஸ்தத³வஶ்யம் மமாக்³ரத: ।
ததி³தா³நீம் ஸாத⁴யிஷ்யே ஸுது³ர்லப⁴மபி க்ஷணாத் ॥ 10॥
ஜாநாஸி த்வம் மம ஸ்வாந்தம் ப்ரியம் மாம் ஸ்வவஶே ஸ்தி²தம் ।
ததா²பி மாம் கே²த³யஸே வ்ரு’தா² தவ பரிஶ்ரம: ॥ 11॥
ப்³ரூஹி கிம் த⁴நிநம் குர்யாம் த³ரித்³ரம் தே ப்ரியங்கரம் ।
த⁴நிநம் க்ஷணமாத்ரேண நிர்த⁴நம் ச தவாஹிதம் ॥ 12॥
ப்³ரூஹி கம் வா வதி⁴ஷ்யாமி வதா⁴ர்ஹோ வா விமோக்ஷ்யதே ।
கிமத்ர ப³ஹுநோக்தேந ப்ராணாந் தா³ஸ்யாமி தே ப்ரியே ॥ 13॥
மம ப்ராணாத்ப்ரியதரோ ராமோ ராஜீவலோசந: ।
தஸ்யோபரி ஶபே ப்³ரூஹி த்வத்³தி⁴தம் தத்கரோம்யஹம் ॥ 14॥
இதி ப்³ருவாணம் ராஜாநம் ஶபந்தம் ராக⁴வோபரி ।
ஶநைர்விம்ரு’ஜ்ய நேத்ரே ஸா ராஜாநம் ப்ரத்யபா⁴ஷத ॥ 15॥
யதி³ஸத்யப்ரதிஜ்ஞோऽஸி ஶபத²ம் குருஷே யதி³ ।
யாச்ஞாம் மே ஸப²லாம் கர்தும் ஶீக்⁴ரமேவ த்வமர்ஹஸி ॥ 16॥
பூர்வம் தே³வாஸுரே யுத்³தே⁴ மயா த்வம் பரிரக்ஷித: ।
ததா³ வரத்³வயம் த³த்தம் த்வயா மே துஷ்டசேதஸா ॥ 17॥

தத்³த்³வயம் ந்யாஸபூ⁴தம் மே ஸ்தா²பிதம் த்வயி ஸுவ்ரத ।
தத்ரைகேந வரேணாஶு ப⁴ரதம் மே ப்ரியம் ஸுதம் ॥ 18॥
ஏபி: ⁴ ஸம்ப்⁴ரு’தஸம்பா⁴ரைர்யௌவராஜ்யேऽபி⁴ஷேசய ।
அபரேண வரேணாஶு ராமோ க³ச்ச²து த³ண்ட³காந் ॥ 19॥
முநிவேஷத⁴ர:ஶ்ரீமாந் ஜடாவல்கலபூ⁴ஷண: ।
சதுர்த³ஶ ஸமாஸ்தத்ர கந்த³மூலப²லாஶந: ॥ 20॥
புநராயாது தஸ்யாந்தே வநே வா திஷ்ட²து ஸ்வயம் ।
ப்ரபா⁴தே க³ச்ச²து வநம் ராமோ ராஜீவலோசந: ॥ 21॥
யதி³ கிஞ்சித்³விலம்பே³த ப்ராணாந்ஸ்த்யக்ஷ்யே தவாக்³ரத: ।
ப⁴வ ஸத்யப்ரதிஜ்ஞஸ்த்வமேததே³வ மம ப்ரியம் ॥ 22॥
ஶ்ருத்வைதத்³தா³ருணம் வாக்யம் கைகேய்யா ரோமஹர்ஷணம் ।
நிபபாத மஹீபாலோ வஜ்ராஹத இவாசல: ॥ 23॥
ஶநைருந்மீல்ய நயநே விம்ரு’ஜ்ய பரயா பி⁴யா ।
து:³ஸ்வப்நோ வா மயா த்³ரு’ஷ்டோ ஹ்யத²வா சித்தவிப்⁴ரம: ॥ 24॥
இத்யாலோக்ய புர: பத்நீம் வ்யாக்⁴ரீமிவ புர:ஸ்தி²தாம் ।
கிமித³ம் பா⁴ஷஸே ப⁴த்³ரே மம ப்ராணஹரம் வச: ॥ 25॥
ராம: கமபராத⁴ம் தே க்ரு’தவாந் கமலேக்ஷண: ।
மமாக்³ரே ராக⁴வகு³ணாந் வர்ணயஸ்யநிஶம் ஶுபா⁴ந் ॥ 26॥
கௌஸல்யாம் மாம் ஸமம் பஶ்யந் ஶுஶ்ரூஷா குருதே ஸதா³ ।
இதி ப்³ருவந்தீ த்வம் பூர்வமிதா³நீம் பா⁴ஷஸேऽந்யதா² ॥ 27॥
ராஜ்யம் க்³ரு’ஹாண புத்ராய ராமஸ்திஷ்ட²து மந்தி³ரே ।
அநுக்³ரு’ஹ்ணீஷ்வ மாம் வாமே ராமாந்நாஸ்தி ப⁴யம் தவ ॥ 28॥
இத்யுக்த்வாஶ்ருபரீதாக்ஷ: பாத³யோர்நிபபாத ஹ ।
கைகேயீ ப்ரத்யுவாசேத³ம் ஸாபி ரக்தாந்தலோசநா ॥ 29॥
ராஜேந்த்³ர கிம் த்வம் ப்⁴ராந்தோऽஸி உக்தம் தத்³பா⁴ஷஸேऽந்யதா² ।
மித்²யா கரோஷி சேத்ஸ்வீயம் பா⁴ஷிதம் நரகோ ப⁴வேத் ॥ 30॥
வநம் ந க³ச்சே²த்³யதி³ ராமசந்த்³ர:
ப்ரபா⁴தகாலேऽஜிநசீரயுக்த: ।

உத்³ப³ந்த⁴நம் வா விஷப⁴க்ஷணம் வா
க்ரு’த்வா மரிஷ்யே புரதஸ்தவாஹம் ॥ 31॥
ஸத்யப்ரதிஜ்ஞோऽஹமிதீஹ லோகே
விட³ம்ப³ஸே ஸர்வஸபா⁴ந்தரேஷு ।
ராமோபரி த்வம் ஶபத²ம் ச க்ரு’த்வா
மித்²யாப்ரதிஜ்ஞோ நரகம் ப்ரயாஹி ॥ 32॥
இத்யுக்த: ப்ரியயா தீ³நோ மக்³நோ து:³கா²ர்ணவே ந்ரு’ப: ।
மூர்ச்சி²த: பதிதோ பூ⁴மௌ விஸம்ஜ்ஞோ ம்ரு’தகோ யதா² ॥ 33॥
ஏவம் ராத்ரிர்க³தா தஸ்ய து:³கா²த்ஸம்வத்ஸரோபமா ।
அருணோத³யகாலே து வந்தி³நோ கா³யகா ஜகு:³ ॥ 34॥
நிவாரயித்வா தாந் ஸர்வாந் கைகேயீ ரோஷமாஸ்தி²தா ।
தத: ப்ரபா⁴தஸமயே மத்⁴யகக்ஷமுபஸ்தி²தா: ॥ 35॥
ப்³ராஹ்மணா:க்ஷத்ரியா வைஶ்யா ரு’ஷய: கந்யகாஸ்ததா² ।
ச²த்ரம் ச சாமரம் தி³வ்யம் க³ஜோ வாஜீ ததை²வ ச ॥ 36॥
அந்யாஶ்ச வாரமுக்²யா யா: பௌரஜாநபதா³ஸ்ததா² ।
வஸிஷ்டே²ந யதா²ஜ்ஞப்தம் தத்ஸர்வம் தத்ர ஸம்ஸ்தி²தம் ॥ 37॥
ஸ்த்ரியோ பா³லாஶ்ச வ்ரு’த்³தா⁴ஶ்ச ராத்ரௌ நித்³ராம் ந லேபி⁴ரே ।
கதா³ த்³ரக்ஷ்யாமஹே ராமம் பீதகௌஶேயவாஸஸம் ॥ 38॥
ஸர்வாப⁴ரணஸம்பந்நம் கிரீடகடகோஜ்ஜ்வலம் ।
கௌஸ்துபா⁴ப⁴ரணம் ஶ்யாமம் கந்த³ர்பஶதஸுந்த³ரம் ॥ 39॥
அபி⁴ஷிக்தம் ஸமாயாதம் க³ஜாரூட⁴ம் ஸ்மிதாநநம் ।
ஶ்வேதச்ச²த்ரத⁴ரம் தத்ர லக்ஷ்மணம் லக்ஷணாந்விதம் ॥ 40॥
ராமம் கதா³ வா த்³ரக்ஷ்யாம: ப்ரபா⁴தம் வா கதா³ ப⁴வேத் ।
இத்யுத்ஸுகதி⁴ய:ஸர்வே ப³பூ⁴வு: புரவாஸிந: ॥ 41॥
நேதா³நீமுத்தி²தோ ராஜா கிமர்த²ம் சேதி சிந்தயந் ।
ஸுமந்த்ர: ஶநகை: ப்ராயாத்³யத்ர ராஜாऽவதிஷ்ட²தே ॥ 42॥
வர்த⁴யந் ஜயஶப்³தே³ந ப்ரணமந் ஶிரஸா ந்ரு’பம் ।
அதிகி²ந்நம் ந்ரு’பம் த்³ரு’ஷ்ட்வா கைகேயீம் ஸமப்ரு’ச்ச²த ॥ 43॥

தே³வி கைகேயி வர்த⁴ஸ்வ கிம் ராஜா த்³ரு’ஶ்யதேऽந்யதா² ।
தமாஹ கைகேயீ ராஜா ராத்ரௌ நித்³ராம் ந லப்³த⁴வாந் ॥ 44॥
ராமராமேதி ராமேதி ராமமேவாநுசிந்தயந் ।
ப்ரஜாக³ரேண வை ராஜா ஹ்யஸ்வஸ்த²இவ லக்ஷ்யதே ।
ராமமாநய ஶீக்⁴ரம் த்வம் ராஜா த்³ரஷ்டுமிஹேச்ச²தி ॥ 45॥
அஶ்ருத்வா ராஜவசநம் கத²ம் க³ச்சா²மி பா⁴மிநி ।
தச்ச்²ருத்வா மந்த்ரிணோ வாக்யம் ராஜா மந்த்ரிணமப்³ரவீத் ॥ 46॥
ஸுமந்த்ர ராமம் த்³ரக்ஷ்யாமி ஶீக்⁴ரமாநய ஸுந்த³ரம் ।
இத்யுக்தஸ்த்வரிதம் க³த்வா ஸுமந்த்ரோ ராமமந்தி³ரம் ॥ 47॥
அவாரித: ப்ரவிஷ்டோऽயம் த்வரிதம் ராமமப்³ரவீத் ।
ஶீக்⁴ரமாக³ச்ச² ப⁴த்³ரம் தே ராம ராஜீவலோசந ॥ 48॥
பிதுர்கே³ஹம் மயா ஸார்த⁴ம் ராஜா த்வாம் த்³ரஷ்டுமிச்ச²தி ।
இத்யுக்தோ ரத²மாருஹ்ய ஸம்ப்⁴ரமாத்த்வரிதோ யயௌ ॥ 49॥
ராம:ஸாரதி²நா ஸார்த⁴ம் லக்ஷ்மணேந ஸமந்வித: ।
மத்⁴யகக்ஷே வஸிஷ்டா²தீ³ந் பஶ்யந்நேவ த்வராந்வித: ॥ 50॥
பிது:ஸமீபம் ஸங்க³ம்ய நநாம சரணௌ பிது: ।
ராமமாலிங்கி³தும் ராஜா ஸமுத்தா²ய ஸஸம்ப்⁴ரம: ॥ 51॥
பா³ஹூ ப்ரஸார்ய ராமேதி து:³கா²ந்மத்⁴யே பபாத ஹ ।
ஹா ஹேதி ராமஸ்தம் ஶீக்⁴ரமாலிங்க்³யாங்கே ந்யவேஶயத் ॥ 52॥
ராஜாநம் மூர்ச்சி²தம் த்³ரு’ஷ்ட்வா சுக்ருஶு:ஸர்வயோஷித: ।
கிமர்த²ம் ரோத³நமிதி வஸிஷ்டோ²ऽபி ஸமாவிஶத் ॥ 53॥
ராம: பப்ரச்ச² கிமித³ம் ராஜ்ஞோ து:³க²ஸ்ய காரணம் ।
ஏவம் ப்ரு’ச்ச²தி ராமே ஸா கைகேயீ ராமமப்³ரவீத் ॥ 54॥
த்வமேவ காரணம் ஹ்யத்ர ராஜ்ஞோ து:³கோ²பஶாந்தயே ।
கிஞ்சித்கார்யம் த்வயா ராம கர்தவ்யம் ந்ரு’பதேர்ஹிதம் ॥ 55॥
குரு ஸத்யப்ரதிஜ்ஞஸ்த்வம் ராஜாநம் ஸத்யவாதி³நம் ।
ராஜ்ஞா வரத்³வயம் த³த்தம் மம ஸந்துஷ்டசேதஸா ॥ 56॥
த்வத³தீ⁴நம் து தத்ஸர்வம் வக்தும் த்வாம் லஜ்ஜதே ந்ரு’ப: ।

ஸத்யபாஶேந ஸம்ப³த்³த⁴ம் பிதரம் த்ராதுமர்ஹஸி ॥ 57॥
புத்ரஶப்³தே³ந சைதத்³தி⁴ நரகாத்த்ராயதே பிதா ।
ராமஸ்தயோதி³தம் ஶ்ருத்வா ஶூலேநாபி⁴ஹதோ யதா² ॥ 58॥
வ்யதி²த:கைகேயீம் ப்ராஹ கிம் மாமேவம் ப்ரபா⁴ஷஸே ।
பித்ரர்தே² ஜீவிதம் தா³ஸ்யே பிபே³யம் விஷமுல்ப³ணம் ॥ 59॥
ஸீதாம் த்யக்ஷ்யேऽத² கௌஸல்யாம் ராஜ்யம் சாபி த்யஜாம்யஹம் ।
அநாஜ்ஞப்தோऽபி குருதே பிது: கார்யம் ஸ உத்தம: ॥ 60॥
உக்த: கரோதி ய: புத்ர:ஸ மத்⁴யம உதா³ஹ்ரு’த: ।
உக்தோऽபி குருதே நைவ ஸ புத்ரோ மல உச்யதே ॥ 61॥
அத: கரோமி தத்ஸர்வம் யந்மாமாஹ பிதா மம ।
ஸத்யம் ஸத்யம் கரோம்யேவ ராமோ த்³விர்நாபி⁴பா⁴ஷதே ॥ 62॥
இதி ராமப்ரதிஜ்ஞாம் ஸா ஶ்ருத்வா வக்தும் ப்ரசக்ரமே ।
ராம த்வத³பி⁴ஷேகார்த²ம் ஸம்பா⁴ரா:ஸம்ப்⁴ரு’தாஶ்ச யே ॥ 63॥
தைரேவ ப⁴ரதோऽவஶ்யமபி⁴ஷேச்ய: ப்ரியோ மம ।
அபரேண வரேணாஶு சீரவாஸா ஜடாத⁴ர: ॥ 64॥
வநம் ப்ரயாஹி ஶீக்⁴ரம் த்வமத்³யைவ பிதுராஜ்ஞயா ।
சதுர்த³ஶ ஸமாஸ்தத்ர வஸ முந்யந்நபோ⁴ஜந: ॥ 65॥
ஏததே³வ பிதுஸ்தேऽத்³ய கார்யம் த்வம் கர்துமர்ஹஸி ।
ராஜா து லஜ்ஜதே வக்தும் த்வாமேவம் ரகு⁴நந்த³ந ॥ 66॥
ஶ்ரீராம உவாச
ப⁴ரதஸ்யைவ ராஜ்யம் ஸ்யாத³ஹம் க³ச்சா²மி த³ண்ட³காந் ।
கிந்து ராஜா ந வக்தீஹ மாம் ந ஜாநேऽத்ர காரணம் ॥ 67॥
ஶ்ருத்வைதத்³ராமவசநம் த்³ரு’ஷ்ட்வா ராமம் புர:ஸ்தி²தம் ।
ப்ராஹ ராஜா த³ஶரதோ² து:³கி²தோ து:³கி²தம் வச: ॥ 68॥
ஸ்த்ரீஜிதம் ப்⁴ராந்தஹ்ரு’த³யமுந்மார்க³பரிவர்திநம் ।
நிக்³ரு’ஹ்ய மாம் க்³ரு’ஹாணேத³ம் ராஜ்யம் பாபம் ந தத்³ப⁴வேத் ॥ 69॥
ஏவம் சேத³ந்ரு’தம் நைவ மாம் ஸ்ப்ரு’ஶேத்³ரகு⁴நந்த³ந ।
இத்யுக்த்வா து:³க²ஸந்தப்தோ விலலாப ந்ரு’பஸ்ததா³ ॥ 70॥

ஹா ராம ஹா ஜக³ந்நாத²ஹா மம ப்ராணவல்லப⁴ ।
மாம் விஸ்ரு’ஜ்ய கத²ம் கோ⁴ரம் விபிநம் க³ந்துமர்ஹஸி ॥ 71॥
இதி ராமம் ஸமாலிங்க்³ய முக்தகண்டோ² ருரோத³ஹ ।
விம்ரு’ஜ்ய நயநே ராம: பிது:ஸஜலபாணிநா ॥ 72॥
ஆஶ்வாஸயாமாஸ ந்ரு’பம் ஶநை:ஸ நயகோவித:³ ।
கிமத்ர து:³கே²ந விபோ⁴ ராஜ்யம் ஶாஸது மேऽநுஜ: ॥ 73॥
அஹம் ப்ரதிஜ்ஞாம் நிஸ்தீர்ய புநர்யாஸ்யாமி தே புரம் ।
ராஜ்யாத்கோடிகு³ணம் ஸௌக்²யம் மம ராஜந் வநே ஸத: ॥ 74॥
த்வத்ஸத்யபாலநம் தே³வ கார்யம் சாபி ப⁴விஷ்யதி ।
கைகேய்யாஶ்ச ப்ரியோ ராஜந் வநவாஸோ மஹாகு³ண: ॥ 75॥
இதா³நீம் க³ந்துமிச்சா²மி வ்யேது மாதுஶ்ச ஹ்ரு’ஜ்ஜ்வர: ।
ஸம்பா⁴ரஶ்சோபஹ்ரீயந்தாமபி⁴ஷேகார்த²மாஹ்ரு’தா: ॥ 76॥
மாதரம் ஸமநுஶ்வாஸ்ய அநுநீய ச ஜாநகீம் ।
ஆக³த்ய பாதௌ³ வந்தி³த்வா தவ யாஸ்யே ஸுக²ம் வநம் ॥ 77॥
இத்யுக்த்வா து பரிக்ரம்ய மாதரம் த்³ரஷ்டுமாயயௌ ।
கௌஸல்யாபி ஹரே: பூஜாம் குருதே ராமகாரணாத் ॥ 78॥
ஹோமம் ச காரயாமாஸ ப்³ராஹ்மணேப்⁴யோ த³தௌ³ த⁴நம் ।
த்⁴யாயதே விஷ்ணுமேகாக்³ரமநஸா மௌநமாஸ்தி²தா ॥ 79॥
அந்த:ஸ்த²மேகம் க⁴நசித்ப்ரகாஶம்
நிரஸ்தஸர்வாதிஶயஸ்வரூபம் ।
விஷ்ணும் ஸதா³நந்த³மயம் ஹ்ரு’த³ப்³ஜே
ஸா பா⁴வயந்தீ ந த³த³ர்ஶ ராமம் ॥ 80॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ த்ரு’தீய:ஸர்க:³ ॥ 3॥

॥ சதுர்த:²ஸர்க:³ ॥
தத:ஸுமித்ரா த்³ரு’ஷ்ட்வைநம் ராமம் ராஜ்ஞீம் ஸஸம்ப்⁴ரமா ।
கௌஸல்யாம் போ³த⁴யாமாஸ ராமோऽயம் ஸமுபஸ்தி²த: ॥ 1॥
ஶ்ருத்வைவ ராமநாமைஷா ப³ஹிர்த்³ரு’ஷ்டிப்ரவாஹிதா ।
ராமம் த்³ரு’ஷ்ட்வா விஶாலாக்ஷமாலிங்க்³யாங்கே ந்யவேஶயத் ॥ 2॥
மூர்த்⁴ந்யவக்⁴ராய பஸ்பர்ஶ கா³த்ரம் நீலோத்பலச்ச²வி ।
பு⁴ங்க்ஷ்வ புத்ரேதி ச ப்ராஹ மிஷ்டமந்நம் க்ஷுதா⁴ர்தி³த: ॥ 3॥
ராம: ப்ராஹ ந மே மாதர்போ⁴ஜநாவஸர:குத: ।
த³ண்ட³காக³மநே ஶீக்⁴ரம் மம காலோऽத்³ய நிஶ்சித: ॥ 4॥
கைகேயீவரதா³நேந ஸத்யஸந்த: ⁴ பிதா மம ।
ப⁴ரதாய த³தௌ³ ராஜ்யம் மமாப்யாரண்யமுத்தமம் ॥ 5॥
சதுர்த³ஶ ஸமாஸ்தத்ர ஹ்யுஷித்வா முநிவேஷத்⁴ரு’க் ।
ஆக³மிஷ்யே புந: ஶீக்⁴ரம் ந சிந்தாம் கர்துமர்ஹஸி ॥ 6॥
தச்ச்²ருத்வா ஸஹஸோத்³விக்³நா மூர்ச்சி²தா புநருத்தி²தா ।
ஆஹ ராமம் ஸுது:³கா²ர்தா து:³க²ஸாக³ரஸம்ப்லுதா ॥ 7॥
யதி³ ராம வநம் ஸத்யம் யாஸி சேந்நய மாமபி ।
த்வத்³விஹீநா க்ஷணார்த⁴ம் வா ஜீவிதம் தா⁴ரயே கத²ம் ॥ 8॥
யதா² கௌ³ர்பா³லகம் வத்ஸம் த்யக்த்வா திஷ்டே²ந்ந குத்ரசித் ।
ததை²வ த்வாம் ந ஶக்நோமி த்யக்தும் ப்ராணாத்ப்ரியம் ஸுதம் ॥ 9॥
ப⁴ரதாய ப்ரஸந்நஶ்சேத்³ராஜ்யம் ராஜா ப்ரயச்ச²து ।
கிமர்த²ம் வநவாஸாய த்வாமாஜ்ஞாபயதி ப்ரியம் ॥ 10॥
கைகேய்யா வரதோ³ ராஜா ஸர்வஸ்வம் வா ப்ரயச்ச²து ।
த்வயா கிமபராத்³த⁴ம் ஹி கைகேய்யா வா ந்ரு’பஸ்ய வா ॥ 11॥
பிதா கு³ருர்யதா² ராம தவாஹமதி⁴கா தத: ।
பித்ராऽऽஜ்ஞப்தோ வநம் க³ந்தும் வாரயேயமஹம் ஸுதம் ॥ 12॥
யதி³ க³ச்ச²ஸி மத்³வாக்யமுல்லங்க்⁴ய ந்ரு’பவாக்யத: ।
ததா³ ப்ராணாந் பரித்யஜ்ய க³ச்சா²மி யமஸாத³நம் ॥ 13॥

லக்ஷ்மணோऽபி தத: ஶ்ருத்வா கௌஸல்யாவசநம் ருஷா ।
உவாச ராக⁴வம் வீக்ஷ்ய த³ஹந்நிவ ஜக³த்த்ரயம் ॥ 14॥
உந்மத்தம் ப்⁴ராந்தமநஸம் கைகேயீவஶவர்திநம் ।
ப³த்³த்⁴வா நிஹந்மி ப⁴ரதம் தத்³ப³ந்தூ⁴ந்மாதுலாநபி ॥ 15॥
அத்³ய பஶ்யந்து மே ஶௌர்யம் லோகாந் ப்ரத³ஹத: புரா ।
ராம த்வமபி⁴ஷேகாய குரு யத்நமரிந்த³ம ॥ 16॥
த⁴நுஷ்பாணிரஹம் தத்ர நிஹந்யாம் விக்⁴நகாரிண: ।
இதி ப்³ருவந்தம் ஸௌமித்ரிமாலிங்க்³ய ரகு⁴நந்த³ந: ॥ 17॥
ஶூரோऽஸி ரகு⁴ஶார்தூ³ல மமாத்யந்தஹிதே ரத: ।
ஜாநாமி ஸர்வம் தே ஸத்யம் கிந்து தத்ஸமயோ ந ஹி ॥ 18॥
யதி³த³ம் த்³ரு’ஶ்யதே ஸர்வம் ராஜ்யம் தே³ஹாதி³கம் ச யத் ।
யதி³ஸத்யம் ப⁴வேத்தத்ர ஆயாஸ:ஸப²லஶ்ச தே ॥ 19॥
போ⁴கா³ மேக⁴விதாநஸ்த²வித்³யுல்லேகே²வ சஞ்சலா: ।
ஆயுரப்யக்³நிஸந்தப்தலோஹஸ்த²ஜலபி³ந்து³வத் ॥ 20॥
யதா² வ்யாலக³லஸ்தோ²ऽபி பே⁴கோ த³ம்ஶாநபேக்ஷதே ।
ததா² காலாஹிநா க்³ரஸ்தோ லோகோ போ⁴கா³நஶாஶ்வதாந் ॥ 21॥
கரோதி து:³கே²ந ஹி கர்மதந்த்ரம்
ஶரீரபோ⁴கா³ர்த²மஹர்நிஶம் நர: ।
தே³ஹஸ்து பி⁴ந்ந: புருஷாத்ஸமீக்ஷ்யதே
கோ வாத்ர போ⁴க:³ புருஷேண பு⁴ஜ்யதே ॥ 22॥
பித்ரு’மாத்ரு’ஸுதப்⁴ராத்ரு’தா³ரப³ந்த்⁴வாதி³ஸங்க³ம: ।
ப்ரபாயாமிவ ஜந்தூநாம் நத்³யாம் காஷ்டௌ²க⁴வச்சல: ॥ 23॥
சா²யேவ லக்ஷ்மீஶ்சபலா ப்ரதீதா
தாருண்யமம்பூ³ர்மிவத³த்⁴ருவம் ச ।
ஸ்வப்நோபமம் ஸ்த்ரீஸுக²மாயுரல்பம்
ததா²பி ஜந்தோரபி⁴மாந ஏஷ: ॥ 24॥
ஸம்ஸ்ரு’தி:ஸ்வப்நஸத்³ரு’ஶீ ஸதா³ ரோகா³தி³ஸங்குலா ।
க³ந்த⁴ர்வநக³ரப்ரக்²யா மூட⁴ஸ்தாமநுவர்ததே ॥ 25॥

ஆயுஷ்யம் க்ஷீயதே யஸ்மாதா³தி³த்யஸ்ய க³தாக³தை: ।
த்³ரு’ஷ்ட்வாந்யேஷாம் ஜராம்ரு’த்யூ கத²ஞ்சிந்நைவ பு³த்⁴யதே ॥ 26॥
ஸ ஏவ தி³வஸ:ஸைவ ராத்ரிரித்யேவ மூட⁴தீ: ⁴ ।
போ⁴கா³நநுபதத்யேவ காலவேக³ம் ந பஶ்யதி ॥ 27॥
ப்ரதிக்ஷணம்க்ஷரத்யேததா³யுராமக⁴டாம்பு³வத் ।
ஸபத்நா இவ ரோகௌ³கா: ⁴ ஶரீரம் ப்ரஹரந்த்யஹோ ॥ 28॥
ஜரா வ்யாக்⁴ரீவ புரதஸ்தர்ஜயந்த்யவதிஷ்ட²தே ।
ம்ரு’த்யு:ஸஹைவ யாத்யேஷ ஸமயம் ஸம்ப்ரதீக்ஷதே ॥ 29॥
தே³ஹேऽஹம்பா⁴வமாபந்நோ ராஜாஹம் லோகவிஶ்ருத: ।
இத்யஸ்மிந்மநுதே ஜந்து: க்ரு’மிவிட்³ப⁴ஸ்மஸம்ஜ்ஞிதே ॥ 30॥
த்வக³ஸ்தி²மாந்ஸவிண்மூத்ரரேதோரக்தாதி³ஸம்யுத: ।
விகாரீ பரிணாமீ ச தே³ஹ ஆத்மா கத²ம் வத³ ॥ 31॥
யமாஸ்தா²ய ப⁴வாந்ல்லோகம் த³க்³து⁴மிச்ச²தி லக்ஷ்மண ।
தே³ஹாபி⁴மாநிந:ஸர்வே தோ³ஷா: ப்ராது³ர்ப⁴வந்தி ஹி ॥ 32॥
தே³ஹோऽஹமிதி யா பு³த்³தி⁴ரவித்³யா ஸா ப்ரகீர்திதா ।
நாஹம் தே³ஹஶ்சிதா³த்மேதி பு³த்³தி⁴ர்வித்³யேதி ப⁴ண்யதே ॥ 33॥
அவித்³யா ஸம்ஸ்ரு’தேர்ஹேதுர்வித்³யா தஸ்யா நிவர்திகா ।
தஸ்மாத்³யத்ந:ஸதா³ கார்யோ வித்³யாப்⁴யாஸே முமுக்ஷுபி: ⁴ ।
காமக்ரோதா⁴த³யஸ்தத்ர ஶத்ரவ: ஶத்ருஸூத³ந ॥ 34॥
தத்ராபி க்ரோத⁴ ஏவாலம் மோக்ஷவிக்⁴நாய ஸர்வதா³ ।
யேநாவிஷ்ட: புமாந் ஹந்தி பித்ரு’ப்⁴ராத்ரு’ஸுஹ்ரு’த்ஸகீ²ந் ॥ 35॥
க்ரோத⁴மூலோ மநஸ்தாப: க்ரோத: ⁴ ஸம்ஸாரப³ந்த⁴நம் ।
த⁴ர்மக்ஷயகர: க்ரோத⁴ஸ்தஸ்மாத்க்ரோத⁴ம் பரித்யஜ ॥ 36॥
க்ரோத⁴ ஏஷ மஹாந் ஶத்ருஸ்த்ரு’ஷ்ணா வைதரணீ நதீ³ ।
ஸந்தோஷோ நந்த³நவநம் ஶாந்திரேவ ஹி காமது⁴க் ॥ 37॥
தஸ்மாச்சா²ந்திம் ப⁴ஜஸ்வாத்³ய ஶத்ருரேவம் ப⁴வேந்ந தே ।
தே³ஹேந்த்³ரியமந:ப்ராணபு³த்³த்⁴யாதி³ப்⁴யோ விலக்ஷண: ॥ 38॥
ஆத்மா ஶுத்³த:⁴ ஸ்வயஞ்ஜ்யோதிரவிகாரீ நிராக்ரு’தி: ।

யாவத்³தே³ஹேந்த்³ரியப்ராணைர்பி⁴ந்நத்வம் நாத்மநோ விது:³ ॥ 39॥
தாவத்ஸம்ஸாரது:³கௌ²கை:⁴ பீட்³யந்தே ம்ரு’த்யுஸம்யுதா: ।
தஸ்மாத்த்வம் ஸர்வதா³ பி⁴ந்நமாத்மாநம் ஹ்ரு’தி³ பா⁴வய ॥ 40॥
பு³த்³த்⁴யாதி³ப்⁴யோ ப³ஹி:ஸர்வமநுவர்தஸ்வ மா கி²த:³ ।
பு⁴ஞ்ஜந் ப்ராரப்³த⁴மகி²லம் ஸுக²ம் வா து:³க²மேவ வா ॥ 41॥
ப்ரவாஹபதிதம் கார்யம் குர்வந்நபி ந லிப்யஸே ।
பா³ஹ்யே ஸர்வத்ர கர்த்ரு’த்வமாவஹந்நபி ராக⁴வ ॥ 42॥
அந்த:ஶுத்³த⁴ஸ்வபா⁴வஸ்த்வம் லிப்யஸே ந ச கர்மபி: ⁴ ।
ஏதந்மயோதி³தம் க்ரு’த்ஸ்நம் ஹ்ரு’தி³ பா⁴வய ஸர்வதா³ ॥ 43॥
ஸம்ஸாரது:³கை²ரகி²லைர்பா³த்⁴யஸே ந கதா³சந ।
த்வமப்யம்ப³ மமாऽऽதி³ஷ்டம் ஹ்ரு’தி³ பா⁴வய நித்யதா³ ॥ 44॥
ஸமாக³மம் ப்ரதீக்ஷஸ்வ ந து:³கை:² பீட்³யஸே சிரம் ।
ந ஸதை³கத்ர ஸம்வாஸ: கர்மமார்கா³நுவர்திநாம் ॥ 45॥
யதா² ப்ரவாஹபதிதப்லவாநாம் ஸரிதாம் ததா² ।
சதுர்த³ஶஸமா ஸங்க்²யா க்ஷணார்த்³த⁴மிவ ஜாயதே ॥ 46॥
அநுமந்யஸ்வ மாமம்ப³ து:³க²ம் ஸந்த்யஜ்ய தூ³ரத: ।
ஏவம் சேத்ஸுக²ஸம்வாஸோ ப⁴விஷ்யதி வநே மம ॥ 47॥
இத்யுக்த்வா த³ண்ட³வந்மாது: பாத³யோரபதச்சிரம் ।
உத்தா²ப்யாங்கே ஸமாவேஶ்ய ஆஶீர்பி⁴ரப்⁴யநந்த³யத் ॥ 48॥
ஸர்வே தே³வா:ஸக³ந்த⁴ர்வா ப்³ரஹ்மவிஷ்ணுஶிவாத³ய: ।
ரக்ஷந்து த்வாம் ஸதா³ யாந்தம் திஷ்ட²ந்தம் நித்³ரயா யுதம் ॥ 49॥
இதி ப்ரஸ்தா²பயாமாஸ ஸமாலிங்க்³ய புந: புந: ।
லக்ஷ்மணோऽபி ததா³ ராமம் நத்வா ஹர்ஷாஶ்ருக³த்³க³த:³ ॥ 50॥
ஆஹ ராம மமாந்த:ஸ்த:²ஸம்ஶயோऽயம் த்வயா ஹ்ரு’த: ।
யாஸ்யாமி ப்ரு’ஷ்ட²தோ ராம ஸேவாம் கர்தும் ததா³தி³ஶ ॥ 51॥
அநுக்³ரு’ஹ்ணீஷ்வ மாம் ராம நோசேத்ப்ராணாந்ஸ்த்யஜாம்யஹம் ।
ததே²தி ராக⁴வோऽப்யாஹ லக்ஷ்மணம் யாஹி மா சிரம் ॥ 52॥

ப்ரதஸ்தே² தாம் ஸமாதா⁴தும் க³த:ஸீதாபதிர்விபு: ⁴ ।
ஆக³தம் பதிமாலோக்ய ஸீதா ஸுஸ்மிதபா⁴ஷிணீ ॥ 53॥
ஸ்வர்ணபாத்ரஸ்த²ஸலிலை: பாதௌ³ ப்ரக்ஷால்ய ப⁴க்தித: ।
பப்ரச்ச² பதிமாலோக்ய தே³வ கிம் ஸேநயா விநா ॥ 54॥
ஆக³தோऽஸி க³த:குத்ர ஶ்வேதச்ச²த்ரம் ச தே குத: ।
வாதி³த்ராணி ந வாத்³யந்தே கிரீடாதி³விவர்ஜித: ॥ 55॥
ஸாமந்தராஜஸஹித:ஸம்ப்⁴ரமாந்நாக³தோऽஸி கிம் ।
இதி ஸ்ம ஸீதயா ப்ரு’ஷ்டோ ராம:ஸஸ்மிதமப்³ரவீத் ॥ 56॥
ராஜ்ஞா மே த³ண்ட³காரண்யே ராஜ்யம் த³த்தம் ஶுபே⁴ऽகி²லம் ।
அதஸ்தத்பாலநார்தா²ய ஶீக்⁴ரம் யாஸ்யாமி பா⁴மிநி ॥ 57॥
அத்³யைவ யாஸ்யாமி வநம் த்வம் து ஶ்வஶ்ரூஸமீபகா³ ।
ஶுஶ்ரூஷாம் குரு மே மாதுர்ந மித்²யாவாதி³நோ வயம் ॥ 58॥
இதி ப்³ருவந்தம் ஶ்ரீராமம் ஸீதா பீ⁴தாப்³ரவீத்³வச: ।
கிமர்த²ம் வநராஜ்யம் தே பித்ரா த³த்தம் மஹாத்மநா ॥ 59॥
தாமாஹ ராம:கைகேய்யை ராஜா ப்ரீதோ வரம் த³தௌ³ ।
ப⁴ரதாய த³தௌ³ ராஜ்யம் வநவாஸம் மமாநகே⁴ ॥ 60॥
சதுர்த³ஶ ஸமாஸ்தத்ர வாஸோ மே கில யாசித: ।
தயா தே³வ்யா த³தௌ³ ராஜா ஸத்யவாதீ³ த³யாபர: ॥ 61॥
அத: ஶீக்⁴ரம் க³மிஷ்யாமி மா விக்⁴நம் குரு பா⁴மிநி ।
ஶ்ருத்வா தத்³ராமவசநம் ஜாநகீ ப்ரீதிஸம்யுதா ॥ 62॥
அஹமக்³ரே க³மிஷ்யாமி வநம் பஶ்சாத்த்வமேஷ்யஸி ।
இத்யாஹ மாம் விநா க³ந்தும் தவ ராக⁴வ நோசிதம் ॥ 63॥
தாமாஹ ராக⁴வ: ப்ரீத:ஸ்வப்ரியாம் ப்ரியவாதி³நீம் ।
கத²ம் வநம் த்வாம் நேஷ்யேऽஹம் ப³ஹுவ்யாக்⁴ரம்ரு’கா³குலம் ॥ 64॥
ராக்ஷஸா கோ⁴ரரூபாஶ்ச ஸந்தி மாநுஷபோ⁴ஜிந: ।
ஸிம்ஹவ்யாக்⁴ரவராஹாஶ்ச ஸஞ்சரந்தி ஸமந்தத: ॥ 65॥
கட்வம்லப²லமூலாநி போ⁴ஜநார்த²ம் ஸுமத்⁴யமே ।
அபூபாந்நவ்யஞ்ஜநாநி வித்³யந்தே ந கதா³சந ॥ 66॥

காலே காலே ப²லம் வாபி வித்³யதே குத்ர ஸுந்த³ரி ।
மார்கோ³ ந த்³ரு’ஶ்யதே க்வாபி ஶர்கராகண்டகாந்வித: ॥ 67॥
கு³ஹாக³ஹ்வரஸம்பா³த⁴ம் ஜி²ல்லீத³ம்ஶாதி³பி⁴ர்யுதம் ।
ஏவம் ப³ஹுவித⁴ம் தோ³ஷம் வநம் த³ண்ட³கஸம்ஜ்ஞிதம் ॥ 68॥
பாத³சாரேண க³ந்தவ்யம் ஶீதவாதாதபாதி³மத் ।
ராக்ஷஸாதீ³ந் வநே த்³ரு’ஷ்ட்வா ஜீவிதம் ஹாஸ்யஸேऽசிராத் ॥ 69॥
தஸ்மாத்³ப⁴த்³ரே க்³ரு’ஹே திஷ்ட² ஶீக்⁴ரம் த்³ரக்ஷ்யஸி மாம் புந: ।
ராமஸ்ய வசநம் ஶ்ருத்வா ஸீதா து:³க²ஸமந்விதா ॥ 70॥
ப்ரத்யுவாச ஸ்பு²ரத்³வக்த்ரா கிஞ்சித்கோபஸமந்விதா ।
கத²ம் மாமிச்ச²ஸே த்யக்தும் த⁴ர்மபத்நீம் பதிவ்ரதாம் ॥ 71॥
த்வத³நந்யாமதோ³ஷாம் மாம் த⁴ர்மஜ்ஞோऽஸி த³யாபர: ।
த்வத்ஸமீபே ஸ்தி²தாம் ராம கோ வா மாம் த⁴ர்ஷயேத்³வநே ॥ 72॥
ப²லமூலாதி³கம் யத்³யத்தவ பு⁴க்தாவஶேஷிதம் ।
ததே³வாம்ரு’ததுல்யம் மே தேந துஷ்டா ரமாம்யஹம் ॥ 73॥
த்வயா ஸஹ சரந்த்யா மே குஶா: காஶாஶ்ச கண்டகா: ।
புஷ்பாஸ்தரணதுல்யா மே ப⁴விஷ்யந்தி ந ஸம்ஶய: ॥ 74॥
அஹம் த்வாம் க்லேஶயே நைவ ப⁴வேயம் கார்யஸாதி⁴நீ ।
பா³ல்யே மாம் வீக்ஷ்ய கஶ்சிந்மாம் ஜ்யோதி:ஶாஸ்த்ரவிஶாரத:³ ॥ 75॥
ப்ராஹ தே விபிநே வாஸ: பத்யா ஸஹ ப⁴விஷ்யதி ।
ஸத்யவாதீ³ த்³விஜோ பூ⁴யாத்³க³மிஷ்யாமி த்வயா ஸஹ ॥ 76॥
அந்யத்கிஞ்சித்ப்ரவக்ஷ்யாமி ஶ்ருத்வா மாம் நய காநநம் ।
ராமாயணாநி ப³ஹுஶ: ஶ்ருதாநி ப³ஹுபி⁴ர்த்³விஜை: ॥ 77॥
ஸீதாம் விநா வநம் ராமோ க³த: கிம் குத்ரசித்³வத³ ।
அதஸ்த்வயா க³மிஷ்யாமி ஸர்வதா² த்வத்ஸஹாயிநீ ॥ 78॥
யதி³ க³ச்ச²ஸி மாம் த்யக்த்வா ப்ராணாந்ஸ்த்யக்ஷ்யாமி தேऽக்³ரத: ।
இதி தம் நிஶ்சயம் ஜ்ஞாத்வா ஸீதாயா ரகு⁴நந்த³ந: ॥ 79॥
அப்³ரவீத்³தே³வி க³ச்ச² த்வம் வநம் ஶீக்⁴ரம் மயா ஸஹ ।

அருந்த⁴த்யை ப்ரயச்சா²ஶு ஹாராநாப⁴ரணாநி ச ॥ 80॥
ப்³ராஹ்மணேப்⁴யோ த⁴நம் ஸர்வம் த³த்த்வா க³ச்சா²மஹே வநம் ।
இத்யுக்த்வா லக்ஷ்மணேநாஶு த்³விஜாநாஹூய ப⁴க்தித: ॥ 81॥
த³தௌ³ க³வாம் வ்ரு’ந்த³ஶதம் த⁴நாநி
வஸ்த்ராணி தி³வ்யாநி விபூ⁴ஷணாநி ।
குடும்ப³வத்³ப்⁴ய: ஶ்ருதஶீலவத்³ப்⁴யோ
முதா³ த்³விஜேப்⁴யோ ரகு⁴வம்ஶகேது: ॥ 82॥
அருந்த⁴த்யை த³தௌ³ஸீதா முக்²யாந்யாப⁴ரணாநி ச ।
ராமோ மாது: ஸேவகேப்⁴யோ த³தௌ³ த⁴நமநேகதா⁴ ॥ 83॥
ஸ்வகாந்த:புரவாஸிப்⁴ய: ஸேவகேப்⁴யஸ்ததை²வ ச ।
பௌரஜாநபதே³ப்⁴யஶ்ச ப்³ராஹ்மணேப்⁴ய:ஸஹஸ்ரஶ: ॥ 84॥
லக்ஷ்மணோऽபி ஸுமித்ராம் து கௌஸல்யாயை ஸமர்பயத் ।
த⁴நுஷ்பாணி:ஸமாக³த்ய ராமஸ்யாக்³ரே வ்யவஸ்தி²த: ॥ 85॥
ராம:ஸீதா லக்ஷ்மணஶ்ச ஜக்³மு:ஸர்வே ந்ரு’பாலயம் ॥ 86॥
ஶ்ரீராம:ஸஹ ஸீதயா ந்ரு’பபதே² க³ச்ச²ந் ஶநை:ஸாநுஜ: ।
பௌராந் ஜாநபதா³ந் குதூஹலத்³ரு’ஶ:ஸாநந்த³முத்³வீக்ஷயந் ।
ஶ்யாம: காமஸஹஸ்ரஸுந்த³ரவபு: காந்த்யா தி³ஶோ பா⁴ஸயந் ।
பாத³ந்யாஸபவித்ரிதாऽகி²லஜக³த் ப்ராபாலயம் தத்பிது: ॥ 87॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ சதுர்த:²ஸர்க:³ ॥ 4॥

॥ பஞ்சம:ஸர்க:³ ॥
ஆயாந்தம் நாக³ரா த்³ரு’ஷ்ட்வா மார்கே³ ராமம் ஸஜாநகீம் ।
லக்ஷ்மணேந ஸமம் வீக்ஷ்ய ஊசு:ஸர்வே பரஸ்பரம் ॥ 1॥
கைகேய்யா வரதா³நாதி³ ஶ்ருத்வா து:³க²ஸமாவ்ரு’தா: ।
ப³த ராஜா த³ஶரத:²ஸத்யஸந்த⁴ம் ப்ரியம் ஸுதம் ॥ 2॥
ஸ்த்ரீஹேதோரத்யஜத்காமீ தஸ்ய ஸத்யவதா குத: ।

கைகேயீ வா கத²ம் து³ஷ்டா ராமம் ஸத்யம் ப்ரியங்கரம் ॥ 3॥
விவாஸயாமாஸ கத²ம் க்ரூரகர்மாऽதிமூட⁴தீ: ⁴ ।
ஹே ஜநா நாத்ர வஸ்தவ்யம் க³ச்சா²மோऽத்³யைவ காநநம் ॥ 4॥
யத்ர ராம:ஸபா⁴ர்யஶ்ச ஸாநுஜோ க³ந்துமிச்ச²தி ।
பஶ்யந்து ஜாநகீம் ஸர்வே பாத³சாரேண க³ச்ச²தீம் ॥ 5॥
பும்பி: ⁴ கதா³சித்³த்³ரு’ஷ்ட்வா வா ஜாநகீ லோகஸுந்த³ரீ ।
ஸாபி பாதே³ந க³ச்ச²ந்தீ ஜநஸங்கே⁴ஷ்வநாவ்ரு’தா ॥ 6॥
ராமோऽபி பாத³சாரேண க³ஜாஶ்வாதி³விவர்ஜித: ।
க³ச்ச²தி த்³ரக்ஷ்யத² விபு⁴ம் ஸர்வலோகைகஸுந்த³ரம் ॥ 7॥
ராக்ஷஸீ கைகேயீநாம்நீ ஜாதா ஸர்வவிநாஶிநீ ।
ராமஸ்யாபி ப⁴வேத்³து:³க²ம் ஸீதாயா: பாத³யாநத: ॥ 8॥
ப³லவாந் விதி⁴ரேவாத்ர பும்ப்ரயத்நோ ஹி து³ர்ப³ல: ।
இதி து:³கா²குலே வ்ரு’ந்தே³ஸாதூ⁴நாம் முநிபுங்க³வ: ॥ 9॥
அப்³ரவீத்³வாமதே³வோऽத²ஸாதூ⁴நாம் ஸங்க⁴மத்⁴யக:³ ।
மாநுஶோசத² ராமம் வா ஸீதாம் வா வச்மி தத்த்வத: ॥ 10॥
ஏஷ ரம: பரோ விஷ்ணுராதி³நாராயண:ஸ்ம்ரு’த: ।
ஏஷா ஸா ஜாநகீ லக்ஷ்மீர்யோக³மாயேதி விஶ்ருதா ॥ 11॥
அஸௌ ஶேஷஸ்தமந்வேதி லக்ஷ்மணாக்²யஶ்ச ஸாம்ப்ரதம் ।
ஏஷ மாயாகு³ணைர்யுக்தஸ்தத்ததா³காரவாநிவ ॥ 12॥
ஏஷ ஏவ ரஜோயுக்தோ ப்³ரஹ்மாபூ⁴த்³விஶ்வபா⁴வந: ।
ஸத்த்வாவிஷ்டஸ்ததா² விஷ்ணுஸ்த்ரிஜக³த்ப்ரதிபாலக: ॥ 13॥
ஏஷ ருத்³ரஸ்தாமஸோऽந்தே ஜக³த்ப்ரலயகாரணம் ।
ஏஷ மத்ஸ்ய: புரா பூ⁴த்வா ப⁴க்தம் வைவஸ்வதம் மநும் ॥ 14॥
நாவ்யாரோப்ய லயஸ்யாந்தே பாலயாமாஸ ராக⁴வ: ।
ஸமுத்³ரமத²நே பூர்வம் மந்த³ரே ஸுதலம் க³தே ॥ 15॥
அதா⁴ரயத்ஸ்வப்ரு’ஷ்டே²ऽத்³ரிம் கூர்மரூபீ ரகூ⁴த்தம: ।
மஹீ ரஸாதலம் யாதா ப்ரலயே ஸூகரோऽப⁴வத் ॥ 16॥

தோலயாமாஸ த³ம்ஷ்ட்ராக்³ரே தாம் க்ஷோணீம் ரகு⁴நந்த³ந: ।
நாரஸிம்ஹம் வபு: க்ரு’த்வா ப்ரஹ்லாத³வரத:³ புரா ॥ 17॥
த்ரைலோக்யகண்டகம் ரக்ஷ: பாடயாமாஸ தந்நகை:² ।
புத்ரராஜ்யம் ஹ்ரு’தம் த்³ரு’ஷ்ட்வா ஹ்யதி³த்யா யாசித: புரா ॥ 18॥
வாமநத்வமுபாக³ம்ய யாச்ஞயா சாஹரத்புந: ।
து³ஷ்டக்ஷத்ரியபூ⁴பா⁴ரநிவ்ரு’த்த்யை பா⁴ர்க³வோऽப⁴வத் ॥ 19॥
ஸ ஏவ ஜக³தாம் நாத²இதா³நீம் ராமதாம் க³த: ।
ராவணாதீ³நி ரக்ஷாம்ஸி கோடிஶோ நிஹநிஷ்யதி ॥ 20॥
மாநுஷேணைவ மரணம் தஸ்ய த்³ரு’ஷ்டம் து³ராத்மந: ।
ராஜ்ஞா த³ஶரதே²நாபி தபஸாராதி⁴தோ ஹரி: ॥ 21॥
புத்ரத்வாகாங்க்ஷயா விஷ்ணோஸ்ததா³ புத்ரோऽப⁴வத்³த⁴ரி: ।
ஸ ஏவ விஷ்ணு:ஶ்ரீராமோ ராவணாதி³வதா⁴ய ஹி ॥ 22॥
க³ந்தாத்³யைவ வநம் ராமோ லக்ஷ்மணேந ஸஹாயவாந் ।
ஏஷா ஸீதா ஹரேர்மாயா ஸ்ரு’ஷ்டிஸ்தி²த்யந்தகாரிணீ ॥ 23॥
ராஜா வா கைகேயீ வாபி நாத்ர காரணமண்வபி ।
பூர்வேத்³யுர்நாரத:³ ப்ராஹ பூ⁴பா⁴ரஹரணாய ச ॥ 24॥
ராமோऽப்யாஹ ஸ்வயம் ஸாக்ஷாச்ச்²வோ க³மிஷ்யாம்யஹம் வநம் ।
அதோ ராமம் ஸமுத்³தி³ஶ்ய சிந்தாம் த்யஜத பா³லிஶா: ॥ 25॥
ராமராமேதி யே நித்யம் ஜபந்தி மநுஜா பு⁴வி ।
தேஷாம் ம்ரு’த்யுப⁴யாதீ³நி ந ப⁴வந்தி கதா³சந ॥ 26॥
கா புநஸ்தஸ்ய ராமஸ்ய து:³க²ஶங்கா மஹாத்மந: ।
ராமநாம்நைவ முக்தி:ஸ்யாத்கலௌ நாந்யேந கேநசித் ॥ 27॥
மாயாமாநுஷரூபேண விட³ம்ப³யதி லோகக்ரு’த் ।
ப⁴க்தாநாம் ப⁴ஜநார்தா²ய ராவணஸ்ய வதா⁴ய ச ॥ 28॥
ராஜ்ஞஶ்சாபீ⁴ஷ்டஸித்³த்⁴யர்த²ம் மாநுஷம் வபுராஶ்ரித: ।
இத்யுக்த்வா விரராமாத² வாமதே³வோ மாஹாமுநி: ॥ 29॥
ஶ்ருத்வா தேऽபி த்³விஜா:ஸர்வே ராமம் ஜ்ஞாத்வா ஹரிம் விபு⁴ம் ।
ஜஹுர்ஹ்ரு’த்ஸம்ஶயக்³ரந்தி²ம் ராமமேவாந்வசிந்தயந் ॥ 30॥

ய இத³ம் சிந்தயேந்நித்யம் ரஹஸ்யம் ராமஸீதயோ: ।
தஸ்ய ராமே த்³ரு’டா⁴ ப⁴க்திர்ப⁴வேத்³விஜ்ஞாநபூர்விகா ॥ 31॥
ரஹஸ்யம் கோ³பநீயம் வோ யூயம் வை ராக⁴வப்ரியா: ।
இத்யுக்த்வா ப்ரயயௌ விப்ரஸ்தேऽபி ராமம் பரம் விது:³ ॥ 32॥
ததோ ராம:ஸமாவிஶ்ய பித்ரு’கே³ஹமவாரித: ।
ஸாநுஜ:ஸீதயா க³த்வா கைகேயீமித³மப்³ரவீத் ॥ 33॥
ஆக³தா:ஸ்மோ வயம் மாதஸ்த்ரயஸ்தே ஸம்மதம் வநம் ।
க³ந்தும் க்ரு’ததி⁴ய: ஶீக்⁴ரமாஜ்ஞாபயது ந: பிதா ॥ 34॥
இத்யுக்தா ஸஹஸோத்தா²ய சீராணி ப்ரத³தௌ³ஸ்வயம் ।
ராமாய லக்ஷ்மணாயாத²ஸீதாயை ச ப்ரு’த²க் ப்ரு’த²க் ॥ 35॥
ராமஸ்து வஸ்த்ராண்யுத்ஸ்ரு’ஜ்ய வந்யசீராணி பர்யதா⁴த் ।
லக்ஷ்மணோऽபி ததா² சக்ரே ஸீதா தந்ந விஜாநதீ ॥ 36॥
ஹஸ்தே க்³ரு’ஹீத்வா ராமஸ்ய லஜ்ஜயா முக²மைக்ஷத ।
ராமோ க்³ரு’ஹீத்வா தச்சீரமம்ஶுகே பர்யவேஷ்டயத் ॥ 37॥
தத்³ த்³ரு’ஷ்ட்வா ருருது:³ஸர்வே ராஜதா³ரா:ஸமந்தத: ।
வஸிஷ்ட²ஸ்து ததா³கர்ண்ய ருதி³தம் ப⁴ர்த்ஸயந் ருஷா ॥ 38॥
கைகேயீம் ப்ராஹ து³ர்வ்ரு’த்தே ராம ஏவ த்வயா வ்ரு’த: ।
வநவாஸாய து³ஷ்டே த்வம் ஸீதாயை கிம் ப்ரயச்ச²ஸி ॥ 39॥
யதி³ ராமம் ஸமந்வேதி ஸீதா ப⁴க்த்யா பதிவ்ரதா ।
தி³வ்யாம்ப³ரத⁴ரா நித்யம் ஸர்வாப⁴ரணபூ⁴ஷிதா ॥ 40॥
ரமயத்வநிஶம் ராமம் வநது:³க²நிவாரிணீ ।
ராஜா த³ஶரதோ²ऽப்யாஹ ஸுமந்த்ரம் ரத²மாநய ॥ 41॥
ரத²மாருஹ்ய க³ச்ச²ந்து வநம் வநசரப்ரியா: ।
இத்யுக்த்வா ராமமாலோக்ய ஸீதாம் சைவ ஸலக்ஷ்மணம் ॥ 42॥
து:³கா²ந்நிபதிதோ பூ⁴மௌ ருரோதா³ஶ்ருபரிப்லுத: ।
ஆருரோஹ ரத²ம் ஸீதா ஶீக்⁴ரம் ராமஸ்ய பஶ்யத: ॥ 43॥
ராம: ப்ரத³க்ஷிணம் க்ரு’த்வா பிதரம் ரத²மாருஹத் ।

லக்ஷ்மண: க²ட்³க³யுக³ளம் த⁴நுஸ்தூணீயுக³ம் ததா² ॥ 44॥
க்³ரு’ஹீத்வா ரத²மாருஹ்ய நோத³யாமாஸ ஸாரதி²ம் ।
திஷ்ட² திஷ்ட²ஸுமந்த்ரேதி ராஜா த³ஶரதோ²ऽப்³ரவீத் ॥ 45॥
க³ச்ச² க³ச்சே²தி ராமேண நோதி³தோऽசோத³யத்³ரத²ம் ।
ராமே தூ³ரம் க³தே ராஜா மூர்ச்சி²த: ப்ராபதத்³பு⁴வி ॥ 46॥
பௌராஸ்து பா³லவ்ரு’த்³தா⁴ஶ்ச வ்ரு’த்³தா⁴ ப்³ராஹ்மணஸத்தமா: ।
திஷ்ட² திஷ்டே²தி ராமேதி க்ரோஶந்தோ ரத²மந்வயு: ॥ 47॥
ராஜா ருதி³த்வா ஸுசிரம் மாம் நயந்து க்³ரு’ஹம் ப்ரதி ।
கௌஸல்யாயா ராமமாதுரித்யாஹ பரிசாரகாந் ॥ 48॥
கிஞ்சித்காலம் ப⁴வேத்தத்ர ஜீவநம் து:³கி²தஸ்ய மே ।
அத ஊர்த்⁴வம் ந ஜீவாமி சிரம் ராமம் விநா க்ரு’த: ॥ 49॥
ததோ க்³ரு’ஹம் ப்ரவிஶ்யைவ கௌஸல்யாயா: பபாத ஹ ।
மூர்ச்சி²தஶ்ச சிராத்³பு³த்³த்⁴வா தூஷ்ணீமேவாவதஸ்தி²வாந் ॥ 50॥
ராமஸ்து தமஸாதீரம் க³த்வா தத்ராவஸத்ஸுகீ² ।
ஜலம் ப்ராஶ்ய நிராஹாரோ வ்ரு’க்ஷமூலேऽஸ்வபத்³விபு: ⁴ ॥ 51॥
ஸீதயா ஸஹ த⁴ர்மாத்மா த⁴நுஷ்பாணிஸ்து லக்ஷ்மண: ।
பாலயாமாஸ த⁴ர்மஜ்ஞ:ஸுமந்த்ரேண ஸமந்வித: ॥ 52॥
பௌரா:ஸர்வே ஸமாக³த்ய ஸ்தி²தாஸ்தஸ்யாவிதூ³ரத: ।
ஶக்தா ராமம் புரம் நேதும் நோ சேத்³க³ச்சா²மஹே வநம் ॥ 53॥
இதி நிஶ்சயமாஜ்ஞாய தேஷாம் ராமோऽதிவிஸ்மித: ।
நாஹம் க³ச்சா²மி நக³ரமேதே வை க்லேஶபா⁴கி³ந: ॥ 54॥
ப⁴விஷ்யந்தீதி நிஶ்சித்ய ஸுமந்த்ரமித³மப்³ரவீத் ।
இதா³நீமேவ க³ச்சா²ம:ஸுமந்த்ர ரத²மாநய ॥ 55॥
இத்யாஜ்ஞப்த:ஸுமந்த்ரோऽபி ரத²ம் வாஹைரயோஜயத் ।
ஆருஹ்ய ராம:ஸீதா ச லக்ஷ்மணோऽபி யயுர்த்³ருதம் ॥ 56॥
அயோத்⁴யாபி⁴முக²ம் க³த்வா கிஞ்சித்³தூ³ரம் ததோ யயு: ।
தேऽபி ராமமத்³ரு’ஷ்ட்வைவ ப்ராதருத்தா²ய து:³கி²தா: ॥ 57॥

ரத²நேமிக³தம் மார்க³ம் பஶ்யந்தஸ்தே புரம் யயு: ।
ஹ்ரு’தி³ ராமம் ஸஸீதம் தே த்⁴யாயந்தஸ்தஸ்து²ரந்வஹம் ॥ 58॥
ஸுமந்த்ரோऽபி ரத²ம் ஶீக்⁴ரம் நோத³யாமாஸ ஸாத³ரம் ।
ஸ்பீ²தாந் ஜநபதா³ந் பஶ்யந் ராம:ஸீதாஸமந்வித: ॥ 59॥
க³ங்கா³தீரம் ஸமாக³ச்ச²ச்ச்²ரு’ங்க³வேராவிதூ³ரத: ।
க³ங்கா³ம் த்³ரு’ஷ்ட்வா நமஸ்க்ரு’த்ய ஸ்நாத்வா ஸாநந்த³மாநஸ: ॥ 60॥
ஶிம்ஶபாவ்ரு’க்ஷமூலே ஸ நிஷஸாத³ ரகூ⁴த்தம: ।
ததோ கு³ஹோ ஜநை: ஶ்ருத்வா ராமாக³மமஹோத்ஸவம் ॥ 61॥
ஸகா²யம் ஸ்வாமிநம் த்³ரஷ்டும் ஹர்ஷாத்தூர்ணம் ஸமாபதத் ।
ப²லாநி மது⁴புஷ்பாதி³ க்³ரு’ஹீத்வா ப⁴க்திஸம்யுத: ॥ 62॥
ராமஸ்யாக்³ரே விநிக்ஷிப்ய த³ண்ட³வத்ப்ராபதத்³பு⁴வி ।
கு³ஹமுத்தா²ப்ய தம் தூர்ணம் ராக⁴வ: பரிஷஸ்வஜே ॥ 63॥
ஸம்ப்ரு’ஷ்டகுஶலோ ராமம் கு³ஹ: ப்ராஞ்ஜலிரப்³ரவீத் ।
த⁴ந்யோऽஹமத்³ய மே ஜந்ம நைஷாத³ம் லோகபாவந ॥ 64॥
ப³பூ⁴வ பரமாநந்த:³ஸ்ப்ரு’ஷ்ட்வா தேऽங்க³ம் ரகூ⁴த்தம ।
நைஷாத³ராஜ்யமேதத்தே கிங்கரஸ்ய ரகூ⁴த்தம ॥ 65॥
த்வத³தீ⁴நம் வஸந்நத்ர பாலயாஸ்மாந் ரகூ⁴த்³வஹ ।
ஆக³ச்ச² யாமோ நக³ரம் பாவநம் குரு மே க்³ரு’ஹம் ॥ 66॥
க்³ரு’ஹாண ப²லமூலாநி த்வத³ர்த²ம் ஸஞ்சிதாநி மே ।
அநுக்³ரு’ஹ்ணீஷ்வ ப⁴க³வந் தா³ஸஸ்தேऽஹம் ஸுரோத்தம ॥ 67॥
ராமஸ்தமாஹ ஸுப்ரீதோ வசநம் ஶ‍்ரு’ணு மே ஸகே² ।
ந வேக்ஷ்யாமி க்³ரு’ஹம் க்³ராமம் நவ வர்ஷாணி பஞ்ச ச ॥ 68॥
த³த்தமந்யேந நோ பு⁴ஞ்ஜே ப²லமூலாதி³ கிஞ்சந ।
ராஜ்யம் மமைதத்தே ஸர்வம் த்வம் ஸகா² மேऽதிவல்லப:⁴ ॥ 69॥
வடக்ஷீரம் ஸமாநாய்ய ஜடாமுகுடமாத³ராத் ।
ப³ப³ந்த⁴ லக்ஷ்மணேநாத²ஸஹிதோ ரகு⁴நந்த³ந: ॥ 70॥
ஜலமாத்ரம் து ஸம்ப்ராஶ்ய ஸீதயா ஸஹ ராக⁴வ: ।
ஆஸ்த்ரு’தம் குஶபர்ணாத்³யை: ஶயநம் லக்ஷ்மணேந ஹி ॥ 71॥

உவாஸ தத்ர நக³ரப்ராஸாதா³க்³ரே யதா² புரா ।
ஸுஷ்வாப தத்ர வைதே³ஹ்யா பர்யங்க இவ ஸம்ஸ்க்ரு’தே ॥ 72॥
ததோऽவிதூ³ரே பரிக்³ரு’ஹ்ய சாபம்
ஸபா³ணதூணீரத⁴நு:ஸ லக்ஷ்மண: ।
ரரக்ஷ ராமம் பரிதோ விபஶ்யந்
கு³ஹேந ஸார்த⁴ம் ஸஶராஸநேந ॥ 73॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ பஞ்சம:ஸர்க:³ ॥ 5॥

॥ ஷஷ்ட:²ஸர்க:³ ॥
ஸுப்தம் ராமம் ஸமாலோக்ய கு³ஹ: ஸோऽஶ்ருபரிப்லுத: ।
லக்ஷ்மணம் ப்ராஹ விநயாத்³ ப்⁴ராத: பஶ்யஸி ராக⁴வம் ॥ 1॥
ஶயாநம் குஶபத்ரௌக⁴ஸம்ஸ்தரே ஸீதயா ஸஹ ।
ய: ஶேதே ஸ்வர்ணபர்யங்கே ஸ்வாஸ்தீர்ணே ப⁴வநோத்தமே ॥ 2॥
கைகேயீ ராமது:³க²ஸ்ய காரணம் விதி⁴நா க்ரு’தா ।
மந்த²ராபு³த்³தி⁴மாஸ்தா²ய கைகேயீ பாபமாசரத் ॥ 3॥
தச்ச்²ருத்வா லக்ஷ்மண: ப்ராஹ ஸகே² ஶ‍்ரு’ணு வசோ மம ।
க: கஸ்ய ஹேதுர்து:³க²ஸ்ய கஶ்ச ஹேது:ஸுக²ஸ்ய ச ॥ 4॥
ஸ்வபூர்வார்ஜிதகர்மைவ காரணம் ஸுக²து:³க²யோ: ॥ 5॥
ஸுக²ஸ்ய து:³க²ஸ்ய ந கோऽபி தா³தா
பரோ த³தா³தீதி குபு³த்³தி⁴ரேஷா ।
அஹம் கரோமீதி வ்ரு’தா²பி⁴மாந:
ஸ்வகர்மஸூத்ரக்³ரதி²தோ ஹி லோக: ॥ 6॥
ஸுஹ்ரு’ந்மித்ரார்யுதா³ஸீநத்³வேஷ்யமத்⁴யஸ்த²பா³ந்த⁴வா: ।
ஸ்வயமேவாசரந் கர்ம ததா² தத்ர விபா⁴வ்யதே ॥ 7॥
ஸுக²ம் வா யதி³ வா து:³க²ம் ஸ்வகர்மவஶகோ³ நர: ।

யத்³யத்³யதா²க³தம் தத்தத்³ பு⁴க்த்வா ஸ்வஸ்த²மநா ப⁴வேத் ॥ 8॥
ந மே போ⁴கா³க³மே வாஞ்சா² ந மே போ⁴க³விவர்ஜநே ।
ஆக³ச்ச²த்வத² மாக³ச்ச²த்வபோ⁴க³வஶகோ³ ப⁴வேத் ॥ 9॥
ஸ்வஸ்மிந் தே³ஶே ச காலே ச யஸ்மாத்³வா யேந கேந வா ।
க்ரு’தம் ஶுபா⁴ஶுப⁴ம் கர்ம போ⁴ஜ்யம் தத்தத்ர நாந்யதா² ॥ 10॥
அலம் ஹர்ஷவிஷாதா³ப்⁴யாம் ஶுபா⁴ஶுப⁴ப²லோத³யே ।
விதா⁴த்ரா விஹிதம் யத்³யத்தத³லங்க்⁴யம் ஸுராஸுரை: ॥ 11॥
ஸர்வதா³ஸுக²து:³கா²ப்⁴யாம் நர: ப்ரத்யவருத்⁴யதே ।
ஶரீரம் புண்யபாபாப்⁴யாமுத்பந்நம் ஸுக²து:³க²வத் ॥ 12॥
ஸுக²ஸ்யாநந்தரம் து:³க²ம் து:³க²ஸ்யாநந்தரம் ஸுக²ம் ।
த்³வயமேதத்³தி⁴ ஜந்தூநாமலங்க்⁴யம் தி³நராத்ரிவத் ॥ 13॥
ஸுக²மத்⁴யே ஸ்தி²தம் து:³க²ம் து:³க²மத்⁴யே ஸ்தி²தம் ஸுக²ம் ।
த்³வயமந்யோந்யஸம்யுக்தம் ப்ரோச்யதே ஜலபங்கவத் ॥ 14॥
தஸ்மாத்³தை⁴ர்யேண வித்³வாம்ஸ இஷ்டாநிஷ்டோபபத்திஷு ।
ந ஹ்ரு’ஷ்யந்தி ந முஹ்யந்தி ஸமம் மாயேதி பா⁴வநாத் ॥ 15॥
கு³ஹலக்ஷ்மணயோரேவம் பா⁴ஷதோர்விமலம் நப: ⁴ ।
ப³பூ⁴வ ராம:ஸலிலம் ஸ்ப்ரு’ஷ்ட்வா ப்ராத:ஸமாஹித: ॥ 16॥
உவாச ஶீக்⁴ரம் ஸுத்³ரு’ட⁴ம் நாவமாநய மே ஸகே² ।
ஶ்ருத்வா ராமஸ்ய வசநம் நிஷாதா³தி⁴பதிர்கு³ஹ: ॥ 17॥
ஸ்வயமேவ த்³ரு’ட⁴ம் நாவமாநிநாய ஸுலக்ஷணாம் ।
ஸ்வாமிந்நாருஹ்யதாம் நௌகாம் ஸீதயா லக்ஷ்மணேந ச ॥ 18॥
வாஹயே ஜ்ஞாதிபி: ⁴ ஸார்த⁴மஹமேவ ஸமாஹித: ।
ததே²தி ராக⁴வ:ஸீதாமாரோப்ய ஶுப⁴லக்ஷணாம் ॥ 19॥
கு³ஹஸ்ய ஹஸ்தாவாலம்ப்³ய ஸ்வயம் சாரோஹத³ச்யுத: ।
ஆயுதா⁴தீ³ந் ஸமாரோப்ய லக்ஷ்மணோऽப்யாருரோஹ ச ॥ 20॥
கு³ஹஸ்தாந் வாஹயாமாஸ ஜ்ஞாதிபி: ⁴ ஸஹித:ஸ்வயம் ।
க³ங்கா³மத்⁴யே க³தாம் க³ங்கா³ம் ப்ரார்த²யாமாஸ ஜாநகீ ॥ 21॥

தே³வி க³ங்கே³ நமஸ்துப்⁴யம் நிவ்ரு’த்தா வநவாஸத: ।
ராமேண ஸஹிதாஹம் த்வாம் லக்ஷ்மணேந ச பூஜயே ॥ 22॥
ஸுராமாந்ஸோபஹாரைஶ்ச நாநாப³லிபி⁴ராத்³ரு’தா ।
இத்யுக்த்வா பரகூலம் தௌ ஶநைருத்தீர்ய ஜக்³மது: ॥ 23॥
கு³ஹோऽபி ராக⁴வம் ப்ராஹ க³மிஷ்யாமி த்வயா ஸஹ ।
அநுஜ்ஞாம் தே³ஹி ராஜேந்த்³ர நோ சேத்ப்ராணாந்ஸ்த்யஜாம்யஹம் ॥ 24॥
ஶ்ருத்வா நைஷாதி³வசநம் ஶ்ரீராமஸ்தமதா²ப்³ரவீத் ।
சதுர்த³ஶ ஸமா:ஸ்தி²த்வா த³ண்ட³கே புநரப்யஹம் ॥ 25॥
ஆயாஸ்யாம்யுதி³தம் ஸத்யம் நாஸத்யம் ராமபா⁴ஷிதம் ।
இத்யுக்த்வாலிங்க்³ய தம் ப⁴க்தம் ஸமாஶ்வாஸ்ய புந: புந: ॥ 26॥
நிவர்தயாமாஸ கு³ஹம் ஸோऽபி க்ரு’ச்ச்²ராத்³யயௌ க்³ரு’ஹம் ॥ 27॥
தத்ர மேத்⁴யம் ம்ரு’க³ம் ஹத்வா பக்த்வா ஹுத்வா ச தே த்ரய: ।
பு⁴க்த்வா வ்ரு’க்ஷதலே ஸுப்த்வா ஸுக²மாஸத தாம் நிஶாம் ॥ 28॥
ததோ ராமஸ்து வைதே³ஹ்யா லக்ஷ்மணேந ஸமந்வித: ।
ப⁴ரத்³வாஜாஶ்ரமபத³ம் க³த்வா ப³ஹிருபஸ்தி²த: ।
தத்ரைகம் வடுகம் த்³ரு’ஷ்ட்வா ராம: ப்ராஹ ச ஹே வடோ ॥ 29॥
ராமோ தா³ஶரதி:²ஸீதாலக்ஷ்மணாப்⁴யாம் ஸமந்வித: ।
ஆஸ்தே ப³ஹிர்வநஸ்யேதி ஹ்யுச்யதாம் முநிஸந்நிதௌ⁴ ॥ 30॥
தச்ச்²ருத்வா ஸஹஸா க³த்வா பாத³யோ: பதிதோ முநே: ।
ஸ்வாமிந் ராம:ஸமாக³த்ய வநாத்³ப³ஹிரவஸ்தி²த: ॥ 31॥
ஸபா⁴ர்ய:ஸாநுஜ:ஶ்ரீமாநாஹ மாம் தே³வஸந்நிப: ⁴ ।
ப⁴ரத்³வாஜாய முநயே ஜ்ஞாபயஸ்வ யதோ²சிதம் ॥ 32॥
தச்ச்²ருத்வா ஸஹஸோத்தா²ய ப⁴ரத்³வாஜோ முநீஶ்வர: ।
க்³ரு’ஹீத்வார்க்⁴யம் ச பாத்³யம் ச ராமஸாமீப்யமாயயௌ ॥ 33॥
த்³ரு’ஷ்ட்வா ராமம் யதா²ந்யாயம் பூஜயித்வா ஸலக்ஷ்மணம் ।
ஆஹ மே பர்ணஶாலாம் போ⁴ ராம ராஜீவலோசந ॥ 34॥
ஆக³ச்ச² பாத³ரஜஸா புநீஹி ரகு⁴நந்த³ந ।
இத்யுக்த்வோடஜமாநீய ஸீதயா ஸஹ ரகா⁴வௌ ॥ 35॥

ப⁴க்த்யா புந: பூஜயித்வா சகாராதித்²யமுத்தமம் ।
அத்³யாஹம் தபஸ: பாரம் க³தோऽஸ்மி தவ ஸங்க³மாத் ॥ 36॥
ஜ்ஞாதம் ராம தவோத³ந்தம் பூ⁴தம் சாகா³மிகம் ச யத் ।
ஜாநாமி த்வாம் பராத்மாநம் மாயயா கார்யமாநுஷம் ॥ 37॥
யத³ர்த²மவதீர்ணோऽஸி ப்ரார்தி²தோ ப்³ரஹ்மணா புரா ।
யத³ர்த²ம் வநவாஸஸ்தே யத்கரிஷ்யஸி வை புர: ॥ 38॥
ஜாநாமி ஜ்ஞாநத்³ரு’ஷ்ட்யாஹம் ஜாதயா த்வது³பாஸநாத் ।
இத: பரம் த்வாம் கிம் வக்ஷ்யே க்ரு’தார்தோ²ऽஹம் ரகூ⁴த்தம ॥ 39॥
யஸ்த்வாம் பஶ்யாமி காகுத்ஸ்த²ம் புருஷம் ப்ரக்ரு’தே: பரம் ।
ராமஸ்தமபி⁴வாத்³யாஹ ஸீதாலக்ஷ்மணஸம்யுத: ॥ 40॥
அநுக்³ராஹ்யாஸ்த்வயா ப்³ரஹ்மந்வயம் க்ஷத்ரியபா³ந்த⁴வா: ।
இதி ஸம்பா⁴ஷ்ய தேऽந்யோந்யமுஷித்வா முநிஸந்நிதௌ⁴ ॥ 41॥
ப்ராதருத்தா²ய யமுநாமுத்தீர்ய முநிவாரகை: ।
க்ரு’தாப்லவேந முநிநா த்³ரு’ஷ்டமார்கே³ண ராக⁴வ: ॥ 42॥
ப்ரயயௌ சித்ரகூடாத்³ரிம் வால்மீகேர்யத்ர சாஶ்ரம: ।
க³த்வா ராமோऽத² வால்மீகேராஶ்ரமம் ரு’ஷிஸங்குலம் ॥ 43॥
நாநாம்ரு’க³த்³விஜாகீர்ணம் நித்யபுஷ்பப²லாகுலம் ।
தத்ர த்³ரு’ஷ்ட்வா ஸமாஸீநம் வால்மீகிம் முநிஸத்தமம் ॥ 44॥
நநாம ஶிரஸா ராமோ லக்ஷ்மணேந ச ஸீதயா ।
த்³ரு’ஷ்ட்வா ராமம் ரமாநாத²ம் வால்மீகிர்லோகஸுந்த³ரம் ॥ 45॥
ஜாநகீலக்ஷ்மணோபேதம் ஜடாமுகுடமண்டி³தம் ।
கந்த³ர்பஸத்³ரு’ஶாகாரம் கமநீயாம்பு³ஜேக்ஷணம் ॥ 46॥
த்³ரு’ஷ்ட்வைவ ஸஹஸோத்தஸ்தௌ² விஸ்மயாநிமிஷேக்ஷண: ।
ஆலிங்க்³ய பரமாநந்த³ம் ராமம் ஹர்ஷாஶ்ருலோசந: ॥ 47॥
பூஜயித்வா ஜக³த்பூஜ்யம் ப⁴க்த்யார்க்⁴யாதி³பி⁴ராத்³ரு’த: ।
ப²லமூலை:ஸ மது⁴ரைர்போ⁴ஜயித்வா ச லாலித: ॥ 48॥
ராக⁴வ: ப்ராஞ்ஜலி: ப்ராஹ வால்மீகிம் விநயாந்வித: ।

பிதுராஜ்ஞாம் புரஸ்க்ரு’த்ய த³ண்ட³காநாக³தா வயம் ॥ 49॥
ப⁴வந்தோ யதி³ ஜாநந்தி கிம் வக்ஷ்யாமோऽத்ர காரணம் ।
யத்ர மே ஸுக²வாஸாய ப⁴வேத்ஸ்தா²நம் வத³ஸ்வ தத் ॥ 50॥
ஸீதயா ஸஹித: காலம் கிஞ்சித்தத்ர நயாம்யஹம் ।
இத்யுக்தோ ராக⁴வேணாஸௌ முநி:ஸஸ்மிதமப்³ரவீத் ॥ 51॥
த்வமேவ ஸர்வலோகாநாம் நிவாஸஸ்தா²நமுத்தமம் ।
தவாபி ஸர்வபூ⁴தாநி நிவாஸஸத³நாநி ஹி ॥ 52॥
ஏவம் ஸாதா⁴ரணம் ஸ்தா²நமுக்தம் தே ரகு⁴நந்த³ந ।
ஸீதயா ஸஹிதஸ்யேதி விஶேஷம் ப்ரு’ச்ச²தஸ்தவ ।
தத்³வக்ஷ்யாமி ரகு⁴ஶ்ரேஷ்ட² யத்தே நியதமந்தி³ரம் ॥ 53॥
ஶாந்தாநாம் ஸமத்³ரு’ஷ்டீநாமத்³வேஷ்ட்ரூ’ணாம் ச ஜந்துஷு ।
த்வாமேவ ப⁴ஜதாம் நித்யம் ஹ்ரு’த³யம் தேऽதி⁴மந்தி³ரம் ॥ 54॥
த⁴ர்மாத⁴ர்மாந் பரித்யஜ்ய த்வாமேவ ப⁴ஜதோऽநிஶம் ।
ஸீதயா ஸஹ தே ராம தஸ்ய ஹ்ரு’த்ஸுக²மந்தி³ரம் ॥ 55॥
த்வந்மந்த்ரஜாபகோ யஸ்து த்வாமேவ ஶரணம் க³த: ।
நிர்த்³வந்த்³வோ நி:ஸ்ப்ரு’ஹஸ்தஸ்ய ஹ்ரு’த³யம் தே ஸுமந்தி³ரம் ॥ 56॥
நிரஹங்காரிண: ஶாந்தா யே ராக³த்³வேஷவர்ஜிதா: ।
ஸமலோஷ்டாஶ்மகநகாஸ்தேஷாம் தே ஹ்ரு’த³யம் க்³ரு’ஹம் ॥ 57॥
த்வயி த³த்தமநோபு³த்³தி⁴ர்ய:ஸந்துஷ்ட:ஸதா³ ப⁴வேத் ।
த்வயி ஸந்த்யக்தகர்மா யஸ்தந்மநஸ்தே ஶுப⁴ம் க்³ரு’ஹம் ॥ 58॥
யோ ந த்³வேஷ்ட்யப்ரியம் ப்ராப்ய ப்ரியம் ப்ராப்ய ந ஹ்ரு’ஷ்யதி ।
ஸர்வம் மாயேதி நிஶ்சித்ய த்வாம் ப⁴ஜேத்தந்மநோ க்³ரு’ஹம் ॥ 59॥
ஷட்³பா⁴வாதி³விகாராந் யோ தே³ஹே பஶ்யதி நாத்மநி ।
க்ஷுத்த்ரு’ட் ஸுக²ம் ப⁴யம் து:³க²ம் ப்ராணபு³த்³த்⁴யோர்நிரீக்ஷதே ॥ 60॥
ஸம்ஸாரத⁴ர்மைர்நிர்முக்தஸ்தஸ்ய தே மாநஸம் க்³ரு’ஹம் ॥ 61॥
பஶ்யந்தி யே ஸர்வகு³ஹாஶயஸ்த²ம்
த்வாம் சித்³க⁴நம் ஸத்யமநந்தமேகம் ।
அலேபகம் ஸர்வக³தம் வரேண்யம்

தேஷாம் ஹ்ரு’த³ப்³ஜே ஸஹ ஸீதயா வஸ ॥ 62॥
நிரந்தராப்⁴யாஸத்³ரு’டீ⁴க்ரு’தாத்மநாம்
த்வத்பாத³ஸேவாபரிநிஷ்டி²தாநாம் ।
த்வந்நாமகீர்த்யா ஹதகல்மஷாணாம்
ஸீதாஸமேதஸ்ய க்³ரு’ஹம் ஹ்ரு’த³ப்³ஜே ॥ 63॥
ராம த்வந்நாமமஹிமா வர்ண்யதே கேந வா கத²ம் ।
யத்ப்ரபா⁴வாத³ஹம் ராம ப்³ரஹ்மர்ஷித்வமவாப்தவாந் ॥ 64॥
அஹம் புரா கிராதேஷு கிராதை:ஸஹ வர்தி⁴த: ।
ஜந்மமாத்ரத்³விஜத்வம் மே ஶூத்³ராசாரரத:ஸதா³ ॥ 65॥
ஶூத்³ராயாம் ப³ஹவ: புத்ரா உத்பந்நா மேऽஜிதாத்மந: ।
ததஶ்சோரைஶ்ச ஸங்க³ம்ய சௌரோऽஹமப⁴வம் புரா ॥ 66॥
த⁴நுர்பா³ணத⁴ரோ நித்யம் ஜீவாநாமந்தகோபம: ।
ஏகதா³முநய:ஸப்த த்³ரு’ஷ்டா மஹதி காநநே ॥ 67॥
ஸாக்ஷாந்மயா ப்ரகாஶந்தோ ஜ்வலநார்கஸமப்ரபா: ⁴ ।
தாநந்வதா⁴வம் லோபே⁴ந தேஷாம் ஸர்வபரிச்ச²தா³ந் ॥ 68॥
க்³ரஹீதுகாமஸ்தத்ராஹம் திஷ்ட² திஷ்டே²தி சாப்³ரவம் ।
த்³ரு’ஷ்ட்வா மாம் முநயோऽப்ரு’ச்ச²ந் கிமாயாஸி த்³விஜாத⁴ம ॥ 69॥
அஹம் தாநப்³ரவம் கிஞ்சிதா³தா³தும் முநிஸத்தமா: ।
புத்ரதா³ராத³ய:ஸந்தி ப³ஹவோ மே பு³பு⁴க்ஷிதா: ॥ 70॥
தேஷாம் ஸம்ரக்ஷணார்தா²ய சராமி கி³ரிகாநநே ।
ததோ மாமூசுரவ்யக்³ரா: ப்ரு’ச்ச² க³த்வா குடும்ப³கம் ॥ 71॥
யோ யோ மயா ப்ரதிதி³நம் க்ரியதே பாபஸஞ்சய: ।
யூயம் தத்³பா⁴கி³ந: கிம் வா நேதி வேதிப்ரு’த²க்ப்ரு’த²க் ॥ 72॥
வயம் ஸ்தா²ஸ்யாமஹே தாவதா³க³மிஷ்யஸி நிஶ்சய: ।
ததே²த்யுக்த்வா க்³ரு’ஹம் க³த்வா முநிபி⁴ர்யது³தீ³ரிதம் ॥ 73॥
அப்ரு’ச்ச²ம் புத்ரதா³ராதீ³ந்ஸ்தைருக்தோऽஹம் ரகூ⁴த்தம ।
பாபம் தவைவ தத்ஸர்வம் வயம் து ப²லபா⁴கி³ந: ॥ 74॥
தச்ச்²ருத்வா ஜாதநிர்வேதோ³ விசார்ய புநராக³மம் ।

முநயோ யத்ர திஷ்ட²ந்தி கருணாபூர்ணமாநஸா: ॥ 75॥
முநீநாம் த³ர்ஶநாதே³வ ஶுத்³தா⁴ந்த:கரணோऽப⁴வம் ।
த⁴நுராதீ³ந் பரித்யஜ்ய த³ண்ட³வத்பதிதோऽஸ்ம்யஹம் ॥ 76॥
ரக்ஷத்⁴வம் மாம் முநிஶ்ரேஷ்டா² க³ச்ச²ந்தம் நிரயார்ணவம் ।
இத்யக்³ரே பதிதம் த்³ரு’ஷ்ட்வா மாமூசுர்முநிஸத்தமா: ॥ 77॥
உத்திஷ்டோ²த்திஷ்ட² ப⁴த்³ரம் தே ஸப²ல:ஸத்ஸமாக³ம: ।
உபதே³க்ஷ்யாமஹே துப்⁴யம் கிஞ்சித்தேநைவ மோக்ஷ்யஸே ॥ 78॥
பரஸ்பரம் ஸமாலோச்ய து³ர்வ்ரு’த்தோயம் த்³விஜாத⁴ம: ।
உபேக்ஷ்ய ஏவ ஸத்³வ்ரு’த்தைஸ்ததா²பி ஶரணம் க³த: ।
ரக்ஷணீய: ப்ரயத்நேந மோக்ஷமார்கோ³பதே³ஶத: ॥ 79॥
இத்யுக்த்வா ராம தே நாம வ்யத்யஸ்தாக்ஷரபூர்வகம் ।
ஏகாக்³ரமநஸாத்ரைவ மரேதி ஜப ஸர்வதா³ ॥ 80॥
ஆக³ச்சா²ம: புநர்யாவத்தாவது³க்தம் ஸதா³ ஜப ।
இத்யுக்த்வா ப்ரயயு:ஸர்வே முநயோ தி³வ்யத³ர்ஶநா: ॥ 81॥
அஹம் யதோ²பதி³ஷ்டம் தைஸ்ததா²கரவமஞ்ஜஸா ।
ஜபந்நேகாக்³ரமநஸா பா³ஹ்யம் விஸ்ம்ரு’தவாநஹம் ॥ 82॥
ஏவம் ப³ஹுதிதே² காலே க³தே நிஶ்சலரூபிண: ।
ஸர்வஸங்க³விஹீநஸ்ய வல்மீகோऽபூ⁴ந்மமோபரி ॥ 83॥
ததோ யுக³ஸஹஸ்ராந்தே ரு’ஷய: புநராக³மந் ।
மாமூசுர்நிஷ்க்ரமஸ்வேதி தச்ச்²ருத்வா தூர்ணமுத்தி²த: ॥ 84॥
வல்மீகாந்நிர்க³தஶ்சாஹம் நீஹாராதி³வ பா⁴ஸ்கர: ।
மாமப்யாஹுர்முநிக³ணா வால்மீகிஸ்த்வம் முநீஶ்வர ॥ 85॥
வல்மீகாத்ஸம்ப⁴வோ யஸ்மாத்³ த்³விதீயம் ஜந்ம தேऽப⁴வத் ।
இத்யுக்த்வா தே யயுர்தி³வ்யக³திம் ரகு⁴குலோத்தம ॥ 86॥
அஹம் தே ராம நாம்நஶ்ச ப்ரபா⁴வாதீ³த்³ரு’ஶோऽப⁴வம் ।
அத்³ய ஸாக்ஷாத்ப்ரபஶ்யாமி ஸஸீதம் லக்ஷ்மணேந ச ॥ 87॥
ராமம் ராஜீவபத்ராக்ஷம் த்வாம் முக்தோ நாத்ர ஸம்ஶய: ।
ஆக³ச்ச² ராம ப⁴த்³ரம் தே ஸ்த²லம் வை த³ர்ஶயாம்யஹம் ॥ 88॥

ஏவமுக்த்வா முநி:ஶ்ரீமாந்ல்லக்ஷ்மணேந ஸமந்வித: ।
ஶிஷ்யை: பரிவ்ரு’தோ க³த்வா மத்⁴யே பர்வதக³ங்க³யோ: ॥ 89॥
தத்ர ஶாலாம் ஸுவிஸ்தீர்ணாம் காரயாமாஸ வாஸபூ: ⁴ ।
ப்ராக்பஶ்சிமம் த³க்ஷிணோத³க் ஶோப⁴நம் மந்தி³ரத்³வயம் ॥ 90॥
ஜாநக்யா ஸஹிதோ ராமோ லக்ஷ்மணேந ஸமந்வித: ।
தத்ர தே தே³வஸத்³ரு’ஶா ஹ்யவஸந் ப⁴வநோத்தமே ॥ 91॥
வால்மீகிநா தத்ர ஸுபூஜிதோऽயம்
ராம:ஸஸீத:ஸஹ லக்ஷ்மணேந ।
தே³வைர்முநீத்³ரை:ஸஹிதோ முதா³ஸ்தே
ஸ்வர்கே³ யதா² தே³வபதி:ஸஶச்யா ॥ 92॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ஷஷ்ட:²ஸர்க:³ ॥ 6॥

॥ ஸப்தம:ஸர்க:³ ॥
ஸுமந்த்ரோऽபி ததா³யோத்⁴யாம் தி³நாந்தே ப்ரவிவேஶ ஹ ।
வஸ்த்ரேண முக²மாச்சா²த்³ய பா³ஷ்பாகுலிதலோசந: ॥ 1॥
ப³ஹிரேவ ரத²ம் ஸ்தா²ப்ய ராஜாநம் த்³ரஷ்டுமாயயௌ ।
ஜயஶப்³தே³ந ராஜாநம் ஸ்துத்வா தம் ப்ரணநாம ஹ ॥ 2॥
ததோ ராஜா நமந்தம் தம் ஸுமந்த்ரம் விஹ்வலோऽப்³ரவீத் ।
ஸுமந்த்ர ராம:குத்ராஸ்தே ஸீதயா லக்ஷ்மணேந ச ॥ 3॥
குத்ர த்யக்தஸ்த்வயா ராம: கிம் மாம் பாபிநமப்³ரவீத் ।
ஸீதா வா லக்ஷ்மணோ வாபி நிர்த³யம் மாம் கிமப்³ரவீத் ॥ 4॥
ஹா ராம ஹா கு³ணநிதே⁴ ஹா ஸீதே ப்ரியவாதி³நி ।
து:³கா²ர்ணவே நிமக்³நம் மாம் ம்ரியமாணம் ந பஶ்யஸி ॥ 5॥
விலப்யைவம் சிரம் ராஜா நிமக்³நோ து:³க²ஸாக³ரே ।
ஏவம் மந்த்ரீ ருத³ந்தம் தம் ப்ராஞ்ஜலிர்வாக்யமப்³ரவீத் ॥ 6॥

ராம:ஸீதா ச ஸௌமித்ரிர்மயா நீதா ரதே²ந தே ।
ஶ‍்ரு’ங்க³வேரபுராப்⁴யாஶே க³ங்கா³கூலே வ்யவஸ்தி²தா: ॥ 7॥
கு³ஹேந கிஞ்சிதா³நீதம் ப²லமூலாதி³கம் ச யத் ।
ஸ்ப்ரு’ஷ்ட்வா ஹஸ்தேந ஸம்ப்ரீத்யா நாக்³ரஹீத்³விஸஸர்ஜ தத் ॥ 8॥
வடக்ஷீரம் ஸமாநாய்ய கு³ஹேந ரகு⁴நந்த³ந: ।
ஜடாமுகுடமாப³த்³த்⁴ய மாமாஹ ந்ரு’பதே ஸ்வயம் ॥ 9॥
ஸுமந்த்ர ப்³ரூஹி ராஜாநம் ஶோகஸ்தேऽஸ்து ந மத்க்ரு’தே ।
ஸாகேதாத³தி⁴கம் ஸௌக்²யம் விபிநே நோ ப⁴விஷ்யதி ॥ 10॥
மாதுர்மே வந்த³நம் ப்³ரூஹி ஶோகம் த்யஜது மத்க்ரு’தே ।
ஆஶ்வாஸயது ராஜாநம் வ்ரு’த்³த⁴ம் ஶோகபரிப்லுதம் ॥ 11॥
ஸீதா சாஶ்ருபரீதாக்ஷீ மாமாஹ ந்ரு’பஸத்தம ।
து:³க²க³த்³க³த³யா வாசா ராமம் கிஞ்சித³வேக்ஷதீ ॥ 12॥
ஸாஷ்டாங்க³ம் ப்ரணிபாதம் மே ப்³ரூஹி ஶ்வஶ்ர்வோ: பதா³ம்பு³ஜே ।
இதி ப்ரருத³தீ ஸீதா க³தா கிஞ்சித³வாங்முகீ² ॥ 13॥
ததஸ்தேऽஶ்ருபரீதாக்ஷா நாவமாருருஹுஸ்ததா³ ।
யாவத்³க³ங்கா³ம் ஸமுத்தீர்ய க³தாஸ்தாவத³ஹம் ஸ்தி²த: ॥ 14॥
ததோ து:³கே²ந மஹதா புநரேவாஹமாக³த: ।
ததோ ருத³ந்தீ கௌஸல்யா ராஜாநமித³மப்³ரவீத் ॥ 15॥
கைகேய்யை ப்ரியபா⁴ர்யாயை ப்ரஸந்நோ த³த்தவாந் வரம் ।
த்வம் ராஜ்யம் தே³ஹி தஸ்யைவ மத்புத்ர: கிம் விவாஸித: ॥ 16॥
க்ரு’த்வா த்வமேவ தத்ஸர்வமிதா³நீம் கிம் நு ரோதி³ஷி ।
கௌஸல்யாவசநம் ஶ்ருத்வா க்ஷதே ஸ்ப்ரு’ஷ்ட இவாக்³நிநா ॥ 17॥
புந: ஶோகாஶ்ருபூர்ணாக்ஷ: கௌஸல்யாமித³மப்³ரவீத் ।
து:³கே²ந ம்ரியமாணம் மாம் கிம் புநர்து:³க²யஸ்யலம் ॥ 18॥
இதா³நீமேவ மே ப்ராணா உத்க்ரமிஷ்யந்தி நிஶ்சய: ।
ஶப்தோऽஹம் பா³ல்யபா⁴வேந கேநசிந்முநிநா புரா ॥ 19॥
புராஹம் யௌவநே த்³ரு’ப்தஶ்சாபபா³ணத⁴ரோ நிஶி ।
அசரம் ம்ரு’க³யாஸக்தோ நத்³யாஸ்தீரே மஹாவநே ॥ 20॥

தத்ரார்த⁴ராத்ரஸமயே முநி: கஶ்சித்த்ரு’ஷார்தி³த: ।
பிபாஸார்தி³தயோ: பித்ரோர்ஜலமாநேதுமுத்³யத: ।
அபூரயஜ்ஜலே கும்ப⁴ம் ததா³ ஶப்³தோ³ऽப⁴வந்மஹாந் ॥ 21॥
க³ஜ: பிப³தி பாநீயமிதி மத்வா மஹாநிஶி ।
பா³ணம் த⁴நுஷி ஸந்தா⁴ய ஶப்³த³வேதி⁴நமக்ஷிபம் ॥ 22॥
ஹா ஹதோऽஸ்மீதி தத்ராபூ⁴ச்ச²ப்³தோ³ மாநுஷஸூசக: ।
கஸ்யாபி ந க்ரு’தோ தோ³ஷோ மயா கேந ஹதோ விதே⁴ ॥ 23॥
ப்ரதீக்ஷதே மாம் மாதா ச பிதா ச ஜலகாங்க்ஷயா ।
தச்ச்²ருத்வா ப⁴யஸந்த்ரஸ்தஸ்ததோऽஹம் பௌருஷம் வச: ॥ 24॥
ஶநைர்க³த்வாத² தத்பார்ஶ்வம் ஸ்வாமிந் த³ஶரதோ²ऽஸ்ம்யஹம் ।
அஜாநதா மயா வித்³த⁴ஸ்த்ராதுமர்ஹஸி மாம் முநே ॥ 25॥
இத்யுக்த்வா பாத³யோஸ்தஸ்ய பதிதோ க³த்³க³தா³க்ஷர: ।
ததா³ மாமாஹ ஸ முநிர்மா பை⁴ஷீர்ந்ரு’பஸத்தம ॥ 26॥
ப்³ரஹ்மஹத்யா ஸ்ப்ரு’ஶேந்ந த்வாம் வைஶ்யோऽஹம் தபஸி ஸ்தி²த: ।
பிதரௌ மாம் ப்ரதீக்ஷேதே க்ஷுத்த்ரு’ட்³ப்⁴யாம் பரிபீடி³தௌ ॥ 27॥
தயோஸ்த்வமுத³கம் தே³ஹி ஶீக்⁴ரமேவாவிசாரயந் ।
ந சேத்த்வாம் ப⁴ஸ்மஸாத்குர்யாத்பிதா மே யதி³குப்யதி ॥ 28॥
ஜலம் த³த்வா து தௌ நத்வா க்ரு’தம் ஸர்வம் நிவேத³ய ।
ஶல்யமுத்³த⁴ர மே தே³ஹாத்ப்ராணாந்ஸ்த்யக்ஷ்யாமி பீடி³த: ॥ 29॥
இத்யுக்தோ முநிநா ஶீக்⁴ரம் பா³ணமுத்பாட்ய தே³ஹத: ।
ஸஜலம் கலஶம் த்⁴ரு’த்வா க³தோऽஹம் யத்ர த³ம்பதீ ॥ 30॥
அதிவ்ரு’த்³தா⁴வந்த⁴த்³ரு’ஶௌ க்ஷுத்பிபாஸார்தி³தௌ நிஶி ।
நாயாதி ஸலிலம் க்³ரு’ஹ்ய புத்ர: கிம் வாத்ர காரணம் ॥ 31॥
அநந்யக³திகௌ வ்ரு’த்³தௌ⁴ ஶோச்யௌ த்ரு’ட்பரிபீடி³தௌ ।
ஆவாமுபேக்ஷதே கிம் வா ப⁴க்திமாநாவயோ:ஸுத: ॥ 32॥
இதி சிந்தாவ்யாகுலௌ தௌ மத்பாத³ந்யாஸஜம் த்⁴வநிம் ।
ஶ்ருத்வா ப்ராஹ பிதா புத்ர கிம் விலம்ப:³ க்ரு’தஸ்த்வயா ॥ 33॥

தே³ஹ்யாவயோ:ஸுபாநீயம் பிப³ த்வமபி புத்ரக ।
இத்யேவம் லபதோர்பீ⁴த்யா ஸகாஶமக³மம் ஶநை: ॥ 34॥
பாத³யோ: ப்ரணிபத்யாஹமப்³ரவம் விநயாந்வித: ।
நாஹம் புத்ரஸ்த்வயோத்⁴யாயா ராஜா த³ஶரதோ²ऽஸ்ம்யஹம் ॥ 35॥
பாபோऽஹம் ம்ரு’க³யாஸக்தோ ராத்ரௌ ம்ரு’க³விஹிம்ஸக: ।
ஜலாவதாராத்³தூ³ரேऽஹம் ஸ்தி²த்வா ஜலக³தம் த்⁴வநிம் ॥ 36॥
ஶ்ருத்வாஹம் ஶப்³த³வேதி⁴த்வாதே³கம் பா³ணமதா²த்யஜம் ।
ஹதோऽஸ்மீதி த்⁴வநிம் ஶ்ருத்வா ப⁴யாத்தத்ராஹமாக³த: ॥ 37॥
ஜடாம் விகீர்ய பதிதம் த்³ரு’ஷ்ட்வாஹம் முநிதா³ரகம் ।
பீ⁴தோ க்³ரு’ஹீத்வா தத்பாதௌ³ ரக்ஷ ரக்ஷேதி சாப்³ரவம் ॥ 38॥
மா பை⁴ஷீரிதி மாம் ப்ராஹ ப்³ரஹ்மஹத்யாப⁴யம் ந தே ।
மத்பித்ரோ:ஸலிலம் த³த்த்வா நத்வா ப்ரார்த²ய ஜீவிதம் ॥ 39॥
இத்யுக்தோ முநிநா தேந ஹ்யாக³தோ முநிஹிம்ஸக: ।
ரக்ஷேதாம் மாம் த³யாயுக்தௌ யுவாம் ஹி ஶரணாக³தம் ॥ 40॥
இதி ஶ்ருத்வா து து:³கா²ர்தௌ விலப்ய ப³ஹு ஶோச்ய தம் ।
பதிதோ நௌ ஸுதோ யத்ர நய தத்ராவிலம்ப³யந் ॥ 41॥
ததோ நீதௌ ஸுதோ யத்ர மயா தௌ வ்ரு’த்³த⁴த³ம்பதீ ।
ஸ்ப்ரு’ஷ்ட்வா ஸுதம் தௌ ஹஸ்தாப்⁴யாம் ப³ஹுஶோऽத² விலேபது: ॥ 42॥
ஹாஹேதி க்ரந்த³மாநௌ தௌ புத்ர புத்ரேத்யவோசதாம் ।
ஜலம் தே³ஹீதி புத்ரேதி கிமர்த²ம் ந த³தா³ஸ்யலம் ॥ 43॥
ததோ மாமூசது: ஶீக்⁴ரம் சிதிம் ரசய பூ⁴பதே ।
மயா ததை³வ ரசிதா சிதிஸ்தத்ர நிவேஶிதா: ।
த்ரயஸ்தத்ராக்³நிருத்ஸ்ரு’ஷ்டோ த³க்³தா⁴ஸ்தே த்ரிதி³வம் யயு: ॥ 44॥
தத்ர வ்ரு’த்³த: ⁴ பிதா ப்ராஹ த்வமப்யேவம் ப⁴விஷ்யஸி ।
புத்ரஶோகேந மரணம் ப்ராப்ஸ்யஸே வசநாந்மம ॥ 45॥
ஸ இதா³நீம் மம ப்ராப்த: ஶாபகாலோऽநிவாரித: ।
இத்யுக்த்வா விலலாபாத² ராஜா ஶோகஸமாகுல: ॥ 46॥
ஹா ராம புத்ர ஹா ஸீதே ஹா லக்ஷ்மண கு³ணாகர ।

த்வத்³வியோகா³த³ஹம் ப்ராப்தோ ம்ரு’த்யும் கைகேயிஸம்ப⁴வம் ॥ 47॥
வத³ந்நேவம் த³ஶரத:² ப்ராணாந்ஸ்த்யக்த்வா தி³வம் க³த: ।
கௌஸல்யா ச ஸுமித்ரா ச ததா²ந்யா ராஜயோஷித: ॥ 48॥
சுக்ருஶுஶ்ச விலேபுஶ்ச உரஸ்தாட³நபூர்வகம் ।
வஸிஷ்ட:² ப்ரயயௌ தத்ர ப்ராதர்மந்த்ரிபி⁴ராவ்ரு’த: ॥ 49॥
தைலத்³ரோண்யாம் த³ஶரத²ம் க்ஷிப்த்வா தூ³தாநதா²ப்³ரவீத் ।
க³ச்ச²த த்வரிதம் ஸாஶ்வா யுதா⁴ஜிந்நக³ரம் ப்ரதி ॥ 50॥
தத்ராஸ்தே ப⁴ரத:ஶ்ரீமாஞ்ச²த்ருக்⁴நஸஹித: ப்ரபு:⁴ ।
உச்யதாம் ப⁴ரத: ஶீக்⁴ரமாக³ச்சே²தி மமாஜ்ஞயா ॥ 51॥
அயோத்⁴யாம் ப்ரதி ராஜாநம் கைகேயீம் சாபி பஶ்யது ।
இத்யுக்தாஸ்த்வரிதம் தூ³தா க³த்வா ப⁴ரதமாதுலம் ॥ 52॥
யுதா⁴ஜிதம் ப்ரணம்யோசுர்ப⁴ரதம் ஸாநுஜம் ப்ரதி ।
வஸிஷ்ட²ஸ்த்வப்³ரவீத்³ராஜந் ப⁴ரத:ஸாநுஜ: ப்ரபு: ⁴ ॥ 53॥
ஶீக்⁴ரமாக³ச்ச²து புரீமயோத்⁴யாமவிசாரயந் ।
இத்யாஜ்ஞப்தோऽத² ப⁴ரதஸ்த்வரிதம் ப⁴யவிஹ்வல: ॥ 54॥
ஆயயௌ கு³ருணாதி³ஷ்ட:ஸஹ தூ³தைஸ்து ஸாநுஜ: ।
ராஜ்ஞோ வா ராக⁴வஸ்யாபி து:³க²ம் கிஞ்சிது³பஸ்தி²தம் ॥ 55॥
இதி சிந்தாபரோ மார்கே³ சிந்தயந்நக³ரம் யயௌ ।
நக³ரம் ப்⁴ரஷ்டலக்ஷ்மீகம் ஜநஸம்பா³த⁴வர்ஜிதம் ॥ 56॥
உத்ஸவைஶ்ச பரித்யக்தம் த்³ரு’ஷ்ட்வா சிந்தாபரோऽப⁴வத் ।
ப்ரவிஶ்ய ராஜப⁴வநம் ராஜலக்ஷ்மீவிவர்ஜிதம் ॥ 57॥
அபஶ்யத்கைகேயீம் தத்ர ஏகாமேவாஸநே ஸ்தி²தாம் ।
நநாம ஶிரஸா பாதௌ³ மாதுர்ப⁴க்திஸமந்வித: ॥ 58॥
ஆக³தம் ப⁴ரதம் த்³ரு’ஷ்ட்வா கைகேயீ ப்ரேமஸம்ப்⁴ரமாத் ।
உத்தா²யாலிங்க்³ய ரப⁴ஸா ஸ்வாங்கமாரோப்ய ஸம்ஸ்தி²தா ॥ 59॥
மூர்த்⁴ந்யவக்⁴ராய பப்ரச்ச²குஶலம் ஸ்வகுலஸ்ய ஸா ।
பிதா மே குஶலோ ப்⁴ராதா மாதா ச ஶுப⁴லக்ஷணா ॥ 60॥

தி³ஷ்ட்யா த்வமத்³ய குஶலீ மயா த்³ரு’ஷ்டோऽஸி புத்ரக ।
இதி ப்ரு’ஷ்ட:ஸ ப⁴ரதோ மாத்ரா சிந்தாகுலேந்த்³ரிய: ॥ 61॥
தூ³யமாநேந மநஸா மாதரம் ஸமப்ரு’ச்ச²த ।
மாத: பிதா மே குத்ராஸ்தே ஏகா த்வமிஹ ஸம்ஸ்தி²தா ॥ 62॥
த்வயா விநா ந மே தாத: கதா³சித்³ரஹஸி ஸ்தி²த: ।
இதா³நீம் த்³ரு’ஶ்யதே நைவ குத்ர திஷ்ட²தி மே வத³ ॥ 63॥
அத்³ரு’ஷ்ட்வா பிதரம் மேऽத்³ய ப⁴யம் து:³க²ம் ச ஜாயதே ।
அதா²ஹ கைகேயீ புத்ர கிம் து:³கே²ந தவாநக⁴ ॥ 64॥
யா க³திர்த⁴ர்மஶீலாநாமஶ்வமேதா⁴தி³யாஜிநாம் ।
தாம் க³திம் க³தவாநத்³ய பிதா தே பித்ரு’வத்ஸல ॥ 65॥
தச்ச்²ருத்வா நிபபாதோர்வ்யாம் ப⁴ரத: ஶோகவிஹ்வல: ।
ஹா தாத க்வ க³தோऽஸி த்வம் த்யக்த்வா மாம் வ்ரு’ஜிநார்ணவே ॥ 66॥
அஸமர்ப்யைவ ராமாய ராஜ்ஞே மாம் க்வ க³தோऽஸி போ: ⁴ ।
இதி விலபிதம் புத்ரம் பதிதம் முக்தமூர்த⁴ஜம் ॥ 67॥
உத்தா²ப்யாம்ரு’ஜ்ய நயநே கைகேயீ புத்ரமப்³ரவீத் ।
ஸமாஶ்வஸிஹி ப⁴த்³ரம் தே ஸர்வம் ஸம்பாதி³தம் மயா ॥ 68॥
தாமாஹ ப⁴ரதஸ்தாதோ ம்ரியமாண: கிமப்³ரவீத் ।
தமாஹ கைகேயீ தே³வீ ப⁴ரதம் ப⁴யவர்ஜிதா ॥ 69॥
ஹா ராம ராம ஸீதேதி லக்ஷ்மணேதி புந: புந: ।
விலபந்நேவ ஸுசிரம் தே³ஹம் த்யக்த்வா தி³வம் யயௌ ॥ 70॥
தாமாஹ ப⁴ரதோ ஹேऽம்ப³ ராம:ஸந்நிஹிதோ ந கிம் ।
ததா³நீம் லக்ஷ்மணோ வாபி ஸீதா வா குத்ர தே க³தா: ॥ 71॥
ராமஸ்ய யௌவராஜ்யார்த²ம் பித்ரா தே ஸம்ப்⁴ரம: க்ரு’த: ।
தவ ராஜ்யப்ரதா³நாய ததா³ஹம் விக்⁴நமாசரம் ॥ 72॥
ராஜ்ஞா த³த்தம் ஹி மே பூர்வம் வரதே³ந வரத்³வயம் ।
யாசிதம் ததி³தா³நீம் மே தயோரேகேந தேऽகி²லம் ॥ 73॥
ராஜ்யம் ராமஸ்ய சைகேந வநவாஸோ முநிவ்ரதம் ।
தத:ஸத்யபரோ ராஜா ராஜ்யம் த³த்த்வா தவைவ ஹி ॥ 74॥

ராமம் ஸம்ப்ரேஷயாமாஸ வநமேவ பிதா தவ ।
ஸீதாப்யநுக³தா ராமம் பாதிவ்ரத்யமுபாஶ்ரிதா ॥ 75॥
ஸௌப்⁴ராத்ரம் த³ர்ஶயந் ராமமநுயாதோऽபி லக்ஷ்மண: ।
வநம் க³தேஷு ஸர்வேஷு ராஜா தாநேவ சிந்தயந் ॥ 76॥
ப்ரலபந் ராமராமேதி மமார ந்ரு’பஸத்தம: ।
இதி மாதுர்வச: ஶ்ருத்வா வஜ்ராஹத இவ த்³ரும: ॥ 77॥
பபாத பூ⁴மௌ நி:ஸம்ஜ்ஞஸ்தம் த்³ரு’ஷ்ட்வா து:³கி²தா ததா³ ।
கைகேயீ புநரப்யாஹ வத்ஸ ஶோகேந கிம் தவ ॥ 78॥
ராஜ்யே மஹதி ஸம்ப்ராப்தே து:³க²ஸ்யாவஸர:குத: ।
இதி ப்³ருவந்தீமாலோக்ய மாதரம் ப்ரத³ஹந்நிவ ॥ 79॥
அஸம்பா⁴ஷ்யாஸி பாபே மே கோ⁴ரே த்வம் ப⁴ர்த்ரு’கா⁴திநீ ।
பாபே த்வத்³க³ர்ப⁴ஜாதோऽஹம் பாபவாநஸ்மி ஸாம்ப்ரதம் ।
அஹமக்³நிம் ப்ரவேக்ஷ்யாமி விஷம் வா ப⁴க்ஷயாம்யஹம் ॥ 80॥
க²ட்³கே³ந வாத² சாத்மாநம் ஹத்வா யாமி யமக்ஷயம் ।
ப⁴ர்த்ரு’கா⁴திநி து³ஷ்டே த்வம் கும்பீ⁴பாகம் க³மிஷ்யஸி ॥ 81॥
இதி நிர்ப⁴ர்த்ஸ்ய கைகேயீம் கௌஸல்யாப⁴வநம் யயௌ ।
ஸாபி தம் ப⁴ரதம் த்³ரு’ஷ்ட்வா முக்தகண்டா² ருரோத³ஹ ॥ 82॥
பாத³யோ: பதிதஸ்தஸ்யா ப⁴ரதோऽபி ததா³ऽருத³த் ।
ஆலிங்க்³ய ப⁴ரதம் ஸாத்⁴வீ ராமமாதா யஶஸ்விநீ ।
க்ரு’ஶாऽதிதீ³நவத³நா ஸாஶ்ருநேத்ரேத³மப்³ரவீத் ॥ 83॥
புத்ர த்வயி க³தே தூ³ரமேவம் ஸர்வமபூ⁴தி³த³ம் ।
உக்தம் மாத்ரா ஶ்ருதம் ஸர்வம் த்வயா தே மாத்ரு’சேஷ்டிதம் ॥ 84॥
புத்ர:ஸபா⁴ர்யோ வநமேவ யாத:
ஸலக்ஷ்மணோ மே ரகு⁴ராமசந்த்³ர: ।
சீராம்ப³ரோ ப³த்³த⁴ஜடாகலாப:
ஸந்த்யஜ்ய மாம் து:³க²ஸமுத்³ரமக்³நாம் ॥ 85॥
ஹா ராம ஹா மே ரகு⁴வம்ஶநாத²

ஜாதோऽஸி மே த்வம் பரத: பராத்மா ।
ததா²பி து:³க²ம் ந ஜஹாதி மாம் வை
விதி⁴ர்ப³லீயாநிதி மே மநீஷா ॥ 86॥
ஸ ஏவம் ப⁴ரதோ வீக்ஷ்ய விலபந்தீம் ப்⁴ரு’ஶம் ஶுசா ।
பாதௌ³ க்³ரு’ஹீத்வா ப்ராஹேத³ம் ஶ‍்ரு’ணு மாதர்வசோ மம ॥ 87॥
கைகேய்யா யத்க்ரு’தம் கர்ம ராமராஜ்யாபி⁴ஷேசநே ।
அந்யத்³வா யதி³ ஜாநாமி ஸா மயா நோதி³தா யதி³ ॥ 88॥
பாபம் மேऽஸ்து ததா³ மாதர்ப்³ரஹ்மஹத்யாஶதோத்³ப⁴வம் ।
ஹத்வா வஸிஷ்ட²ம் க²ட்³கே³ந அருந்த⁴த்யா ஸமந்விதம் ॥ 89॥
பூ⁴யாத்தத்பாபமகி²லம் மம ஜாநாமி யத்³யஹம் ।
இத்யேவம் ஶபத²ம் க்ரு’த்வா ருரோத³ ப⁴ரதஸ்ததா³ ॥ 90॥
கௌஸல்யா தமதா²லிங்க்³ய புத்ர ஜாநாமி மா ஶுச: ।
ஏதஸ்மிந்நந்தரே ஶ்ருத்வா ப⁴ரதஸ்ய ஸமாக³மம் ॥ 91॥
வஸிஷ்டோ² மந்த்ரிபி:⁴ ஸார்த⁴ம் ப்ரயயௌ ராஜமந்தி³ரம் ।
ருத³ந்தம் ப⁴ரதம் த்³ரு’ஷ்ட்வா வஸிஷ்ட:² ப்ராஹ ஸாத³ரம் ॥ 92॥
வ்ரு’த்³தோ⁴ ராஜா த³ஶரதோ² ஜ்ஞாநீ ஸத்யபராக்ரம: ।
பு⁴க்த்வா மர்த்யஸுக²ம் ஸர்வமிஷ்ட்வா விபுலத³க்ஷிணை: ॥ 93॥
அஶ்வமேதா⁴தி³பி⁴ர்யஜ்ஞைர்லப்³த்⁴வா ராமம் ஸுதம் ஹரிம் ।
அந்தே ஜகா³ம த்ரிதி³வம் தே³வேந்த்³ரார்த்³தா⁴ஸநம் ப்ரபு: ⁴ ॥ 94॥
தம் ஶோசஸி வ்ரு’தை²வ த்வமஶோச்யம் மோக்ஷபா⁴ஜநம் ।
ஆத்மா நித்யோऽவ்யய: ஶுத்³தோ⁴ ஜந்மநாஶாதி³வர்ஜித: ॥ 95॥
ஶரீரம் ஜட³மத்யர்த²மபவித்ரம் விநஶ்வரம் ।
விசார்யமாணே ஶோகஸ்ய நாவகாஶ: கத²ஞ்சந ॥ 96॥
பிதா வா தநயோ வாபி யதி³ ம்ரு’த்யுவஶம் க³த: ।
மூடா⁴ஸ்தமநுஶோசந்தி ஸ்வாத்மதாட³நபூர்வகம் ॥ 97॥
நி:ஸாரே க²லு ஸம்ஸாரே வியோகோ³ ஜ்ஞாநிநாம் யதா³ ।
ப⁴வேத்³வைராக்³யஹேது:ஸ ஶாந்திஸௌக்²யம் தநோதி ச ॥ 98॥
ஜந்மவாந் யதி³ லோகேऽஸ்மிந்ஸ்தர்ஹி தம் ம்ரு’த்யுரந்வகா³த் ।

தஸ்மாத³பரிஹார்யோऽயம் ம்ரு’த்யுர்ஜந்மவதாம் ஸதா³ ॥ 99॥
ஸ்வகர்மவஶத:ஸர்வஜந்தூநாம் ப்ரப⁴வாப்யயௌ ।
விஜாநந்நப்யவித்³வாந் ய: கத²ம் ஶோசதி பா³ந்த⁴வாந் ॥ 100॥
ப்³ரஹ்மாண்ட³கோடயோ நஷ்டா:ஸ்ரு’ஷ்டயோ ப³ஹுஶோ க³தா: ।
ஶுஷ்யந்தி ஸாக³ரா:ஸர்வே கைவாஸ்தா²க்ஷணஜீவிதே ॥ 101॥
சலபத்ராந்தலக்³நாம்பு³பி³ந்து³வத்க்ஷணப⁴ங்கு³ரம் ।
ஆயுஸ்த்யஜத்யவேலாயாம் கஸ்தத்ர ப்ரத்யயஸ்தவ ॥ 102॥
தே³ஹீ ப்ராக்தநதே³ஹோத்த²கர்மணா தே³ஹவாந் புந: ।
தத்³தே³ஹோத்தே²ந ச புநரேவம் தே³ஹ:ஸதா³த்மந: ॥ 103॥
யதா² த்யஜதி வை ஜீர்ணம் வாஸோ க்³ரு’ஹ்ணாதி நூதநம் ।
ததா² ஜீர்ணம் பரித்யஜ்ய தே³ஹீ தே³ஹம் புநர்நவம் ॥ 104॥
ப⁴ஜத்யேவ ஸதா³ தத்ர ஶோகஸ்யாவஸர:குத: ।
ஆத்மா ந ம்ரியதே ஜாது ஜாயதே ந ச வர்த⁴தே ॥ 105॥
ஷட்³பா⁴வரஹிதோऽநந்த: ஸத்யப்ரஜ்ஞாநவிக்³ரஹ: ।
ஆநந்த³ரூபோ பு³த்³த்⁴யாதி³ஸாக்ஷீ லயவிவர்ஜித: ॥ 106॥
ஏக ஏவ பரோ ஹ்யாத்மா ஹ்யத்³விதீய:ஸம:ஸ்தி²த: ।
இத்யாத்மாநம் த்³ரு’ட⁴ம் ஜ்ஞாத்வா த்யக்த்வா ஶோகம் குரு க்ரியாம் ॥ 107॥
தைலத்³ரோண்யா: பிதுர்தே³ஹமுத்³த்⁴ரு’த்ய ஸசிவை:ஸஹ ।
க்ரு’த்யம் குரு யதா²ந்யாயமஸ்மாபி: ⁴ குலநந்த³ந ॥ 108॥
இதி ஸம்போ³தி⁴த:ஸாக்ஷாத்³கு³ருணா ப⁴ரதஸ்ததா³ ।
விஸ்ரு’ஜ்யாஜ்ஞாநஜம் ஶோகம் சக்ரே ஸவிதி⁴வத்க்ரியாம் ॥ 109॥
கு³ருணோக்தப்ரகாரேண ஆஹிதாக்³நேர்யதா²விதி⁴ ।
ஸம்ஸ்க்ரு’த்ய ஸ பிதுர்தே³ஹம் விதி⁴த்³ரு’ஷ்டேந கர்மணா ॥ 110॥
ஏகாத³ஶேऽஹநி ப்ராப்தே ப்³ராஹ்மணாந் வேத³பாரகா³ந் ।
போ⁴ஜயாமாஸ விதி⁴வச்ச²தஶோऽத²ஸஹஸ்ரஶ: ॥ 111॥
உத்³தி³ஶ்ய பிதரம் தத்ர ப்³ராஹ்மணேப்⁴யோ த⁴நம் ப³ஹு ।
த³தௌ³ க³வாம் ஸஹஸ்ராணி க்³ராமாந் ரத்நாம்ப³ராணி ச ॥ 112॥

44 sanskritdocuments.org



அத்⁴யாத்மராமாயணே அயோத்⁴யாகாண்ட³ம்

அவஸத்ஸ்வக்³ரு’ஹே யத்ர ராமமேவாநுசிந்தயந் ।
வஸிஷ்டே²ந ஸஹ ப்⁴ராத்ரா மந்த்ரிபி:⁴ பரிவாரித: ॥ 113॥
ராமேऽரண்யம் ப்ரயாதே ஸஹ ஜநகஸுதாலக்ஷ்மணாப்⁴யாம் ஸுகோ⁴ரம்
மாதா மே ராக்ஷஸீவ ப்ரத³ஹதி ஹ்ரு’த³யம் த³ர்ஶநாதே³வ ஸத்³ய: ।
க³ச்சா²ம்யாரண்யமத்³ய ஸ்தி²ரமதிரகி²லம் தூ³ரதோऽபாஸ்ய ராஜ்யம்
ராமம் ஸீதாஸமேதம் ஸ்மிதருசிரமுக²ம் நித்யமேவாநுஸேவே ॥ 114॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ஸப்தம:ஸர்க:³ ॥ 7॥

॥ அஷ்டம:ஸர்க:³ ॥
வஸிஷ்டோ²முநிபி:⁴ ஸார்த⁴ம் மந்த்ரிபி: ⁴ பரிவாரித: ।
ராஜ்ஞ:ஸபா⁴ம் தே³வஸபா⁴ஸந்நிபா⁴மவிஶத்³விபு: ⁴ ॥ 1॥
தத்ராஸநே ஸமாஸீநஶ்சதுர்முக²இவாபர: ।
ஆநீய ப⁴ரதம் தத்ர உபவேஶ்ய ஸஹாநுஜம் ॥ 2॥
அப்³ரவீத்³வசநம் தே³ஶகாலோசிதமரிந்த³மம் ।
வத்ஸ ராஜ்யேऽபி⁴ஷேக்ஷ்யாமஸ்த்வாமத்³ய பித்ரு’ஶாஸநாத் ॥ 3॥
கைகேய்யா யாசிதம் ராஜ்யம் த்வத³ர்தே² புருஷர்ஷப⁴ ।
ஸத்யஸந்தோ⁴ த³ஶரத:² ப்ரதிஜ்ஞாய த³தௌ³ கில ॥ 4॥
அபி⁴ஷேகோ ப⁴வத்வத்³ய முநிபி⁴ர்மந்த்ரபூர்வகம் ।
தச்ச்²ருத்வா ப⁴ரதோऽப்யாஹ மம ராஜ்யேந கிம் முநே ॥ 5॥
ராமோ ராஜாதி⁴ராஜஶ்ச வயம் தஸ்யைவ கிங்கரா: ।
ஶ்வ: ப்ரபா⁴தே க³மிஷ்யாமோ ராமமாநேதுமஞ்ஜஸா ॥ 6॥
அஹம் யூயம் மாதரஶ்ச கைகேயீம் ராக்ஷஸீம் விநா ।
ஹநிஷ்யாம்யது⁴நைவாஹம் கைகேயீம் மாத்ரு’க³ந்தி⁴நீம் ॥ 7॥
கிந்து மாம் நோ ரகு⁴ஶ்ரேஷ்ட:²ஸ்த்ரீஹந்தாரம் ஸஹிஷ்யதே ।
தச்ச்²வோபூ⁴தே க³மிஷ்யாமி பாத³சாரேண த³ண்ட³காந் ॥ 8॥
ஶத்ருக்⁴நஸஹிதஸ்தூர்ணம் யூயமாயாத வா ந வா ।

ராமோ யதா² வநே யாதஸ்ததா²ஹம் வல்கலாம்ப³ர: ॥ 9॥
ப²லமூலக்ரு’தாஹார: ஶத்ருக்⁴நஸஹிதோ முநே ।
பூ⁴மிஶாயீ ஜடாதா⁴ரீ யாவத்³ராமோ நிவர்ததே ॥ 10॥
இதி நிஶ்சித்ய ப⁴ரதஸ்தூஷ்ணீமேவாவதஸ்தி²வாந் ।
ஸாது⁴ஸாத்⁴விதி தம் ஸர்வே ப்ரஶஶம்ஸுர்முதா³ந்விதா: ॥ 11॥
தத: ப்ரபா⁴தே ப⁴ரதம் க³ச்ச²ந்தம் ஸர்வஸைநிகா: ।
அநுஜக்³மு:ஸுமந்த்ரேண நோதி³தா:ஸாஶ்வகுஞ்ஜரா: ॥ 12॥
கௌஸல்யாத்³யா ராஜதா³ரா வஸிஷ்ட²ப்ரமுகா² த்³விஜா: ।
சா²த³யந்தோ பு⁴வம் ஸர்வே ப்ரு’ஷ்ட²த: பார்ஶ்வதோऽக்³ரத: ॥ 13॥
ஶ‍்ரு’ங்க³வேரபுரம் க³த்வா க³ங்கா³கூலே ஸமந்தத: ।
உவாஸ மஹதீ ஸேநா ஶத்ருக்⁴நபரிசோதி³தா ॥ 14॥
ஆக³தம் ப⁴ரதம் ஶ்ருத்வா கு³ஹ: ஶங்கிதமாநஸ: ।
மஹத்யா ஸேநயா ஸார்த⁴மாக³தோ ப⁴ரத: கில ॥ 15॥
பாபம் கர்தும் ந வா யாதி ராமஸ்யாவிதி³தாத்மந: ।
க³த்வா தத்³த்⁴ரு’த³யம் ஜ்ஞேயம் யதி³ ஶுத்³த⁴ஸ்தரிஷ்யதி ॥ 16॥
க³ங்கா³ நோ சேத்ஸமாக்ரு’ஷ்ய நாவஸ்திஷ்ட²ந்து ஸாயுதா:⁴ ।
ஜ்ஞாதயோ மே ஸமாயத்தா: பஶ்யந்த:ஸர்வதோதி³ஶம் ॥ 17॥
இதி ஸர்வாந் ஸமாதி³ஶ்ய கு³ஹோ ப⁴ரதமாக³த: ।
உபாயநாநி ஸங்க்³ரு’ஹ்ய விவிதா⁴நி ப³ஹூந்யபி ॥ 18॥
ப்ரயயௌ ஜ்ஞாதிபி: ⁴ ஸார்த⁴ம் ப³ஹுபி⁴ர்விவிதா⁴யுதை: ⁴ ।
நிவேத்³யோபாயநாந்யக்³ரே ப⁴ரதஸ்ய ஸமந்தத: ॥ 19॥
த்³ரு’ஷ்ட்வா ப⁴ரதமாஸீநம் ஸாநுஜம் ஸஹ மந்த்ரிபி: ⁴ ।
சீராம்ப³ரம் க⁴நஶ்யாமம் ஜடாமுகுடதா⁴ரிணம் ॥ 20॥
ராமமேவாநுஶோசந்தம் ராமராமேதி வாதி³நம் ।
நநாம ஶிரஸா பூ⁴மௌ கு³ஹோऽஹமிதி சாப்³ரவீத் ॥ 21॥
ஶீக்⁴ரமுத்தா²ப்ய ப⁴ரதோ கா³ட⁴மாலிங்க்³ய ஸாத³ரம் ।
ப்ரு’ஷ்ட்வாऽநாமயமவ்யக்³ர:ஸகா²யமித³மப்³ரவீத் ॥ 22॥

ப்⁴ராதஸ்த்வம் ராக⁴வேணாத்ர ஸமேத:ஸமவஸ்தி²த: ।
ராமேணாலிங்கி³த:ஸார்த்³ரநயநேநாமலாத்மநா ॥ 23॥
த⁴ந்யோऽஸி க்ரு’தக்ரு’த்யோऽஸி யத்த்வயா பரிபா⁴ஷித: ।
ராமோ ராஜீவபத்ராக்ஷோ லக்ஷ்மணேந ச ஸீதயா ॥ 24॥
யத்ர ராமஸ்த்வயா த்³ரு’ஷ்டஸ்தத்ர மாம் நய ஸுவ்ரத ।
ஸீதயா ஸஹிதோ யத்ர ஸுப்தஸ்தத்³த³ர்ஶயஸ்வ மே ॥ 25॥
த்வம் ராமஸ்ய ப்ரியதமோ ப⁴க்திமாநஸி பா⁴க்³யவாந் ।
இதி ஸம்ஸ்ம்ரு’த்ய ஸம்ஸ்ம்ரு’த்ய ராமம் ஸாஶ்ருவிலோசந: ॥ 26॥
கு³ஹேந ஸஹிதஸ்தத்ர யத்ர ராம:ஸ்தி²தோ நிஶி ।
யயௌ த³த³ர்ஶ ஶயநஸ்த²லம் குஶஸமாஸ்த்ரு’தம் ॥ 27॥
ஸீதாऽऽப⁴ரணஸம்லக்³நஸ்வர்ணபி³ந்து³பி⁴ரர்சிதம் ।
து:³க²ஸந்தப்தஹ்ரு’த³யோ ப⁴ரத: பர்யதே³வயத் ॥ 28॥
அஹோऽதிஸுகுமாரீ யா ஸீதா ஜநகநந்தி³நீ ।
ப்ராஸாதே³ ரத்நபர்யங்கே கோமலாஸ்தரணே ஶுபே⁴ ॥ 29॥
ராமேண ஸஹிதா ஶேதே ஸா கத²ம் குஶவிஷ்டரே ।
ஸீதா ராமேண ஸஹிதா து:³கே²ந மம தோ³ஷத: ॥ 30॥
தி⁴ங்மாம் ஜாதோऽஸ்மி கைகேய்யா பாபராஶிஸமாநத: ।
மந்நிமித்தமித³ம் க்லேஶம் ராமஸ்ய பரமாத்மந: ॥ 31॥
அஹோऽதிஸப²லம் ஜந்ம லக்ஷ்மணஸ்ய மஹாத்மந: ।
ராமமேவ ஸதா³ந்வேதி வநஸ்த²மபி ஹ்ரு’ஷ்டதீ:⁴ ॥ 32॥
அஹம் ராமஸ்ய தா³ஸா யே தேஷாம் தா³ஸஸ்ய கிங்கர: ।
யதி³ஸ்யாம் ஸப²லம் ஜந்ம மம பூ⁴யாந்ந ஸம்ஶய: ॥ 33॥
ப்⁴ராதர்ஜாநாஸி யதி³ தத்கத²யஸ்வ மமாகி²லம் ।
யத்ர திஷ்ட²தி தத்ராஹம் க³ச்சா²ம்யாநேதுமஞ்ஜஸா ॥ 34॥
கு³ஹஸ்தம் ஶுத்³த⁴ஹ்ரு’த³யம் ஜ்ஞாத்வா ஸஸ்நேஹமப்³ரவீத் ।
தே³வ த்வமேவ த⁴ந்யோऽஸி யஸ்ய தே ப⁴க்திரீத்³ரு’ஶீ ॥ 35॥
ராமே ராஜீவபத்ராக்ஷே ஸீதாயாம் லக்ஷ்மணே ததா² ।
சித்ரகூடாத்³ரிநிகடே மந்தா³கிந்யவிதூ³ரத: ॥ 36॥

முநீநாமாஶ்ரமபதே³ ராமஸ்திஷ்ட²தி ஸாநுஜ: ।
ஜாநக்யா ஸஹிதோ நந்தா³த்ஸுக²மாஸ்தே கில ப்ரபு:⁴ ॥ 37॥
தத்ர க³ச்சா²மஹே ஶீக்⁴ரம் க³ங்கா³ம் தர்துமிஹார்ஹஸி ।
இத்யுக்த்வா த்வரிதம் க³த்வா நாவ: பஞ்சஶதாநி ஹ ॥ 38॥
ஸமாநயத்ஸஸைந்யஸ்ய தர்தும் க³ங்கா³ம் மஹாநதீ³ம் ।
ஸ்வயமேவாநிநாயைகாம் ராஜநாவம் கு³ஹஸ்ததா³ ॥ 39॥
ஆரோப்ய ப⁴ரதம் தத்ர ஶத்ருக்⁴நம் ராமமாதரம் ।
வஸிஷ்ட²ம் ச ததா²ந்யத்ர கைகேயீம் சாந்யயோஷித: ॥ 40॥
தீர்த்வா க³ங்கா³ம் யயௌ ஶீக்⁴ரம் ப⁴ரத்³வாஜாஶ்ரமம் ப்ரதி ।
தூ³ரே ஸ்தா²ப்ய மஹாஸைந்யம் ப⁴ரத:ஸாநுஜோ யயௌ ॥ 41॥
ஆஶ்ரமே முநிமாஸீநம் ஜ்வலந்தமிவ பாவகம் ।
த்³ரு’ஷ்ட்வா நநாம ப⁴ரத:ஸாஷ்டாங்க³மதிப⁴க்தித: ॥ 42॥
ஜ்ஞாத்வா தா³ஶரதி²ம் ப்ரீத்யா பூஜயாமாஸ மௌநிராட் ।
பப்ரச்ச²குஶலம் த்³ரு’ஷ்ட்வா ஜடாவல்கலதா⁴ரிணம் ॥ 43॥
ராஜ்யம் ப்ரஶாஸதஸ்தேऽத்³ய கிமேதத்³வல்கலாதி³கம் ।
ஆக³தோऽஸி கிமர்த²ம் த்வம் விபிநம் முநிஸேவிதம் ॥ 44॥
ப⁴ரத்³வாஜவச: ஶ்ருத்வா ப⁴ரத:ஸாஶ்ருலோசந: ।
ஸர்வம் ஜாநாஸி ப⁴க³வந் ஸர்வபூ⁴தாஶயஸ்தி²த: ॥ 45॥
ததா²பி ப்ரு’ச்ச²ஸே கிஞ்சித்தத³நுக்³ரஹ ஏவ மே ।
கைகேய்யா யத்க்ரு’தம் கர்ம ராமராஜ்யவிகா⁴தநம் ॥ 46॥
வநவாஸாதி³கம் வாபி ந ஹி ஜாநாமி கிஞ்சந ।
ப⁴வத்பாத³யுக³ம் மேऽத்³ய ப்ரமாணம் முநிஸத்தம ॥ 47॥
இத்யுக்த்வா பாத³யுக³ளம் முநே:ஸ்ப்ரு’ஷ்ட்வாऽர்த்தமாநஸ: ।
ஜ்ஞாதுமர்ஹஸி மாம் தே³வ ஶுத்³தோ⁴ வாऽஶுத்³த⁴ ஏவ வா ॥ 48॥
மம ராஜ்யேந கிம் ஸ்வாமிந் ராமே திஷ்ட²தி ராஜநி ।
கிங்கரோऽஹம் முநிஶ்ரேஷ்ட² ராமசந்த்³ரஸ்ய ஶாஶ்வத: ॥ 49॥
அதோ க³த்வா முநிஶ்ரேஷ்ட² ராமஸ்ய சரணாந்திகே ।

பதித்வா ராஜ்யஸம்பா⁴ராந் ஸமர்ப்யாத்ரைவ ராக⁴வம் ॥ 50॥
அபி⁴ஷேக்ஷ்யே வஸிஷ்டா²த்³யை: பௌரஜாநபதை:³ஸஹ ।
நேஷ்யேऽயோத்⁴யாம் ரமாநாத²ம் தா³ஸ: ஸேவேऽதிநீசவத் ॥ 51॥
இத்யுதீ³ரிதமாகர்ண்ய ப⁴ரதஸ்ய வசோ முநி: ।
ஆலிங்க்³ய மூர்த்⁴ந்யவக்⁴ராய ப்ரஶஶம்ஸ ஸவிஸ்மய: ॥ 52॥
வத்ஸ ஜ்ஞாதம் புரைவைதத்³ப⁴விஷ்யம் ஜ்ஞாநசக்ஷுஷா ।
மா ஶுசஸ்த்வம் பரோ ப⁴க்த:ஶ்ரீராமே லக்ஷ்மணாத³பி ॥ 53॥
ஆதித்²யம் கர்துமிச்சா²மி ஸஸைந்யஸ்ய தவாநக⁴ ।
அத்³ய பு⁴க்த்வா ஸஸைந்யஸ்த்வம் ஶ்வோ க³ந்தா ராமஸந்நிதி⁴ம் ॥ 54॥
யதா²ऽऽஜ்ஞாபயதி ப⁴வாந்ஸ்ததே²தி ப⁴ரதோऽப்³ரவீத் ।
ப⁴ரத்³வாஜஸ்த்வப:ஸ்ப்ரு’ஷ்ட்வா மௌநீ ஹோமக்³ரு’ஹே ஸ்தி²த: ॥ 55॥
த³த்⁴யௌ காமது³கா⁴ம் காமவர்ஷிணீம் காமதோ³முநி: ।
அஸ்ரு’ஜத்காமது⁴க் ஸர்வம் யதா²காமமலௌகிகம் ॥ 56॥
ப⁴ரதஸ்ய ஸஸைந்யஸ்ய யதே²ஷ்டம் ச மநோரத²ம் ।
யதா² வவர்ஷ ஸகலம் த்ரு’ப்தாஸ்தே ஸர்வஸைநிகா: ॥ 57॥
வஸிஷ்ட²ம் பூஜயித்வாக்³ரே ஶாஸ்த்ரத்³ரு’ஷ்டேந கர்மணா ।
பஶ்சாத்ஸஸைந்யம் ப⁴ரதம் தர்பயாமாஸ யோகி³ராட் ॥ 58॥
உஷித்வா தி³நமேகம் து ஆஶ்ரமே ஸ்வர்க³ஸந்நிபே⁴ ।
அபி⁴வாத்³ய புந: ப்ராதர்ப⁴ரத்³வாஜம் ஸஹாநுஜ: ॥ 59॥
ப⁴ரதஸ்து க்ரு’தாநுஜ்ஞ: ப்ரயயௌ ராமஸந்நிதி⁴ம் ।
சித்ரகூடமநுப்ராப்ய தூ³ரே ஸம்ஸ்தா²ப்ய ஸைநிகாந் ।
ராமஸந்த³ர்ஶநாகாங்க்ஷீ ப்ரயயௌ ப⁴ரத:ஸ்வயம் ॥ 60॥
ஶத்ருக்⁴நேந ஸுமந்த்ரேண கு³ஹேந ச பரந்தப: ।
தபஸ்விமண்ட³லம் ஸர்வம் விசிந்வாநோ ந்யவர்தத ॥ 61॥
அத்³ரு’ஷ்ட்வா ராமப⁴வநமப்ரு’ச்ச²த்³ரு’ஷிமண்ட³லம் ।
குத்ராஸ்தே ஸீதயா ஸார்த⁴ம் லக்ஷ்மணேந ரகூ⁴த்தம: ॥ 62॥
ஊசுரக்³ரே கி³ரே: பஶ்சாத்³க³ங்கா³யா உத்தரே தடே ।
விவிக்தம் ராமஸத³நம் ரம்யம் காநநமண்டி³தம் ॥ 63॥

ஸப²லைராம்ரபநஸை: கத³லீக²ண்ட³ஸம்வ்ரு’தம் ।
சம்பகை: கோவிதா³ரைஶ்ச புந்நாகை³ர்விபுலைஸ்ததா² ॥ 64॥
ஏவம் த³ர்ஶிதமாலோக்ய முநிபி⁴ர்ப⁴ரதோऽக்³ரத: ।
ஹர்ஷாத்³யயௌ ரகு⁴ஶ்ரேஷ்ட²ப⁴வநம் மந்த்ரிணா ஸஹ ॥ 65॥
த³த³ர்ஶ தூ³ராத³திபா⁴ஸுரம் ஶுப⁴ம்
ராமஸ்ய கே³ஹம் முநிவ்ரு’ந்த³ஸேவிதம் ।
வ்ரு’க்ஷாக்³ரஸம்லக்³நஸுவல்கலாஜிநம்
ராமாபி⁴ராமம் ப⁴ரத:ஸஹாநுஜ: ॥ 66॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³அஷ்டம:ஸர்க:³ ॥ 8॥

॥ நவம:ஸர்க:³ ॥
அத² க³த்வாऽऽஶ்ரமபத³ஸமீபம் ப⁴ரதோ முதா³ ।
ஸீதாராமபதை³ர்யுக்தம் பவித்ரமதிஶோப⁴நம் ॥ 1॥
ஸ தத்ர வஜ்ராங்குஶவாரிஜாஞ்சித-
த்⁴வஜாதி³சிஹ்நாநி பதா³நி ஸர்வத: ।
த³த³ர்ஶ ராமஸ்ய பு⁴வோऽதிமங்க³ளாநி
அசேஷ்டயத்பாத³ரஜ:ஸு ஸாநுஜ: ॥ 2॥
அஹோ ஸுத⁴ந்யோऽஹமமூநி
ராமபாதா³ரவிந்தா³ங்கிதபூ⁴தலாநி ।
பஶ்யாமி யத்பாத³ரஜோ விம்ரு’க்³யம்
ப்³ரஹ்மாதி³தே³வை: ஶ்ருதிபி⁴ஶ்ச நித்யம் ॥ 3॥
இத்யத்³பு⁴தப்ரேமரஸாப்லுதாஶயோ
விகா³ட⁴சேதா ரகு⁴நாத²பா⁴வநே ।
ஆநந்த³ஜாஶ்ருஸ்நபிதஸ்தநாந்தர:
ஶநைரவாபாஶ்ரமஸந்நிதி⁴ம் ஹரே: ॥ 4॥
ஸ தத்ர த்³ரு’ஷ்ட்வா ரகு⁴நாத²மாஸ்தி²தம்

தூ³ர்வாத³லஶ்யாமலமாயதேக்ஷணம் ।
ஜடாகிரீடம் நவவல்கலாம்ப³ரம்
ப்ரஸந்நவக்த்ரம் தருணாருணத்³யுதிம் ॥ 5॥
விலோகயந்தம் ஜநகாத்மஜாம் ஶுபா⁴ம்
ஸௌமித்ரிணா ஸேவிதபாத³பங்கஜம் ।
ததா³பி⁴து³த்³ராவ ரகூ⁴த்தமம் ஶுசா
ஹர்ஷாச்ச தத்பாத³யுக³ம் த்வராக்³ரஹீத் ॥ 6॥
ராமஸ்தமாக்ரு’ஷ்ய ஸுதீ³ர்க⁴பா³ஹுர்தோ³ர்ப்⁴யாம்
பரிஷ்வஜ்ய ஸிஷிஞ்ச நேத்ரஜை: ।
ஜலைரதா²ங்கோபரி ஸந்ந்யவேஶயத்
புந: புந:ஸம்பரிஷஸ்வஜே விபு: ⁴ ॥ 7॥
அத² தா மாதர:ஸர்வா:ஸமாஜக்³முஸ்த்வராந்விதா: ।
ராக⁴வம் த்³ரஷ்டுகாமாஸ்தாஸ்த்ரு’ஷார்தா கௌ³ர்யதா² ஜலம் ॥ 8॥
ராம:ஸ்வமாதரம் வீக்ஷ்ய த்³ருதமுத்தா²ய பாத³யோ: ।
வவந்தே³ஸாஶ்ரு ஸா புத்ரமாலிங்க்³யாதீவ து:³கி²தா ॥ 9॥
இதராஶ்ச ததா² நத்வா ஜநநீ ரகு⁴நந்த³ந: ।
தத:ஸமாக³தம் த்³ரு’ஷ்ட்வா வஸிஷ்ட²ம் முநிபுங்க³வம் ॥ 10॥
ஸாஷ்டாங்க³ம் ப்ரணிபத்யாஹ த⁴ந்யோऽஸ்மீதி புந: புந: ।
யதா²ர்ஹமுபவேஶ்யாஹ ஸர்வாநேவ ரகூ⁴த்³வஹ: ॥ 11॥
பிதா மே குஶலீ கிம் வா மாம் கிமாஹாதிது:³கி²த: ।
வஸிஷ்ட²ஸ்தமுவாசேத³ம் பிதா தே ரகு⁴நந்த³ந ॥ 12॥
த்வத்³வியோகா³பி⁴தப்தாத்மா த்வாமேவ பரிசிந்தயந் ।
ராமராமேதி ஸீதேதி லக்ஷ்மணேதி மமார ஹ ॥ 13॥
ஶ்ருத்வா தத்கர்ணஶூலாப⁴ம் கு³ரோர்வசநமஞ்ஜஸா ।
ஹா ஹதோऽஸ்மீதி பதிதோ ருத³ந் ராம:ஸலக்ஷ்மண: ॥ 14॥
ததோऽநுருருது:³ஸர்வா மாதரஶ்ச ததா²பரே ।
ஹா தாத மாம் பரித்யஜ்ய க்வ க³தோऽஸி க்⁴ரு’ணாகர ॥ 15॥
அநாதோ²ऽஸ்மி மஹாபா³ஹோ மாம் கோ வா லாலயேதி³த: ।

ஸீதா ச லக்ஷ்மணஶ்சைவ விலேபதுரதோ ப்⁴ரு’ஶம் ॥ 16॥
வஸிஷ்ட:² ஶாந்தவசநை: ஶமயாமாஸ தாம் ஶுசம் ।
ததோ மந்தா³கிநீம் க³த்வா ஸ்நாத்வா தே வீதகல்மஷா: ॥ 17॥
ராஜ்ஞே த³து³ர்ஜலம் தத்ர ஸர்வே தே ஜலகாங்க்ஷிணே ।
பிண்டா³ந்நிர்வாபயாமாஸ ராமோ லக்ஷ்மணஸம்யுத: ॥ 18॥
இங்கு³தீ³ப²லபிண்யாகரசிதாந்மது⁴ஸம்ப்லுதாந் ।
வயம் யத³ந்நா: பிதரஸ்தத³ந்நா:ஸ்ம்ரு’திநோதி³தா: ॥ 19॥
இதி து³கா²ஶ்ருபூர்ணாக்ஷ: புந:ஸ்நாத்வா க்³ரு’ஹம் யயௌ ।
ஸர்வே ருதி³த்வா ஸுசிரம் ஸ்நாத்வா ஜக்³முஸ்ததா³ஶ்ரமம் ॥ 20॥
தஸ்மிந்ஸ்து தி³வஸே ஸர்வே உபவாஸம் ப்ரசக்ரிரே ।
தத: பரேத்³யுர்விமலே ஸ்நாத்வா மந்தா³கிநீஜலே ॥ 21॥
உபவிஷ்டம் ஸமாக³ம்ய ப⁴ரதோ ராமமப்³ரவீத் ।
ராம ராம மஹாபா⁴க³ஸ்வாத்மாநமபி⁴ஷேசய ॥ 22॥
ராஜ்யம் பாலய பித்ர்யம் தே ஜ்யேஷ்ட²ஸ்த்வம் மே பிதா ததா² ।
க்ஷத்ரியாணாமயம் த⁴ர்மோ யத்ப்ரஜாபரிபாலநம் ॥ 23॥
இஷ்ட்வா யஜ்ஞைர்ப³ஹுவிதை: ⁴ புத்ராநுத்பாத்³ய தந்தவே ।
ராஜ்யே புத்ரம் ஸமாரோப்ய க³மிஷ்யஸி ததோ வநம் ॥ 24॥
இதா³நீம் வநவாஸஸ்ய காலோ நைவ ப்ரஸீத³ மே ।
மாதுர்மே து³ஷ்க்ரு’தம் கிஞ்சித்ஸ்மர்தும் நார்ஹஸி பாஹி ந: ॥ 25॥
இத்யுக்த்வா சரணௌ ப்⁴ராது: ஶிரஸ்யாதா⁴ய ப⁴க்தித: ।
ராமஸ்ய புரத:ஸாக்ஷாத்³த³ண்ட³வத்பதிதோ பு⁴வி ॥ 26॥
உத்தா²ப்ய ராக⁴வ: ஶீக்⁴ரமாரோப்யாங்கேऽதிப⁴க்தித: ।
உவாச ப⁴ரதம் ராம:ஸ்நேஹார்த்³ரநயந: ஶநை: ॥ 27॥
ஶ‍்ரு’ணு வத்ஸ ப்ரவக்ஷ்யாமி த்வயோக்தம் யத்ததை²வ தத் ।
கிந்து மாமப்³ரவீத்தாதோ நவ வர்ஷாணி பஞ்ச ச ॥ 28॥
உஷித்வா த³ண்ட³காரண்யே புரம் பஶ்சாத்ஸமாவிஶ ।
இதா³நீம் ப⁴ரதாயேத³ம் ராஜ்யம் த³த்தம் மயாகி²லம் ॥ 29॥

தத: பித்ரைவ ஸுவ்யக்தம் ராஜ்யம் த³த்தம் தவைவ ஹி ।
த³ண்ட³காரண்யராஜ்யம் மே த³த்தம் பித்ரா ததை²வ ச ॥ 30॥
அத: பிதுர்வச: கார்யமாவாப்⁴யாமதியத்நத: ।
பிதுர்வசநமுல்லங்க்⁴ய ஸ்வதந்த்ரோ யஸ்து வர்ததே ॥ 31॥
ஸ ஜீவந்நேவ ம்ரு’தகோ தே³ஹாந்தே நிரயம் வ்ரஜேத் ।
தஸ்மாத்³ராஜ்யம் ப்ரஶாதி⁴ த்வம் வயம் த³ண்ட³கபாலகா: ॥ 32॥
ப⁴ரதஸ்த்வப்³ரவீத்³ராமம் காமுகோ மூட⁴தீ:⁴ பிதா ।
ஸ்த்ரீஜிதோ ப்⁴ராந்தஹ்ரு’த³ய உந்மத்தோ யதி³ வக்ஷ்யதி ।
தத்ஸத்யமிதி ந க்³ராஹ்யம் ப்⁴ராந்தவாக்யம் யதா²ஸுதீ: ⁴ ॥ 33॥
ஶ்ரீராம உவாச
ந ஸ்த்ரீஜித: பிதா ப்³ரூயாந்ந காமீ நைவ மூட⁴தீ: ⁴ ।
பூர்வம் ப்ரதிஶ்ருதம் தஸ்ய ஸத்யவாதீ³ த³தௌ³ ப⁴யாத் ॥ 34॥
அஸத்யாத்³பீ⁴திரதி⁴கா மஹதாம் நரகாத³பி ।
கரோமீத்யஹமப்யேதத்ஸத்யம் தஸ்யை ப்ரதிஶ்ருதம் ॥ 35॥
கத²ம் வாக்யமஹம் குர்யாமஸத்யம் ராக⁴வோ ஹி ஸந் ।
இத்யுதீ³ரிதமாகர்ண்ய ராமஸ்ய ப⁴ரதோऽப்³ரவீத் ॥ 36॥
ஶ்ரீப⁴ரத உவாச
ததை²வ சீரவஸநோ வநே வத்ஸ்யாமி ஸுவ்ரத ।
சதுர்த³ஶ ஸமாஸ்த்வம் து ராஜ்யம் குரு யதா²ஸுக²ம் ॥ 37॥
ஶ்ரீராம உவாச
பித்ரா த³த்தம் தவைவைதத்³ராஜ்யம் மஹ்யம் வநம் த³தௌ³ ।
வ்யத்யயம் யத்³யஹம் குர்யாமஸத்யம் பூர்வவத் ஸ்தி²தம் ॥ 38॥
அஹமப்யாக³மிஷ்யாமி ஸேவே த்வாம் லக்ஷ்மணோ யதா² ।
நோசேத்ப்ராயோபவேஶேந த்யஜாம்யேதத்கலேவரம் ॥ 39॥
இத்யேவம் நிஶ்சயம் க்ரு’த்வா த³ர்பா⁴நாஸ்தீர்ய சாதபே ।
மநஸாபி விநிஶ்சித்ய ப்ராங்முகோ²பவிவேஶ ஸ: ॥ 40॥
ப⁴ரதஸ்யாபி நிர்ப³ந்த⁴ம் த்³ரு’ஷ்ட்வா ராமோऽதிவிஸ்மித: ।
நேத்ராந்தஸம்ஜ்ஞாம் கு³ரவே சகார ரகு⁴நந்த³ந: ॥ 41॥

ஏகாந்தே ப⁴ரதம் ப்ராஹ வஸிஷ்டோ² ஜ்ஞாநிநாம் வர: ।
வத்ஸ கு³ஹ்யம் ஶ‍்ரு’ணுஷ்வேத³ம் மம வாக்யாத்ஸுநிஶ்சிதம் ॥ 42॥
ராமோ நாராயண:ஸாக்ஷாத்³ப்³ரஹ்மணா யாசித: புரா ।
ராவணஸ்ய வதா⁴ர்தா²ய ஜாதோ த³ஶரதா²த்மஜ: ॥ 43॥
யோக³மாயாபி ஸீதேதி ஜாதா ஜநகநந்தி³நீ ।
ஶேஷோऽபி லக்ஷ்மணோ ஜாதோ ராமமந்வேதி ஸர்வதா³ ॥ 44॥
ராவணம் ஹந்துகாமாஸ்தே க³மிஷ்யந்தி ந ஸம்ஶய: ।
கைகேய்யா வரதா³நாதி³ யத்³யந்நிஷ்டு²ரபா⁴ஷணம் ॥ 45॥
ஸர்வம் தே³வக்ரு’தம் நோ சேதே³வம் ஸா பா⁴ஷயேத்கத²ம் ।
தஸ்மாத்த்யஜாऽऽக்³ரஹம் தாத ராமஸ்ய விநிவர்தநே ॥ 46॥
நிவர்தஸ்வ மஹாஸைந்யைர்ப்⁴ராத்ரு’பி: ⁴ ஸஹித: புரம் ।
ராவணம் ஸகுலம் ஹத்வா ஶீக்⁴ரமேவாக³மிஷ்யதி ॥ 47॥
இதி ஶ்ருத்வா கு³ரோர்வாக்யம் ப⁴ரதோ விஸ்மயாந்வித: ।
க³த்வா ஸமீபம் ராமஸ்ய விஸ்மயோத்பு²ல்லலோசந: ॥ 48॥
பாது³கே தே³ஹி ராஜேந்த்³ர ராஜ்யாய தவ பூஜிதே ।
தயோ: ஸேவாம் கரோம்யேவ யாவதா³க³மநம் தவ ॥ 49॥
இத்யுக்த்வா பாது³கே தி³வ்யே யோஜயாமாஸ பாத³யோ: ।
ராமஸ்ய தே த³தௌ³ ராமோ ப⁴ரதாயாதிப⁴க்தித: ॥ 50॥
க்³ரு’ஹீத்வா பாது³கே தி³வ்யே ப⁴ரதோ ரத்நபூ⁴ஷிதே ।
ராமம் புந: பரிக்ரம்ய ப்ரணநாம புந: புந: ॥ 51॥
ப⁴ரத: புநராஹேத³ம் ப⁴க்த்யா க³த்³க³த³யா கி³ரா ।
நவபஞ்சஸமாந்தே து ப்ரத²மே தி³வஸே யதி³ ॥ 52॥
நாக³மிஷ்யஸி சேத்³ராம ப்ரவிஶாமி மஹாநலம் ।
பா³ட⁴மித்யேவ தம் ராமோ ப⁴ரதம் ஸந்ந்யவர்தயத் ॥ 53॥
ஸஸைந்ய:ஸவஸிஷ்ட²ஶ்ச ஶத்ருக்⁴நஸஹித:ஸுதீ: ⁴ ।
மாத்ரு’பி⁴ர்மந்த்ரிபி: ⁴ ஸார்த⁴ம் க³மநாயோபசக்ரமே ॥ 54॥
கைகேயீ ராமமேகாந்தே ஸ்ரவந்நேத்ரஜலாகுலா ।
ப்ராஞ்ஜலி: ப்ராஹ ஹே ராம தவ ராஜ்யவிகா⁴தநம் ॥ 55॥

க்ரு’தம் மயா து³ஷ்டதி⁴யா மாயாமோஹிதசேதஸா ।
க்ஷமஸ்வ மம தௌ³ராத்ம்யம் க்ஷமாஸாரா ஹி ஸாத⁴வ: ॥ 56॥
த்வம் ஸாக்ஷாத்³விஷ்ணுரவ்யக்த: பரமாத்மா ஸநாதந: ।
மாயாமாநுஷரூபேண மோஹயஸ்யகி²லம் ஜக³த் ।
த்வயைவ ப்ரேரிதோ லோக:குருதே ஸாத்⁴வஸாது⁴ வா ॥ 57॥
த்வத³தீ⁴நமித³ம் விஶ்வமஸ்வதந்த்ரம் கரோதி கிம் ।
யதா² க்ரு’த்ரிமநர்தக்யோ ந்ரு’த்யந்தி குஹகேச்ச²யா ॥ 58॥
த்வத³தீ⁴நா ததா² மாயா நர்தகீ ப³ஹுரூபிணீ ।
த்வயைவ ப்ரேரிதாஹம் ச தே³வகார்யம் கரிஷ்யதா ॥ 59॥
பாபிஷ்ட²ம் பாபமநஸா கர்மாசரமரிந்த³ம ।
அத்³ய ப்ரதீதோऽஸி மம தே³வாநாமப்யகோ³சர: ॥ 60॥
பாஹி விஶ்வேஶ்வராநந்த ஜக³ந்நாத² நமோऽஸ்து தே ।
சி²ந்தி⁴ ஸ்நேஹமயம் பாஶம் புத்ரவித்தாதி³கோ³சரம் ॥ 61॥
த்வஜ்ஜ்ஞாநாநலக²ட்³கே³ந த்வாமஹம் ஶரணம் க³தா ।
கைகேய்யா வசநம் ஶ்ருத்வா ராம:ஸஸ்மிதமப்³ரவீத் ॥ 62॥
யதா³ஹ மாம் மஹாபா⁴கே³ நாந்ரு’தம் ஸத்யமேவ தத் ।
மயைவ ப்ரேரிதா வாணீ தவ வக்த்ராத்³விநிர்க³தா ॥ 63॥
தே³வகார்யார்த²ஸித்³த்⁴யர்த²மத்ர தோ³ஷ:குதஸ்தவ ।
க³ச்ச² த்வம் ஹ்ரு’தி³ மாம் நித்யம் பா⁴வயந்தீ தி³வாநிஶம் ॥ 64॥
ஸர்வத்ர விக³தஸ்நேஹா மத்³ப⁴க்த்யா மோக்ஷ்யஸேऽசிராத் ।
அஹம் ஸர்வத்ர ஸமத்³ரு’க்³ த்³வேஷ்யோ வா ப்ரிய ஏவ வா ॥ 65॥
நாஸ்தி மே கல்பகஸ்யேவ ப⁴ஜதோऽநுப⁴ஜாம்யஹம் ।
மந்மாயாமோஹிததி⁴யோ மாமம்ப³ மநுஜாக்ரு’திம் ॥ 66॥
ஸுக²து:³கா²த்³யநுக³தம் ஜாநந்தி ந து தத்த்வத: ।
தி³ஷ்ட்யா மத்³கோ³சரம் ஜ்ஞாநமுத்பந்நம் தே ப⁴வாபஹம் ॥ 67॥
ஸ்மரந்தீ திஷ்ட² ப⁴வநே லிப்யஸே ந ச கர்மபி:⁴ ।
இத்யுக்தா ஸா பரிக்ரம்ய ராமம் ஸாநந்த³விஸ்மயா ॥ 68॥

ப்ரணம்ய ஶதஶோ பூ⁴மௌ யயௌ கே³ஹம் முதா³ந்விதா ।
ப⁴ரதஸ்து ஸஹாமாத்யைர்மாத்ரு’பி⁴ர்கு³ருணா ஸஹ ॥ 69॥
அயோத்⁴யாமக³மச்ச்²ரீக்⁴ரம் ராமமேவாநுசிந்தயந் ।
பௌரஜாநபதா³ந் ஸர்வாநயோத்⁴யாயாமுதா³ரதீ: ⁴ ॥ 70॥
ஸ்தா²பயித்வா யதா²ந்யாயம் நந்தி³க்³ராமம் யயௌ ஸ்வயம் ।
தத்ர ஸிம்ஹாஸநே நித்யம் பாது³கே ஸ்தா²ப்ய ப⁴க்தித: ॥ 71॥
பூஜயித்வா யதா² ராமம் க³ந்த⁴புஷ்பாக்ஷதாதி³பி: ⁴ ।
ராஜோபசாரைரகி²லை: ப்ரத்யஹம் நியதவ்ரத: ॥ 72॥
ப²லமூலாஶநோ தா³ந்தோ ஜடாவல்கலதா⁴ரக: ।
அத: ⁴ஶாயீ ப்³ரஹ்மசாரீ ஶத்ருக்⁴நஸஹிதஸ்ததா³ ॥ 73॥
ராஜகார்யாணி ஸர்வாணி யாவந்தி ப்ரு’தி²வீதலே ।
தாநி பாது³கயோ:ஸம்யங்நிவேத³யதி ராக⁴வ: ॥ 74॥
க³ணயந் தி³வஸாந்யேவ ராமாக³மநகாங்க்ஷயா ।
ஸ்தி²தோ ராமார்பிதமநா:ஸாக்ஷாத்³ப்³ரஹ்மமுநிர்யதா² ॥ 75॥
ராமஸ்து சித்ரகூடாத்³ரௌ வஸந்முநிபி⁴ராவ்ரு’த: ।
ஸீதயா லக்ஷ்மணேநாபி கிஞ்சித்காலமுபாவஸத் ॥ 76॥
நாக³ராஶ்ச ஸதா³ யாந்தி ராமத³ர்ஶநலாலஸா: ।
சித்ரகூடஸ்தி²தம் ஜ்ஞாத்வா ஸீதயா லக்ஷ்மணேந ச ॥ 77॥
த்³ரு’ஷ்ட்வா தஜ்ஜநஸம்பா³த⁴ம் ராமஸ்தத்யாஜ தம் கி³ரிம் ।
த³ண்ட³காரண்யக³மநே கார்யமப்யநுசிந்தயந் ॥ 78॥
அந்வகா³த்ஸீதயா ப்⁴ராத்ரா ஹ்யத்ரேராஶ்ரமமுத்தமம் ।
ஸர்வத்ர ஸுக²ஸம்வாஸம் ஜநஸம்பா³த⁴வர்ஜிதம் ॥ 79॥
க³த்வா முநிமுபாஸீநம் பா⁴ஸயந்தம் தபோவநம் ।
த³ண்ட³வத்ப்ரணிபத்யாஹ ராமோऽஹமபி⁴வாத³யே ॥ 80॥
பிதுராஜ்ஞாம் புரஸ்க்ரு’த்ய த³ண்ட³காநநமாக³த: ।
வநவாஸமிஷேணாபி த⁴ந்யோऽஹம் த³ர்ஶநாத்தவ ॥ 81॥
ஶ்ருத்வா ராமஸ்ய வசநம் ராமம் ஜ்ஞாத்வா ஹரிம் பரம் ।
பூஜயாமாஸ விதி⁴வத்³ப⁴க்த்யா பரமயா முநி: ॥ 82॥

56 sanskritdocuments.org



அத்⁴யாத்மராமாயணே அயோத்⁴யாகாண்ட³ம்

வந்யை: ப²லை: க்ரு’தாதித்²யமுபவிஷ்டம் ரகூ⁴த்தமம் ।
ஸீதாம் ச லக்ஷ்மணம் சைவ ஸந்துஷ்டோ வாக்யமப்³ரவீத் ॥ 83॥
பா⁴ர்யா மேऽதீவ ஸம்வ்ரு’த்³தா⁴ ஹ்யநஸூயேதி விஶ்ருதா ।
தபஶ்சரந்தீ ஸுசிரம் த⁴ர்மஜ்ஞா த⁴ர்மவத்ஸலா ॥ 84॥
அந்தஸ்திஷ்ட²தி தாம் ஸீதா பஶ்யத்வரிநிஷூத³ந ।
ததே²தி ஜாநகீம் ப்ராஹ ராமோ ராஜீவலோசந: ॥ 85॥
க³ச்ச² தே³வீம் நமஸ்க்ரு’த்ய ஶீக்⁴ரமேஹி புந: ஶுபே⁴ ।
ததே²தி ராமவசநம் ஸீதா சாபி ததா²கரோத் ॥ 86॥
த³ண்ட³வத்பதிதாமக்³ரே ஸீதாம் த்³ரு’ஷ்ட்வாதிஹ்ரு’ஷ்டதீ: ⁴ ।
அநஸூயா ஸமாலிங்க்³ய வத்ஸே ஸீதேதி ஸாத³ரம் ॥ 87॥
தி³வ்யே த³தௌ³குண்ட³லே த்³வே நிர்மிதே விஶ்வகர்மணா ।
து³கூலே த்³வே த³தௌ³ தஸ்யை நிர்மலே ப⁴க்திஸம்யுதா ॥ 88॥
அங்க³ராக³ம் ச ஸீதாயை த³தௌ³ தி³வ்யம் ஶுபா⁴நநா ।
ந த்யக்ஷ்யதேऽங்க³ராகே³ண ஶோபா⁴ த்வாம் கமலாநநே ॥ 89॥
பாதிவ்ரத்யம் புரஸ்க்ரு’த்ய ராமமந்வேஹி ஜாநகி ।
குஶலீ ராக⁴வோ யாது த்வயா ஸஹ புநர்க்³ரு’ஹம் ॥ 90॥
போ⁴ஜயித்வா யதா²ந்யாயம் ராமம் ஸீதாஸமந்விதம் ।
லக்ஷ்மணம் ச ததா³ ராமம் புந: ப்ராஹ க்ரு’தாஞ்ஜலி: ॥ 91॥
ராம த்வமேவ பு⁴வநாநி விதா⁴ய தேஷாம்
ஸம்ரக்ஷணாய ஸுரமாநுஷதிர்யகா³தீ³ந் ।
தே³ஹாந் பி³ப⁴ர்ஷி ந ச தே³ஹகு³ணைர்விலிப்தஸ்-

த்வத்தோ பி³பே⁴த்யகி²லமோஹகரீ ச மாயா ॥ 93॥
இதி ஶ்ரீமத³த்⁴யாத்மராமாயணே உமாமஹேஶ்வரஸம்வாதே³
அயோத்⁴யாகாண்டே³ நவம:ஸர்க:³ ॥ 9॥
ஸமாப்தமித³மயோத்⁴யாகாண்ட³ம்

